
ᒪᓕᒐᓕᐅᖅ `ᑏᑦ ᐅᐸᑦᓯᒪᔪᑦ 
 
ᐊᖓᔪᖅᑳ ᓕᐅᓇ ᐊᒡᓘᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓕᕙᐃ ᐹᓂᐸᔅ,  
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᐅᖃᖅᑎ ᐲᑕ ᕿᓚᕝᕙ, ᓯᑏᕙᓐ ᒪᑉᓴᓚᒃ, ᐊᖓᔪᖅᑳ ᐸᑎ ᓇᑦᑎᖅ, 
ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳᑕᐃᕕᑦ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, 
ᕼᐊᓐᑐ ᑐᑐ. 
 

ᓄᓇᕘᒥ ᓯᕗᓕᖅᑎᐅᓂᕐᒧᑦ ᑲᑎᒻᒪᓂᖓ 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᖁᔭᓐᓇᒦᒃ ᒪᓕᒐᓕᐅᕐᑏᑦ. ᒪᓕᒐᓕᐅᕐᑏᑦ, ᐱᒋᐊᕐᐸᓪᓕᐊᓂᐊᕐᑎᓪᓗᑕ ᒫᓐᓇ 
ᐊᐱᕆᔪᒪᓪᓗᖓᐅᒐᓗᐊᖅ. ᑖᓐᓇ ᑲᔪᓯᒋᐊᕐᓂᐊᕐᖓᑦ ᑲᑎᒪᓂᖅᐳᑦ, ᓈᓚᑲᐃᓐᓇᕐᑕᐃ. ᐱᒋᐊᕐᐸᓪᓕᐊᓂᐊᕋᑦᑕ 
ᐊᐱᕆᔪᒪᓪᓗᒍ ᐊᓚᕋᓚᒃ, ᑐᒃᓯᐊᕐᓂᒃᑯᑦ.  
 
>>ᑐᒃᓯᐊᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᓚᕋᓚᒃ. ᒫᓐᓇ ᑲᑎᒪᔾᔪᑎᒃᓴᐃᑦ ᐊᑐᕐᓂᐊᕐᑕᕗᑦ ᐃᓕᑦᓯ ᓵᖓᓃᒃᑐᑦ, ᓈᒻᒪᒋᔭᐅᕚᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 

ᐊᖓᔪᖅᑳ ᐊᑭᓱᒧᑦ ᐊᐱᖅᑯᑏᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᑲᕐᑐᖅᑕᐅᕕᒻᒧᑦ ᒥᓂᔅᑕ ᐊᑭᓱᒃ ᑕᑲᓇᓂ ᓵᒃᑎᓐᓃᓚᐅᕐᖓᑦ. ᑲᔪᓯᓂᐊᕐᖓᑦ 
ᑕᑲᓄᖓ ᓵᑦᑎᓐᓄᑦ ᐅᑎᖁᓪᓗᒍ.  
 
ᐃᖅᑲᐃᑎᑦᓯᔾᔪᑎᒋᓗᒍᓗ ᐊᑐᐃᓐᓇᕈᕐᓴᓂᕐᑎᓐᓂ ᒪᓕᒐᓕᐅᕐᑎᓕᒫᑦ 20ᓂᒃ ᐊᐱᕆᔪᓐᓇᕐᑎᑕᐅᓚᐅᕐᖓᑕ ᑖᒃᑯᓄᖓ 
ᖁᑦᑎᓂᕐᐹᓄᑦ, ᑲᐱᓂᑦ ᓯᕗᓕᕐᑎᓄᑦ. ᑖᒃᑯᐊ ᐃᓱᒪᖅᓲᑎᒋᔭᐅᓪᓗᑎᒃ ᐊᐱᖅᑯᑕᐅᔪᓐᓇᕐᑐᑦ ᐊᑕᐅᓯᕐᒧᑦ 
ᐅᕝᕙᓘᓐᓃᑦ ᐊᒡᒍᕐᓗᒋᑦ. ᑖᒃᑯᐊ ᐊᑕᐅᑦᓯᒃᑯᐊᓗᒃ ᐊᐱᖅᓲᑎᒋᓐᖏᑲᓗᐊᕐᓗᒋᑦ ᖃᓄᐃᒐᑎᒃ ᐊᒻᒪᑦᑕᐅᖅ 
ᓵᖓᓃᑦᑐᖃᖅᑯᖅ ᖃᑦᓯᓂᒃ ᐊᒥᐊᒃᑯᖃᕐᒪᖔᑦᓯ ᐊᐱᕆᔾᔪᑎᒋᔪᓐᓇᕐᑕᑦᓯᓐᓂᒃ ᓇᓗᓇᐃᕐᓯᓯᒪᔪᑦ.  
 
ᐃᑉᐸᒃᓴᖅ ᒥᓂᔅᑕ ᐊᑭᓱᒃ ᐱᔭᕇᕐᑕᐅᕙᓪᓚᐃᓚᐅᓐᖏᒻᒪᑦ ᒫᓐᓇ ᐊᐱᕆᕗᖓ ᐊᐱᖅᑯᑎᒃᓴᓕᒃᑕᖃᒃᑲᓐᓂᕐᒪᖔᑦ 
ᒥᓂᔅᑕ ᐊᑭᓱᒻᒧᑦ ᐅᓪᓛᖅ, ᖁᔭᓐᓇᒦᒃ, ᑰᓕ.  
 
ᑰᓕ: ᐃᒃᓯᕙᐳᑖᖅ ᐊᐱᕆᑲᐃᓐᓇᕈᒪᓪᓗᑎ ᓯᕗᓪᓕᕐᐹᒥ ᐃᒃᓯᕙᐅᑖᖅ. ᑖᒃᑯᐊᖃᐃ ᐊᐱᕆᓯᒪᖏᑦᑐᑦ ᐊᐱᕆᒍᑦᑎᒍ 
ᑐᓂᕐᕈᑎᖃᕈᓐᓇᕐᒪᖔᑕ ᐅᕙᑦᑎᓐᓂ ᐊᔪᖏᓐᓂᕕᑕ ᑕᐃᒫᒃ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ. ᑖᒃᑯᐊ ᐃᓛᒃ, ᐊᑭᑦᑐᕆᐊᕐᐸᓚᐃᒻᒪᑕ ᐊᖏᕈᑎᒋᓚᐅᖏᓇᑦᑎᒍᑦ ᑐᓂᔭᐅᔪᓐᓇᕐᓗᑎ 
ᒫᓐᓇ ᐋᖅᑭᒃᓯᒪᔪᖁᑎᕗᑦ ᑐᓂᓴᐅᓯᒪᓂᔅᓯᓐᓂ ᐊᑐᕈᓐᓇᑐᐃᓐᓇᖅᑐᓯ ᒫᓐᓇᒧᑦ. ᖁᔭᓐᓇᒦᒃ. 
ᐊᐱᖅᑯᑎᒃᓴᖃᖅᑲᓂᕐᑮᑦ? ᑰᓕ. 
 
ᑰᓕ: ᐊᐱᖅᑯᑎᒃᓴᑐᐊᕋ ᐅᓇ party-ᖃᖏᓇᑦᑕᒎᖅ corporate-ᓗᑕᐅᖃᑦᑕᓂᐊᕐᒪᑦ ᑖᒃᓱᒥᖓ corporate-
ᒍᓐᓇᕐᒪᖔᑕ ᐃᓱᒪᑐᐃᓐᓇᖅᑲᐅᔪᖓ. ᖁᔭᓐᓇᒦᒃ.  

ᐊᐱᖅᑯᑎᒃᓴᕋ ᐃᒃᓯᕙᐅᑖᖅ ᒥᓂᔅᑕ ᐊᐱᖅᓱᕆᐊᖃᕐᐸᓚᐃᓪᓗᒍ ᓄᖅᑲᓚᐅᕋᑦᑕ ᐅᓐᓄᒃ ᑕᒪᒃᑯᐊ ᐃᖃᓗᓕᕆᓂᕐᓗ, 
inland fishing ᑕᒪᒃᑯᐊ ᐃᓛᒃ ᐱᒋᐊᒃᑲᓐᓂᕐᕕᖃᕋᓗᐊᖅᐱᑕᖃᐃ ᐃᒫᒃ strategy-ᒦᓐᓂᕋᖅᑕᐅᓪᓗᑕᓗ 
ᑐᓴᖃᑦᑕᕋᓗᐊᖅᑐᒍᑦ. ᑭᓯᐊᓂ ᑮᓇᐅᔭᓂ ᐅᕗᖓ ᐃᓕᓯᔪᒫᖅᐳᒍᑦ ᐱᒋᐊᕈᑎᒃᓴᐅᓂᐊᖅᑐᓄ ᓲᕐᓗ ᑕᐃᒪ ᐅᖃᓚᐅᕋᒪ 
ᐅᓐᓄᒃ ᐃᓐᓇᕐᓂᑦ ᑲᑎᒪᖃᑎᖃᖅᑎᓪᓗᒋ ᐃᑉᐸᒃᓵᓂᑦ ᐃᖃᓗᓕᕆᓂᕉᖑᓇ ᐃᖃᓗᓕᕆᕝᕕᒻᒥᒎᖅ ᓂᐅᕕᖅᑕᕐᕕᒻᒥ 
ᐱᑕᖃᕆᐊᖃᕋᓗᐊᕐᒪᑦ ᑎᑭᕋᕐᔪᐊᖅ ᑕᐃᒪᐃᑦᑐᑑᓕᕐᒪᑦ ᑭᕙᓪᓕᕐᒥᑦ commercial fishing-ᒧᑦ ᑐᕌᖅᑐᓂ. 
ᖃᓄᐃᓐᓇᒥᑭᐊᖅ ᑕᒪᓐᓇ ᐊᔪᕐᓇᖅᑐᓪᓚᕆᐊᓘᕙ ᒐᕙᒪᒃᑯᑦ ᒥᓂᔅᑕᐅᕕᑦ ᑕᕝᕙᓂ department-ᒋᔭᕐᓂᑦ. ᑕᐃᒪᐃᑦᑐᒥ 
ᐋᖅᑮᒐᓱᒋᐊᒃᓴᖅ ᐅᑭᐅᓕᒫᖅ commercial ᑰᑕᖏᑦ ᐱᔭᐅᕙᓪᓕᐊᖃᑦᑕᕐᓗᑎ ᐊᒥᓱᕐᔪᐊᕌᓘᖏᒃᑲᓗᐊᕐᐸᑕ ᐃᓄᓐᓄᑦ 
ᑕᐃᒃᑯᓄᖓ ᐊᖑᓇᓱᑦᑎᓄᑦ ᓴᓇᔭᒃᓴᖃᖏᑦᑐᓂᑦ ᐃᑲᔪᕐᓂᖅᓴᐅᒐᔭᖅᑐᖅ ᓇᓗᓇᖏᑦᑐᑎᐊᕋᓗᐊᕐᒪᑦ 
ᑕᐃᒪᐃᓕᔭᐅᓚᐅᕋᒪᓕ ᐱᒋᐊᒃᑲᓐᓂᕈᓐᓇᖏᓚᓯᖃᐃ. ᐅᖃᐅᑎᔭᐅᓚᐅᕐᒥᔪᖓᓘᓐᓃᑦ ᖀᓰᓘᓐᓃᒎᖅ  ᑕᒪᒃᑯᐊ 
ᕿᓯᓕᕆᕕᖃᕐᓗᓂ ᑭᓯᐊᓂ ᐃᓚᖓᓂ ᐊᑐᕆᐊᖃᓕᕐᒪᑦ ᐃᒡᓗᒃ ᐊᖏᕋᐃᑦ public houses ᕿᓯᓕᕆᕝᕕᐅᓗᐊᖏᒻᒪᑦ 
ᑖᓐᓇ ᖃᓄᖅ ᑭᐅᔪᓐᓇᕐᒪᖔᕐᒥ ᑐᓴᕈᒪᔫᒐᓗᐊᑦ ᐅᕙᖓᑑᖏᑦᑐᖅ ᑕᐃᒃᑯᐊᓗ ᐃᓐᓇᐃᑦ ᐅᕙᓐᓂ ᐊᐱᖅᓱᓚᐅᖅᑐᑦ 
ᑲᑎᒪᖃᑎᒋᒐᒃᑭᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ. ᒥᓂᔅᑕ ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ ᑕᒪᓐᓇ ᐊᐱᖅᑯᑕᐅᖃᑕᖅᓯᒪᒻᒪᑕᑦ ᐊᑯᓂᒐᓚᒃ ᖃᓄᖅ 
ᐱᒋᐊᒃᑲᓐᓂᕈᓐᓇᕐᒪᖔᖅ ᓂᐅᕕᖃᑦᑕᕐᓂᐅᔪᖅ ᑕᒪᒃᑯᓂᖓ ᐃᖃᓘᔪᓂᑦ ᑕᒫᓂ ᓄᓇᓕᓐᓂ ᐊᓯᕙᖅᑎᐅᔪᓄᑦ ᑕᒪᒃᑯᐊ 
ᓄᓇᓕᓕᒫᒐᓚᐅᖅᑰᖅᑐᒐᓗᐊ ᑰᑕᖃᕋᓗᐊᕐᒪᑕ ᐃᖃᓗᓐᓂᐊᕈᓐᓇᐅᑎᐅᑎᒋᔭᒥᓐᓂ ᓂᐅᕐᕈᑎᒋᒍᓐᓇᖅᑕᒥᓂ ᑕᒪᓐᓇ 
ᐃᒻᒪᖃ ᑮᓇᐅᔭᖁᑎᒋᔭᕗᑦ ᐊᖏᒃᑭᑖᖏᓐᓇᐅᔭᒐᓚᒻᒪᑦ ᑖᒃᓱᒧᖓ ᖃᖓᑦᑕᐅᑎᓂ ᐃᑲᔫᑎᐅᒐᔭᖅᑐᓂ ᑕᒪᓐᓇ 
ᐊᑭᑐᔪᑲᓪᓚᐅᓪᓗᓂ ᖃᓄᐃᓘᒃᑲᓐᓂᕈᓐᓇᕐᒫᑦᑎᒍ. 
 

ᑕᒪᓐᓇ ᕿᒥᕐᕈᐃᓐᓈᓗᑐᐃᓇᕈᒪᖏᑕᕋᓗᐊᕗᑦ ᑖᓐᓇ fisheries certification funds-ᖑᓂᕋᖅᑕᕗᑦ ᑕᕝᕙᓐᖓᑦ 
ᐃᖃᓗᓕᕆᔨᒃᑯᓃᖔᖅᓯᒪᔪᖅ ᖃᓄᖅ ᑖᓐᓇ ᖃᐅᔨᓴᐅᑎᐅᒍᓐᓇᓲᖑᒻᒪᑦ ᑕᒪᓐᓇ ᖃᓄᖅ ᑲᔪᓯᓂᖃᑦᑎᐊᑲᓐᓂᓲᖑᒻᒪᖔᖅ 
ᐃᒻᒪᖃ ᑖᒃᑯᐊ ᓄᓇᓖᑦ  ᓇᒻᒥᓂᖅ ᑖᒃᓱᒪᖓᑦ ᑮᓇᐅᔭᒥᑦ ᐱᓇᓱᐊᕈᑕᐅᔪᒥ ᑖᒃᑯᐊ ᓄᓇᓕᓐᓂ ᐆᒪᔪᕐᓂᐊᖅᑎᐅᔪᐃᑦ 
ᖃᓄᐃᓘᕐᓗᒍ ᐱᐅᓂᕐᐸᐅᒐᔭᕐᒪᖔᖅ ᐊᔾᔨᒌᖏᒻᒪᑕ ᑖᒃᑯᐊ ᓄᓇᓖᑦ ᐃᓘᓐᓇᑎ. ᐅᖓᓯᓐᓂᕆᔭᖏᑦ ᑖᒃᑯᐊ 
ᐃᖃᓗᓕᐅᔪᐃᑦ ᓂᐅᕕᖃᑦᑕᕐᕕᐅᔪᓐᓇᖅᑐᐃᑦ ᑕᓰᑦ ᑕᐃᒃᑯᐊ ᐃᖃᓪᓕᐊᕐᕕᐅᓲᖑᔪᐃᑦ ᐅᖓᓯᒌᓐᓂᖏᑦ ᐊᔾᔨᒌᖏᒋᓪᓗᑎ 
ᐊᑦᑯᑎᖏᓪᓗ ᑕᒪᓐᓇ ᖃᐅᔨᓴᖅᑕᐅᒍᑎᐅᑎᓪᓗᒍ ᑕᒪᓐᓇ ᓴᖅᑭᐅᒪᑎᒐᑦᑎᒍ ᐃᒻᒪᖃ ᑖᒃᑯᐊ ᓄᓇᓕᓐᓂ 
ᐊᓯᕙᖅᑎᒐᓚᐅᔪᐃᑦ ᖃᓄᖅ ᑕᒃᓱᒪᓐᖓᑦ ᖃᓄᐃᓘᕆᐊᒃᑲᓐᓂᕈᓐᓇᕐᒪᖔᑕ. 
 

ᑖᒃᑯᐊ ᐃᖃᓗᓕᕆᕖᑦ ᐱᖓᓲᒻᒪᑕ ᑕᒫᓂ ᓄᓇᕗᒻᒥ: ᑕᐅᕙᓂ ᐃᖃᓗᑦᑑᑦᑎᐊᒥ, ᑲᖏᕐᓯᓂᕐᒥ, ᐸᓐᓂᕐᑑᒥ. ᑖᒃᑯᐊ 
ᐃᖃᓗᓕᕆᕕᐅᒻᒪᑕ ᖃᓄᖅ ᑕᐃᒃᑯᓄᖓ ᐊᑭᑭᓐᓂᕐᐸᐅᑎᓪᓗᒍ ᐊᐅᓪᓚᖅᑎᖃᑦᑕᕈᓐᓇᕋᔭᖃᕗᑦ ᓚᒋᐊᖃᕆᓪᓗᑕᓗ ᐊᒻᒪᓗ 
ᓂᕿᓕᕆᕕᐅᔪᐃᑦ ᑕᒪᒃᑯᓂᖓ ᐱᓕᕆᐊᖃᕈᓐᓇᑦᑎᐊᓂᐊᕐᐹᑦ ᑕᒪᒃᑯᐊ ᐊᔾᔨᒌᖏᑦᑑᑏᑦ ᕿᒥᕈᔭᕆᐊᖃᕋᔭᕋᑦᑎᒍ ᑕᒪᓐᓇ 
ᐱᓕᕆᐊᕆᒋᐊᕋᔭᕐᓂᕈᑦᑎᒍ ᑭᓯᐊᓂ ᓇᓗᓇᖏᑦᑐᖅ ᑕᕝᕙᓂ ᑕᐃᑲᓂ ᖃᖓᑐᐃᓐᓇᒃᑯᑦ.  
ᑕᒪᓐᓇ ᑲᔪᓯᓂᖃᑦᑎᐊᕈᓐᓇᕐᓂᐊᖅᑐᖅ ᐱᓕᕆᐊᕆᕙᓪᓕᐊᑦᓴᐅᑎᒍᑦᑎᒍᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐊᑭᓱᒃ. ᑰᓕ. 
 

ᑰᓕ: ᖁᔭᓐᓇᒦᒃ Yes ᐊᐱᖅᑯᑎᒃᓴᒃᑲ ᓄᖑᑉᐸᓪᓚᐃᖕᒪᑕ. ᒥᓂᔅᑕ clarify-ᕆᐊᖃᖅᑰᖅᐳᖅ-ᕆᐊᖃᖅᑰᕐᒪᒍ, ᐃᒻᒪᖄ 
Cambridge Bay-ᒥ ᐃᖃᓗᓕᕆᕝᕕᖃᖅᑐᒃᓴᐅᔪᖅ ᐸᖕᓂᖅᑑᒥᓗ ᓚᕆᐅᓪᓗᓂ ᑭᓯᐊᓂᓕ ᑲᖏᖅᖠᓂᖅ 
ᐃᖃᓗᓕᕆᕝᕕᖃᕈᓐᓃᕐᒪᑦ ᑕᐃᒃᑯᐊ Whale Cove-ᒧᓪᓗᔭ Chesterfield Inlet ᑕᐃᒃᑯᐊ ᐊᐅᔭᒃᑯᑦ 
ᐃᖃᓗᓕᕆᕝᕕᖃᒐᓚᒃᑑᒐᓗᐊᑦ ᑕᐃᑲᓂᓕ ᑕᐃᓐᓇ ᐃᖃᓗᓕᕆᕝᕕᕕᓂᐅᒐᓗᐊᖅ ᒫᓐᓇ receiving station-
ᖑᖃᑦᑕᓚᐅᖅᑐᖅ community freezer-ᖃᖅᖢᓂ ᒫᓐᓇᓕ shut down-ᑕᐅᓯᒪᔪᖅ ᖃᐅᔨᒪᔪᒃᓴᐅᕗᓯ Public Health-
ᑯᓐᓄᑦ. ᑕᐃᒪᐃᑦᑐᖃᖏᑦᑎᐊᖅᑐᒍ ᑲᖏᖅᖠᓂᕐᒥ ᑕᐃᒪ ᒫᓐᓇ ᐊᒃᓱᕈᖅᑐᓪᓚᕇᑦ ᐃᓐᓇᐃᑦ ᑕᐃᒃᑯᐊ ᐅᖃᓚᐅᕐᒪᑕ 
ᐃᖃᓗᓕᕆᕝᕕᒃᑖᕆᐊᖃᕋᓗᐊᖅᑐᒍᑦ ᐄ ᐅᖃᐅᑎᒃᑲᓐᓂᕐᓂᐊᖅᐸᒃᑲ ᑕᐃᒃᑯᐊ ᑲᑎᒪᔩᑦ ᑲᑎᒪᔨᕋᓛᓪᓗ ᑕᐃᑲᓂ. 
 

ᐆᒥᖓᓕ ᐊᐱᕆᔪᒪᔪᖓ, ᑕᒪᒃᑯᐊ ᐊᒥᓱᐊᓘᖏᒻᒪᑕ ᓂᐅᕕᐊᒃᓴᐅᖃᑦᑕᖅᑐᑦ ᐅᒥᖕᒪᐃᓪᓗ ᑐᒃᑐᐃᓪᓗ. ᑕᒪᓐᓇᓕ ᖃᓄᖅ 
ᐃᑲᔪᖅᑐᕐᒪᖔᕐᓂ ᖃᐅᔨᒪᔪᒪᔪᖓ ᓲᕐᓗ  ᑲᖏᖅᖠᓂᖅ ᑕᐃᓐᓇ market-ᖃᖅᖢᓂ ᓴᓪᓕᒥ ᑕᐃᒃᑯᐊ ᐱᖃᑦᑕᖅᖢᓂᒋᑦ 
ᑐᒃᑐᑦ ᑕᐃᑲᓂ ᑲᖏᖅᖠᓂᕐᒥ process-ᑕᐅᖃᑦᑕᖅᖢᓂ ᑖᒃᑯᐊ ᑮᓇᐅᔭᓕᐅᕈᑎᓪᓚᕆᐅᖕᒪᑕ ᓴᓇᔪᓐᓇᖏᑦᑐᓄᑦ ᐃᒻᒪᖄ 
ᑕᒫᓂ 100-ᑲᓴᐅᖃᑦᑕᕆᐊᑭᒻᒪᑕ both communities ᑲᑎᖢᒋᑦ ᐊᐅᔭᒃᑯᑦ ᓴᓇᔪᑦ ᓴᓇᒐᒥᒃ 6 weeks ᐅᖓᑖᓄᑦ 
ᐅᑭᐅᓕᒫᑲᓴᒃ another 6 months unemployment insurance-ᒍᓐᓇᖃᑦᑕᖅᖢᑎᒃ. 
 

ᑕᒪᒃᑯᐊᖃᐃ ᑲᔪᓰᓐᓇᓚᖓᒐᓗᐊᖅᐸᑦ harvesting commercial harvesting ᒥᓂᔅᑑᑎᓪᓗᑎᑦ Economic 
Development ᑖᒃᑯᐊ funding-ᖃᑦᑕᕐᒪᒋᑦ ᐃᓚᖏᑦ operational plan-ᒋᔭᖏᑦ. ᑖᓐᓇ ᖃᓄᖅ ᐃᓱᒪᒋᖕᒪᖔᒥᑦ 
ᑖᒃᑯᐊ ᐊᑑᑎᖃᖅᐹᑦ ᓄᓇᕗᑦᒥ? 



ᕿᑎᖅᑰ, ᔫᓂ 8, 2006 ᓄᓇᕘᒥ ᓯᕗᓕᖅᑏᑦ ᑲᑎᒪᓂᖓ ᒪᑉᐱᒐᖅ 

ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ. ᒥᓂᔅᑕ ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐃᒃᓯᕙᐅᑖ. ᐄ ᑕᒪᓐᓇ ᐱᐅᒋᓪᓚᕆᒃᑕᕋᓕ ᑕᐃᒃᑯᐊ ᐃᖅᑲᓇᐃᔮᓂᒃ 
ᐊᓚᒃᑲᐅᒪᑎᑦᓯᖃᑦᑕᕐᒪᑕ ᑕᑲᓐᓇᓕ ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ ᐃᖅᑲᓇᐃᔭᖃᑎᒋᒍᒪᑦᓯᐊᕐᓂᐊᖅᓱᒍ ᑖᓐᓇ 
ᑲᑐᔾᔨᖃᑎᒌᑦᓱᑕ ᐊᐅᓚᓂᖃᑦᓯᐊᕐᒪᑦ. 
 

ᐊᒻᒪᓗ ᑕᐃᑲᓂ ᑲᑎᒪᒋᐊᕐᓂᐊᕐᒥᔪᖓ St. John’s-ᒧᑦ ᑲᑎᒪᒋᖅᓯᒪᓕᕈᑦᑕ ᓂᕿᓕᕆᓂᐅᑉ ᒥᒃᓵᓄᑦ ᑖᓐᓇᓗ 
ᐅᖃᐅᓯᕆᒋᐊᑦᓯᐊᕐᓂᐊᕆᓪᓗᒍ ᑕᒪᓐᓇ ᖃᓄᖅ ᑮᓇᐅᔭᓂᒃ ᐊᑐᐃᓐᓇᐅᑎᑦᓯᕕᐅᒃᑲᓐᓂᕈᓐᓇᕋᔭᕐᒪᖔᑦ ᑕᑲᓇᓐᖓᑦ 
Federal Government-ᑯᓐᓂᑦ ᐅᕝᕙᓗ ᑕᒪᓐᓇ ᓄᓇᕗᒻᒨᖓᔪᓕᒫᑦ ᑖᒃᑯᐊ ᓂᕿᓕᕆᕕᖁᑎᒋᔭᕗᑦ ᑕᒫᓂ 
ᐃᒃᐱᒋᒋᐊᑦᓯᐊᕈᒪᒋᓪᓗᒋᓪᓗ. ᑖᓐᓇ ᑲᔪᓯᖁᓇᑦᑎᐊᕐᓂᐊᖅᑐᖅ. 
 

ᐊᒻᒪ ᓯᕗᓂᒃᓴᑎᓐᓂ ᓇᑭᓪᓕ ᐱᒐᓱᐊᒃᑲᓐᓂᕈᓐᓇᕋᓗᐊᖅᑭᑖ-ᓚᒍᑎᒥᒃ ᑕᐃᑐᒍᒥᓇᑦᓯᐊᖅᑑᒐᓗᐊᖅ ᑖᓐᓇ 
ᐃᖅᑲᓇᐃᔭᖃᑎᒋᓗᒍ ᐊᕙᑎᓕᕆᓂᕐᒧᑦ ᒥᓂᔅᑕᒋᔭᐅᔪᖅ ᓇᐅᒃᑯᑦ ᐱᑕᖃᒃᑲᓐᓂᕈᓐᓇᕐᒪᖔᖅ ᑕᒪᓐᓇ 
ᒪᓕᒐᖁᑎᒋᔭᖏᑦ ᑲᓇᑕᒥ ᐊᑐᐊᑦᓯᐊᕆᐊᖃᕐᒥᒐᑦᑎᒍᑦ ᑕᒪᓐᓇ ᑲᔪᓯᒍᓐᓇᑦᓯᐊᖁᓪᓗᒍ. ᐃᒻᒪᖄ ᑕᐃᑲᓂ 
ᓯᕗᓂᒃᓴᑦᑎᓐᓂ ᐊᒃᓱᕉᑎᒋᒋᐊᒃᑲᓐᓂᕆᐊᖃᕐᓂᐊᖅᑕᕗᑦ ᓇᐅᒃᑯᑦᑕᐅᖅ ᑕᒪᓐᓇ ᐊᓚᒃᑲᓐᓂᕈᓐᓇᕐᒪᖔᑦ ᒪᓪᓕᐅᑉ 
ᐊᓯᐊᒍᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᑭᓱᒃ. ᑰᓕ. 
 

ᑰᓕ: ᖁᔭᓐᓇᒦᒃ ᐃᒃᓯᕙᐅᑖ. ᑕᓪᓕᒪᐃᓐᓇᐅᖂᓕᕐᒪᑕ ᑕᐃᒫᑲᐃᓐᓇᖅᑐᖓ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ. ᐄ ᑖᒃᑯᐊ ᑕᓪᓕᒪᐃᓐᓇᐅᓕᖅᑐᑦ ᐅᔾᔨᕆᖁᓪᓗᓯ ᓄᖑᑦᑕᐅᑎᒋᒋᐊᖃᖏᑦᑑᒐᓗᐊᖅ 
ᑭᓯᐊᓂ ᐊᑕᐅᓯᐅᓂᐊᓕᖅᑐᖅ ᒪᓕᒐᓕᐅᖅᑎ ᑖᑦᓱᒪ ᑭᖑᓂᐊᒍᑦ. ᓱᓖ ᐊᐱᖅᑯᑎᒃᓴᓕᒃᑕᖃᕐᒪᖔᑦ. ᑲᑦᑐᖅ. 
 

ᑲᑦᑐᖅ: ᓇᑯᕐᒦᒃ ᐃᒃᓯᕙᐅᑖ. ᐃᓛ ᑐᓐᖓᓱᒋᑦ ᒥᓂᔅᑕ. ᐃᒡᓗᓕᕆᓂᐅᑉ ᒥᒃᓵᓄᑦ ᐅᓪᓗᒥ staff housing ᒥᒃᓵᓄᑦ 
ᓂᓪᓕᕈᒪᒐᒪ ᐃᓛᒃ ᐊᐱᕆᒃᑲᓐᓂᕈᒪᔭᕋ.  
 

ᑕᒪᒃᑯᐊ ᒐᕙᒪᒃᑯᑦ ᐱᓕᕆᔨᖏᑦ ᓄᓇᓕᖕᓅᕋᒥᒃ ᓄᓇᓕᖕᒥ ᐃᑲᔪᕆᐊᕋᓗᐊᖅᓱᑎᒃ ᐊᑭᓕᕐᕕᒋᐊᓗᖕᒥᓄᑦ 
ᐃᓛᓐᓂᒃᑯᑦ ᓴᐱᖅᔪᐊᒐᓛᑦᓴᐅᑎᒋᑦᓱᑎᒃ ᓄᓇᓕᖕᓅᖅᐸᖕᒪᑕ ᐊᒻᒪᓗ ᐱᕕᑦᓴᖃᓗᐊᕋᑎᒃ ᐊᓯᖓᒍᑦ ᐊᒻᒪ ᐃᒡᓗᖓᓂ 
ᓄᓇᓕᖕᓂᑦ ᓇᖕᒥᓂᕐᒥᓂᓗ ᑖᓐᓇ ᕿᒪᐃᑦᓱᑎᒃ ᑕᐃᒪᐃᑉᐸᖕᒪᑕ ᑭᓯᐊᓂ ᑕᒪᓐᓇ ᐃᓪᓗᓄᑦ ᐊᑐᖅᑐᐊᖅᑕᒥᓄᑦ 
ᐊᑭᓕᕈᑎᒥᓄᑦ ᐊᑭᑐᓗᐊᖅᑐᐊᓘᓕᕐᒪᑕ ᑕᒪᒃᑯᐊ ᒐᕙᒪᒃᑯᑦ ᐃᓪᓗᖁᑎᖏᑦ.  
 

ᑕᒪᓐᓇᖃᐃ ᑕᒫᓂ ᐊᕐᕌᒎᓐᓂᒃ ᒪᕐᕉᓐᓂᒃ ᒥᓂᔅᑕᐅᕕᒋᓂᐊᖅᑐᓂᐅᒃ ᑕᒪᓐᓇᖃᐃ ᑕᑯᓐᓇᒋᐊᓪᓚᒍᓐᓇᕐᓂᐊᕈᓂᓯᖃᐃ 
ᑕᐃᒃᑯᐊ ᐊᕐᕌᒎᖑᒃ ᒪᕉᒃ ᖄᖏᕋᓱᐊᖅᑎᓪᓗᒋᑦ. ᓇᑯᕐᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᑕᐃᔅᓱᒥᖓ 
ᐊᓚᒃᑲᐃᓚᐅᖅᓯᒪᒐᒪ ᑕᒪᓐᓇ ᓴᖅᑭᐸᓪᓕᐊᖔᓚᖓᑎᓪᓗᒍ. ᓇᒻᒥᓂᖃᐅᖅᑐᓂᒃ ᑕᑯᓂᖅᓴᐅᒍᒪᓪᓗᑕ ᑕᒪᒃᑯᓄᖓ 
ᐃᖅᑲᓇᐃᔭᖅᑎᖁᑎᒋᔭᑦᑎᓐᓄᑦ ᑕᒫᓂ ᒐᕙᒪᒃᑯᓐᓂ ᖃᓄᖅ ᑕᒪᓐᓇ ᐊᑦᑐᐃᓂᖃᖅᓯᒪᒻᒪᖔᖅ ᐃᒻᒪᖃ ᐊᕐᕌᒍᓕᒫᖅ 
ᓈᑉᐸᑦ ᑐᑭᓯᓇᖅᓯᔫᒥᒐᔭᖅᑑᒐᓗᐊᖅ ᖃᓄᑎᒋ ᑖᓐᓇ ᐊᑦᑐᐃᓂᖃᖅᓯᒪᒻᒪᖔᖅ ᕿᒥᕐᕈᔪᓐᓇᑦᑎᐊᕋᓱᐊᕐᓂᐊᕐᒥᔭᕋᓕ.  
 

ᑖᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑎᖁᑎᖏᓐᓄᑦ ᑕᒫᓂ $35-ᒥᓕᐊᓂᒃ ᐃᑲᔪᖅᑑᑎᓂᒃ ᐊᑐᖃᑦᑕᕐᒪᑕ ᑖᒃᑯᐊ 
ᐃᓪᓗᖃᖅᑎᑦᑐᒋᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖁᑎᒋᔭᖏᑦ ᖃᓄᖅ ᑕᒪᓐᓇ ᐊᑦᑐᒃᑲᓐᓂᕈᓐᓇᕐᒪᖔᑎᒍᑦ 
ᓯᕗᓂᔅᓴᑎᓐᓂᑦ ᑮᓇᐅᔭᒥᑦ ᐊᑐᓐᖏᓐᓂᖅᓴᕆᓇᓱᐊᖅᑕᕗᑦ ᐃᓪᓗᓕᐅᒃᑲᓐᓂᖔᕐᓗᑕ ᑕᐅᑐᒐᓱᐊᕆᐊᖃᖅᑐᒍᑦ. 
ᑭᓯᐊᓂ ᑕᐃᓐᓇ ᐃᓪᓗᓕᕆᓂᕐᒧᑦ ᐊᑐᐊᒐᐅᔪᖅ ᐊᓚᒃᑲᕋᑖᓚᐅᖅᑕᕗᑦ ᐊᑐᖅᓯᒪᓕᕐᓗᑎᒍ ᑐᑭᓯᓇᖅᓯᔫᒥᒐᔭᕐᒪᑦ 
ᖃᓄᖅ ᑕᒪᓐᓇ ᐊᑦᑐᐊᓂᖃᕐᒪᖔᖅ ᑖᒃᑯᓂᖓ ᐃᖅᑲᓇᐃᔭᖅᑎᖁᑎᒋᔭᑦᑎᓐᓄᑦ. ᑕᒪᓐᓇ ᕿᒥᕐᕈᑦᑎᐊᕐᓗᒍ, 
ᖃᐅᔨᓴᑦᑎᐊᕐᓗᒍ ᐱᒍᒪᓂᐊᖅᑕᕋ ᑖᒃᑯᓂᖓ ᐊᕐᕌᒎᓐᓂᒃ ᖃᐃᔫᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᑲᑦᑐᒃ. 
 

ᑲᑦᑐᒃ: ᓇᑯᕐᒦᒃ, ᐃᒃᓯᕙᐅᑖᖅ. ᐊᒻᒪᓗ ᒪᑯᐊ ᒫᓐᓇᒧᑦ ᐃᓪᓗᓖᑦ ᖃᐅᔨᒪᓇᖅᐸᒥᒻᒪᑕ ᑕᒪᒃᑯᓄᖓ ᐃᓪᓗᓕᕆᔨᕐᔪᐊᒃᑯᓐᓄᑦ 
ᑲᒪᒋᔭᐅᓪᓗᐊᕈᒪᓐᖏᑦᑐᑦ ᑭᓯᐊᓂ ᑖᒃᑯᐊ ᓇᒻᒥᓂᓖᑦ ᒪᕐᕈᐃᓕᒻᒪᑕ. ᓲᕐᓗ ᑕᐃᒃᑯᐊᓗ ᓱᓕ ᓄᓇᑦᓯᐊᕐᒥ ᒐᕙᒪᖃᖅᑎᓪᓗᑕ 
HAP-ᓚᔭᐅᕙᓚᐅᖅᑐᐃᑦ? 
 

ᑖᒃᑯᐊᖑᒻᒪᑎᒃ ᒪᕐᕉᒃ ᑖᒃᑯᐊ ᐊᑭᓕᖅᑐᐃᕙᑦᑐᐃᑦ ᑕᖅᑭᑕᒫᑦ, ᑖᒃᑯᐊ ᑲᒪᒋᔭᐅᓗᐊᕈᒪᓐᖏᑦᑐᐃᑦ ᐃᓪᓗᓕᕆᔨᕐᔪᐊᒃᑯᓐᓄᑦ 
ᐃᑲᔪᖅᑕᐅᑦᑎᐊᕆᐊᖃᕋᔭᖅᑐᑎᒃ ᑖᒃᑯᐊ ᓇᒻᒥᓂᓖᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᐃᓱᒪᒋᒍᓐᓇᓂᐊᖅᐸᓯᐅᖅᑲᐃ ᑕᒪᓐᓇ 
ᖃᓄᖅ ᓄᓇᓕᓐᓄᑦ ᓇᒻᒥᓂᖃᕐᓂᖅ ᓯᕗᓂᔅᓴᖓᓄᑦ ᐊᓚᒃᑲᐅᒪᑦᑎᐊᕆᐊᖃᓕᖅᑐᖅ. 
 

ᐅᓪᓗᒥ ᑕᒪᓐᓇ ᑕᑯᓐᓇᕈᓐᓇᕐᓂᐊᕆᕚᖃᐃ ᑕᒪᒃᑯᐊ ᓇᒻᒥᓂᓖᑦ ᐅᕝᕙᓘᓐᓃᑦ ᓇᒻᒥᓂᔅᓴᒥᓂᒃ ᐃᓪᓗᑖᕈᒪᕙᓪᓕᐊᔪᑦ 
ᐊᒥᓲᓂᖅᓴᐅᖁᓪᓗᖏᑦ, ᑕᒪᓐᓇᖃᐃ ᐱᐅᓂᖅᓴᒃᑯᑦ ᐃᖏᕐᕋᓯᒋᐊᕈᓐᓇᕐᓂᖓᓄᑦ ᑖᒃᑯᐊ ᓴᓇᔪᑦ. ᓇᑯᕐᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᒥᓂᔅᑕ ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᕿᒥᕐᕈᒐᓱᑦᑎᐊᕐᓂᐊᖅᑕᕗᑦ ᐱᒍᓐᓇᕐᓂᓕᒫᑦᑎᓐᓂᑦ 
ᑕᒪᓐᓇ ᐱᓕᕆᐊᕆᑦᓱᑎᒍ. ᑮᓇᐅᔭᖁᑎᕗᓪᓗ ᑖᒃᑯᐊ ᐊᓐᓂᑭᔅᓵᖏᓐᓇᖅᑐᑎᒃ ᑕᒪᒃᑯᓄᖓ ᐋᖅᑭᒋᐊᖁᑕᐅᔪᓄᑦ ᐊᒻᒪᓗ 
ᑕᐃᒃᑯᐊ ᒐᕙᒪᑐᖃᒃᑯᑦ ᑲᑎᒪᖃᑎᒋᔪᒻᒥᒐᒃᑭᑦ ᑕᒪᓐᓇ ᐅᖃᐅᓯᒋᐊᖏᓐᓇᖅᑐᒋᓪᓗ. ᑖᒃᑯᐊ ᐃᓪᓗᐃᑦ ᐊᒥᓱᐃᑦ ᑕᒫᓂ 40-
30 ᐊᕐᕌᒍᓂᑦ ᐃᓪᓗᒋᓕᕐᒪᑕ ᑕᒫᓂ ᐋᖅᑭᒋᐊᖅᑕᐅᒪᐃᑦᑑᓪᓗᑎᒃ 15 ᐊᕐᕌᒎᒐᓗᐊᖅᐸᑕ ᐋᖅᑭᒋᐊᖅᑕᐅᖃᑦᑕᖅᐸᑕ 
ᐱᐅᒐᓗᐊᕐᒪᑦ. ᑕᒪᓐᓇ ᐅᖃᐅᓯᕇᓐᓇᖅᑐᑎᒍ, ᑖᒃᑯᐊᓗ ᑮᓇᐅᔭᖁᑎᕗᑦ ᖃᓄᖅ ᐱᐅᓂᖅᐹᒥᒃ ᐋᖅᑭᔅᓯᒪᒍᓐᓇᕐᒪᖔᑕ 
ᓇᓗᓇᓐᖏᑦᑐᖅ ᐋᖅᑭᒋᐊᒃᑲᓐᓂᕈᑎᔅᓴᐅᔪᓂᑦ ᐱᑕᖃᕈᓐᓇᖅᑐᖅ ᑖᒃᑯᐊ ᐃᖅᑲᓇᐃᔭᖅᑎᒋᔭᒃᑲ ᑕᒪᑦᑐᒪᓐᖓᑦ 
ᖃᐅᔨᕕᒋᒋᐊᑦᑎᐊᕐᓂᐊᖅᐸᒃᑲ ᖃᓄᖅ ᑕᒪᓐᓇ ᐱᓕᕆᐊᕆᑦᑎᐊᒃᑲᓐᓂᕈᓐᓇᕐᒪᖔᑎᒍᑦ. ᑖᒃᑯᐊᓗ ᑳᓐᑐᕌᖃᖅᑎᒐᓚᐅᔪᑦ 
ᑕᒫᓂ ᓄᓇᓕᓐᓂᑦ ᑖᒃᑯᓇᓐᖓᑦ ᐃᓪᓗᖃᐅᖅᑐᓂᒃ. 
 

ᐱᓕᕆᖃᑎᖃᑦᑎᐊᕈᓐᓇᖁᓪᓗᒋᑦᑕᐅᖅ ᑖᒃᑯᐊ ᓄᓇᓕᓐᓄᑦ ᐳᓚᕋᖅᑎᖃᑦᑕᖅᑕᕋᓗᐊᕗᑦ ᑖᒃᑯᐊ ᑕᒪᒃᑯᓄᖓ ᑮᓇᐅᔭᓂᒃ 
ᑲᒪᔨᖁᑎᒋᔭᕗᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒫᓐᓇ ᒪᓕᒐᓕᐅᕐᑎ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ ᐃᑦᓯᕙᐅᑖᖅ. ᐅᑯᐊ ᐊᐱᖅᑯᑎᒋᒐᓛᒍᒪᒐᒃᑭᑦ. ᑕᐃᒪ ᑖᒃᑯᓇᓂ ᐅᑭᐅᓂ ᖄᖏᕐᑐᓂ 
ᐊᐱᖅᓲᑎᒋᖃᑦᑕᖅᑲᐅᔭᕗᓪᓗ ᓂᕆᐅᒋᖃᑦᑕᖅᑲᐅᔭᕗᓪᓗ ᐊᒥᓲᒻᒪᑕ ᐱᕙᓪᓕᐊᔾᔪᑎᒃᓴᐃᑦ ᑕᒫᓂ ᓄᓇᕘᑉ ᐃᓗᐊᓂ. 
ᓯᕗᓪᓕᕐᒥᒃ ᑖᒃᑯᐊ ᐅᖃᐅᓯᕆᖃᑦᑕᓚᐅᕐᓯᒪᓪᓗᑎᒍ ᑰᑕᖃᕇᕐᑐᐃᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᐱᔪᓐᓇᕐᑎᑕᐅᒌᕐᑐᐃᑦ 
ᐃᖃᓗᐃᑦ ᑲᒃᑭᕕᐊᒃᑑᕐᓗ, ᐃᓲᕋᐃᓪᓗ ᑕᕆᐅᕐᒥᐅᑕᓪᓗ ᖃᓄᖅᑑᕆᐊᕈᕆᐊᕈᑕᐅᒐᔭᕆᐊᕐᓴᖏᓐᓂᒃ 
ᐊᔭᐅᕈᑎᒋᖃᑦᑕᓚᐅᕐᑕᕗᑦ ᐱᓪᓗᒋᑦ. ᑕᐃᒪᓕ ᓇᓗᓇᐃᕐᓯᕕᐅᓯᒪᓚᐅᕐᓯᒪᒐᑦᑕ ᑖᑦᓱᒪᓐᖓᑦ 
ᑕᑯᓐᓇᕐᑕᐅᒋᐊᒃᑲᓐᓂᕐᓂᐊᕐᓂᕋᕐᑕᐅᓪᓗᑎᒃ ᐊᒻᒪᓗ ᖃᓄᖅᑑᕈᑕᐅᒋᐊᒃᑲᓐᓂᐊᕐᓂᐊᕐᓱᑎᒃ ᖃᓄᖅ 
ᓂᐅᕐᕈᑕᐅᒃᑲᓐᓂᕈᓐᓴᕋᔭᕐᒪᖔᑕ ᓄᓇᕘᑉ ᐃᓗᐊᓂᓘᓐᓃᑦ ᓯᕗᓪᓕᕐᒥ ᐅᕝᕙᓘᓐᓃᑦ ᓯᓚᑖᓄᑦ ᓄᓇᕗᑦ 
ᓂᐅᕐᕈᑕᐅᒃᑲᓐᓂᕈᓐᓇᕐᓯᓇᔭᕐᒪᖔᑕ. 
 

ᖃᓄᐃᓕᖓᓕᖅᐸᑭᐊᖅ ᑕᒪᓐᓇ, ᐊᐱᖅᑯᓯᕆᒃᑲᓐᓂᕈᒪᔭᕋ ᖃᓄᐃᓕᐅᕐᓯᒪᕕᓯᑭᐊᖅ ᒫᓐᓇᒧᑦ ᑎᑭᓪᓗᒍ ᑖᒃᑯᐊ 
ᖃᓄᖅᑑᕈᑕᐅᒃᑲᓐᓂᕐᓯᒪᓕᕐᑐᒃᓴᐅᒻᒪᑕ ᐊᑯᓂᐊᓘᓕᕐᒪᑦ. ᑕᐃᒪᓕ ᒫᓐᓇ ᓱᓇᒥᒃ ᓂᕆᐅᒋᔭᖃᕐᐱᑕ, ᖁᔭᓐᓇᒦᒃ 
ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᓚᕋᓚᒃ, ᒥᓂᔅᑕ ᐊᑭᓱᒃ? 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᑕᒪᒃᑯᐊ ᐃᒪᕐᒥᐅᑕᒐᓚᐃᑦ ᑕᕆᐅᕐᒥᐅᑕᐃᓂᓛᒃ ᑖᒃᑯᓄᖓ 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖃᑎᖃᕐᓗᑕ ᑭᓯᐊᒥᒃ ᒐᕙᒪᑐᖃᒃᑯᓐᓂᒃ ᑕᒪᓐᓇ ᑲᔪᓯᔪᓐᓇᕐᒪᑦ. ᑖᒃᑯᐊ 
ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᕆᓂᕐᒥᑦ, ᐃᖃᓗᖁᑎᐅᔪᓂᒃ ᑕᕆᐅᕐᒦᑦᑐᓂᒃ ᐊᐅᓚᑦᓯᖃᑦᑕᕐᒪᑕ ᖃᓄᖅ ᑕᒪᓐᓇ 
ᑲᔪᓯᕙᓪᓕᐊᑦᓯᐊᕈᓐᓇᕐᒪᖔᑦ. ᑕᐃᒃᑯᐊ ᐃᖅᑲᓇᐃᔭᕐᑎᒃᑲ ᑖᑦᓱᒪᓐᖓᑦ ᖃᐅᔨᒋᐊᕐᑎᑦᓯᐊᕈᓐᓇᕋᔭᕐᐸᖅᑲ 
ᖃᓄᐃᓕᐅᕆᐊᒃᓯᒪᑦᓯᐊᓕᕐᒪᖔᑕ ᑕᒪᓐᓇ ᑐᑭᓯᐅᒪᓗᐊᓐᖏᓇᒃᑯ ᒫᓐᓇᒧᑦ. ᑕᐃᒃᑯᐊ ᑲᒃᑭᕕᐊᕐᑎᑕᐅᓂᕋᕋᑖᕐᑕᖏᑦ 
ᖃᐅᔨᒋᐊᕐᑎᑦᓯᐊᕈᓐᓴᕐᐸᒃᑲ ᓱᑯᑦᓯᐊᓃᓕᕐᒪᖔᑕ ᑖᒃᑯᐊ ᒐᕙᒪᖁᑎᒋᔭᕗᑦ ᐃᓄᑑᔾᔨᔪᓐᓇᓐᖏᒻᒪᑕ ᑕᒪᑦᓱᒥᖓ. 
ᑕᐃᒃᑯᓇᓐᖓᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑭᓯᐊᓂ ᐃᖅᑲᓇᐃᔭᖃᑎᖃᕐᓗᑎᒃ. ᖃᐅᔨᓴᕐᓂᕆᔭᕗᓪᓕ ᑖᓐᓇ 
ᓱᑯᑦᓯᐊᓃᓕᕐᒪᖔᑕ ᑐᑭᓯᒋᐊᑦᓯᐊᕈᓐᓇᕋᔭᖅᑲᕋ. 
ᐃᒻᒪᖃ ᐱᓇᓱᐊᕈᓯᕐᓂ ᖃᐃᔪᓂᒃ ᑕᒪᑦᓱᒪ ᒥᒃᓵᓄᑦ. ᑭᓯᐊᓂ ᑮᓇᐅᔭᓕᐅᕈᑎᐅᒍᓐᓇᕐᑐᒥᒃ ᑲᔪᓯᑎᑦᓯᐊᒍᒪᒐᒪ ᑕᕝᕙᓂ 
ᒥᓂᔅᑕᐅᓪᓗᖓ ᐃᖃᓗᓕᕆᓂᕐᒧᑦ. ᑕᒪᓐᓇ ᐃᒻᒪᖃ ᑐᑭᓯᑎᑦᓯᓯᐊᕈᓐᓇᕐᓂᐊᕐᑕᕋ ᐱᓇᓱᐊᕈᓯᕐᒥ ᖃᐃᔪᓂ, ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᑭᓱᒃ. ᒪᓕᒐᓕᐅᕐᑎ ᐊᓚᕋᓚᒃ. 

ᐊᓚᕋᓚᒃ: ᐃᑦᓯᕙᐅᑖᖅ ᐱᔮᕆᓐᖏᒃᑲᓗᐊᕐᑕᒋᑦ ᑖᒃᑯᐊᑦᓴᐃᓐᓇᑦᓯᐊᑦ ᑐᓵᓚᐅᕐᓯᒪᔭᒃᑲ ᑐᓵᒻᒥᒐᒃᑭᑦ ᑐᓵᒻᒥᒐᒃᑭᑦ. 
ᐱᒋᐊᕐᓯᒪᓐᓂᖏᓐᓇᑦᓯ ᓱᓕ ᓇᓗᓇᓐᖏᒻᒪᑦ. ᑖᒃᑯᐊᓕ ᑰᑕᖃᕇᕐᑐᓂᒃ ᑐᓴᓚᐅᕐᓯᒪᒐᑦᑕ ᑕᐃᑦᓱᒪᓂ 
ᐃᒪᕐᒥᐅᑕᓕᕆᔨᒃᑯᓐᓂᒃ. ᑲᒃᑭᕕᐊᒃᑑᑦ, ᑲᕕᓯᓕᐅᓂᕋᕐᑕᐅᓪᓗᑎᓪᓗ ᐃᓲᕋᓪᓗ ᑰᑕᖃᕇᕐᑐᑦ ᑕᓯᕐᒥ ᐃᓚᖏᓐᓂ ᐊᖏᔪᓂ. 
ᑕᕆᐅᕐᒥᐅᑕᓪᓗ ᑰᑕᖃᕇᕐᑐᑦ ᐊᒡᓛᑦ ᖃᓂᒋᔭᒃᑎᓐᓂ 75,000 ᐸᐅᑎᓂᒃ ᐱᖃᕋᑦᑕ. ᑎᒍᑐᐃᓐᓇᕆᐊᖃᕐᓂᕋᕐᑕᐅᔪᓂᒃ. 
ᑖᒃᑯᐊ ᓂᐅᕕᕐᑕᐅᔪᓐᓇᕐᓂᖏᓐᓂᒃ ᓇᒧᑦ ᓇᓗᓇᐃᔭᕐᑎᐅᔪᓪᓕ ᐃᑲᔪᕐᑕᐅᔭᕆᐊᓖᑦ ᓄᓇᓕᓐᓂ. 
ᓇᓗᓇᓐᖏᒌᖅᑐᔭᕋᓗᐊᕐᑎᓪᓗᒍ ᐊᐅᓚᔾᔭᒋᐊᕐᕕᑕᖃᕈᓐᓃᕐᑐᔭᕐᒥᒻᒪᑦ ᑖᓐᓇ ᖃᐅᔨᒪᓚᖓᕙᕋ.  
 

ᐊᒻᒪᓗ ᐱᖃᑖ ᐊᐱᖅᑯᑎᒃᓴᕐᒪ ᓱᓕ ᑕᐃᑦᓱᒪᓂᒃᑲᓐᓂᖅ ᐅᑭᐅᖅ ᖃᑦᓯᒃᑭᐊᖅ ᓈᓕᕐᑐᑦ ᐊᒥᓲᖏᑦᑐᐃᑦ ᑕᒫᓂ ᑭᕙᓪᓕᐅᑉ 
ᐃᒪᖓᓂ, ᑕᕆᐅᕐᒥ ᖃᐅᔨᓴᕐᑎᑦᓯᓚᐅᕐᓯᒪᒻᒪᑕ ᑖᒃᑯᐊ ᐱᕙᓪᓕᐊᑎᑦᓯᔨᒃᑯᑦ ᑮᓇᐅᔭᖃᕐᑎᑦᓯᖃᑦᑕᕐᓱᑎᒃ ᑕᕆᐅᕐᒥᐅᑕᓂᒃ 
ᑕᓪᓗᕈᓐᓇᓂᒡᓗ ᐊᒨᒪᔪᕐᓂᓪᓗ, ᓴᐅᓂᕐᓂᒃ, ᐃᓛᒃ ᒪᑯᓂᖓ ᐅᕕᓗᕐᓂᒡᓗ ᐊᒻᒪ ᐊᓯᖏᓐᓂᒃ. ᓇᓗᓇᐃᕐᑕᐅᓚᐅᕐᓯᒪᒻᒥᒪᑦ 
ᐱᔪᓐᓇᕋᓱᒋᔭᐅᓪᓚᒃᑖᒃᓱᓂ ᑕᒪᓐᓇ. ᑰᑕᖃᕈᓐᓇᕋᓱᒋᔭᐅᓪᓗᓂ ᐱᑕᖃᕐᒪᒡᒎᖅ ᐊᒻᒪᓗ ᓇᓗᓇᐃᕐᕕᐅᓚᐅᕐᓯᒪᓪᓗᑕ ᑖᒃᑯᐊ 
ᐱᕙᓪᓕᐊᑎᑦᓯᔨᒃᑯᑦ ᐸᕐᓇᖃᑎᖃᕈᓐᓇᕋᓱᒋᔭᐅᓪᓗᑎᒃ ᑮᓇᐅᔭᖃᕐᑎᑦᓯᓗᑎᓪᓗ ᐸᕐᓇᒋᐊᓕᓵᕐᑎᓪᓗᒋᑦ ᑲᖏᖅᖠᓂᒃᑯᑦ, 
ᐃᒡᓗᓕᒑᕐᔪᒃᑯᑦ ᑎᑭᕋᕐᔪᐊᒃᑯᑦ, ᐃᖃᓗᒐᓱᒃᕖᑦ ᑖᒃᑯᐊ ᓂᐅᕐᕈᓯᕐᕕᐅᔪᓐᓇᕋᔭᕆᐊᖏᓐᓂᒃ ᓇᓗᓇᐃᔭᕐᑕᐅᓪᓗᑎᒃ.  
 

ᑕᐃᒪᓕ ᐅᖃᐅᓯᕆᖃᑦᑕᕋᑦᑎᒍ ᐱᒋᐊᓕᓵᕐᖢᑕ ᑕᕝᕙᓂ ᐃᒡᓗᒥ. ᑕᒪᓐᓇ ᑕᑯᓐᓇᒃᑕᐅᓂᐊᕐᓂᕋᓚᐅᕐᓯᒪᒐᑦᓯᐅᒃ, 
ᖃᓄᕐᓕᑭᐊᖅ ᑖᓐᓇ ᒫᓐᓇᒧᑦ ᑎᑭᒃᖢᒍ ᑐᓴᕈᑎᒃᓴᖃᖅᑭᓯ ᖃᓄᕐᓗ ᐱᒋᐊᕐᓯᒪᓕᖅᑭᒥᐅᒃ? ᖁᔭᓐᓇᒦᒃ ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᓚᕋᓚᒃ. ᒥᓂᔅᑕ ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᓐᓇ ᒫᓐᓇᒧᑦ, ᐅᖃᖅᑲᐅᒐᒪᐃᓛᒃ ᑖᒃᑯᐊ ᒐᕙᒪᑐᖃᒃᑯᑦ 
ᐃᖅᑲᓇᐃᔭᖃᑎᒋᑦᓯᐊᕐᓗᑎᒃ ᐊᑐᐊᒐᖏᓐᓂᒃ ᒪᓕᑦᓯᐊᕆᐊᖃᕐᓂᕗᑦ ᑕᒪᓐᓇ ᐱᔾᔪᑎᒋᓪᓗᒍ ᐊᑯᓂᐅᒐᓛᒻᒪᑦ. ᑭᓯᐊᓂ 
ᑖᒃᑯᐊ ᓇᒧᑦ ᓂᐅᕕᐊᕆᔭᐅᖃᑦᑕᕐᓂᐊᕐᒪᖔᑕ ᑭᒃᑯᓄᓪᓗ, ᑕᒪᓐᓇ ᑐᑭᓯᒐᓱᐊᑦᓯᐊᕐᓯᒪᒋᓪᓗ ᑕᒪᓐᓇᓕ 
ᐃᖃᓗᓕᕆᓂᐅᔪᐃᓛᒃ ᐊᒨᒪᔪᓕᕆᓂᕐᓘᓐᓃᑦ ᑕᒪᒃᑯᓇᓐᖓᑦ ᓴᐅᓂᓖᑦ.  
 

ᐃᖅᑲᖓᓂᕐᒥᐅᑦ ᖃᐅᔨᓴᒃᑲᓐᓂᕈᓐᓇᕐᒪᖔᑦᑎᒍ, ᑕᒪᓐᓇᓗ ᖃᐅᔨᓴᕐᑕᐅᑦᓯᐊᕐᓯᐃᓐᓇᕆᐊᖃᕆᓪᓗᓂ ᐃᒪᖁᑎᒋᔭᕗᑦ 
ᖃᐅᔨᓴᕐᑕᐅᓯᒪᑦᓯᐊᕐᓂᕆᑲᐃᓐᓇᕐᑕᖓ ᑖᒃᑯᓄᖓ ᒪᓕᒐᓕᐅᕐᑎᐅᖃᑎᒋᔭᒪ ᑕᒪᓐᓇ ᑲᔪᓯᑎᒋᐊᑦᓯᐊᕈᒪᔭᕗᑦ ᐊᒻᒪᓗ 
ᑮᓇᐅᔭᒃ ᐊᒥᓱᓂᒃ ᐊᑐᕋᔭᕆᓪᓗᑕ ᖃᓄᐃᓕᐅᕐᐸᓪᓕᐊᓂᕆᒐᓱᐊᕋᔭᕐᑕᑎᓐᓂᒃ. ᑖᓐᓇ ᒫᓐᓇᒃᓴᐅᑎᒋ ᐱᓕᕆᐊᕆᔪᒪᔭᕗᑦ 
ᐃᖃᓗᓕᕆᓂᐅᔪᖅ. ᐊᒥᓱᑦ ᓇᓗᓇᓐᖏᑦᑐᖅ ᖃᓕᕋᓕᓐᓂᓪᓗ ᐊᒻᒪᓗ ᑖᒃᑯᓂᖓ ᑭᖑᑉᐸᓐᓂᒃ 
ᐊᒃᓱᕉᑎᖃᓗᐊᕐᓯᒪᖃᑦᑕᕋᑦᑕ, ᑕᒪᓐᓇ ᐊᓯᖏᓐᓂᒃ ᐃᒪᕐᒥᐅᑕᐅᔪᓂᒃ ᑕᐅᑐᒐᓱᐊᑦᓯᐊᕆᐊᖃᕐᓂᕗᑦ ᖃᓄᖅ 
ᑲᔪᒐᓱᐊᑦᓯᐊᒃᑲᓐᓂᕈᓐᓇᕐᒪᖔᑕ ᑖᒃᑯᐊ ᐃᒪᕐᒥᐅᑕᖁᑎᒋᔭᕗᑦ.  
 

ᑖᒃᑯᐊ ᐊᑐᐊᒑᓗᐃᓪᓗ ᒐᕙᒪᑐᖃᒃᑯᓐᓂᖔᕐᑐᑦ ᐊᑐᐊᖏᓐᓇᕆᐊᖃᕆᓪᓗᑎᒍ. ᑕᒪᓐᓇ ᑭᓯᐊᓂ ᓈᒻᒪᒋᔭᐅᒃᐸᑦ, 
ᐊᑐᓕᖁᔭᐅᔪᓂᒃ ᐅᕙᓐᖔᕐᓯᒪᔪᖃᕋᔭᕐᒪᑦ ᒐᕙᒪᒋᔭᒃᑎᓐᓂᒃ, ᓄᓇᕗᓪᓗ ᐆᒪᔪᓕᕆᔨᕐᔪᐊᒃᑯᑦ 
ᐃᖅᑲᓇᐃᔭᖃᑎᒋᒋᐊᖃᕋᔭᕆᓪᓗᑎᒍ.  
 

ᑖᒃᑯᐊ ᒫᓐᓇᒧᑦ ᓱᑯᑦᓯᐊᓃᓪᓚᕆᓕᕐᒪᖔᑕ ᑐᑭᓯᒋᐊᑦᓯᐊᒃᑲᓐᓂᕋᔭᕆᕙᕋ ᑖᓐᓇ ᒪᓕᒐᓕᐅᕐᑎᐅᖃᑎᒋᔭᕋ ᑐᑭᓯᑎᒋᐊᕐᓗᒍ 
ᑭᓯᐊᓂ ᑕᒪᓐᓇ ᐊᒃᓱᕉᑎᒋᓪᓚᕆᒃᑕᕗᑦ. ᐃᒻᒪᖃ ᕿᑭᖅᑕᕐᔪᐊᒥᑦᑕᐅᖅ ᑖᒃᑯᐊ ᐊᒨᒪᔪᕐᔪᐊᕌᓘᒻᒪᑕ ᐊᒥᓱᕐᔪᐊᑦ 
ᖃᓄᐃᓕᐅᖅᐸᓪᓕᐊᒐᓱᐊᕐᓂᕆᓯᒪᔭᕗᓪᓗ ᑖᒃᑯᐊ ᑕᒪᐅᖓ ᓄᓇᕗᓕᒫᒨᓐᖓᑎᓪᓗᒍ ᕿᒥᕐᕈᔭᕆᐊᖃᕋᑦᑕ. ᑖᓐᓇ 
ᐃᑲᔪᒃᑲᓐᓂᕈᓐᓇᕐᒪᖔᑎᒍ ᖃᓄᖅ ᐊᒻᒪᓗ ᖃᓄᖅ ᑲᔪᓯᒃᑲᓐᓂᕈᓐᓇᕐᒪᖔᑦ ᑕᕝᕗᖓ ᑕᒪᐅᖓ ᓄᓇᕗᑦᒧᑦ 
ᐊᑑᑎᖃᕐᓂᐊᕐᑎᓪᓗᒍ, ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒻᒪᕆᐊᓗᒃ ᐃᒃᓯᕙᐅᑖᖅ. ᐃᓛᒃ ᑖᓐᓇ ᑕᐃᒪᐃᓕᐅᕈᑕᐅᖏᓐᓇᕐᒪᑦ ᑖᒃᑯᓄᖓᓕ ᒐᕙᒪᒋᔭᒃᑎᓐᓄᑦ 
ᒫᓐᓇ ᓇᓗᓇᐃᕐᒪᑦ ᐊᒃᓱᕈᕆᔭᐅᓐᖏᑦᓯᐊᕐᒪᑦ. ᐊᒃᓱᕈᕆᔭᐅᓐᖏᑦᓯᐊᕐᑎᓪᓗᒍ ᓇᓗᓇᐃᕐᑑᔭᕐᒪᑦ.  
(ᑐᓵᔨᒃᑯᑦ) ᑖᒃᑯᐊ ᒐᕙᒪᒃᑯᑦ ᐊᒃᓱᕈᓐᖏᓗᐊᕐᖓᑕ.  
 

(ᑐᓵᔨᒃᑰᕈᓐᓃᕐᑐᖅ) ᐊᑐᐃᓐᓇᐅᓕᕇᕋᓗᐊᕐᑑᔭᕐᒪᑕ ᑕᐃᒪᓐᖓᑦ ᐱᓕᕆᐊᖑᒻᒪᑕ ᑖᒃᑯᐊᓗ ᐱᓕᕆᐊᒃᓴᐃᑦ ᓲᕐᓗ 
ᑕᑯᔭᒃᑐᓪᓚᒃᑖᕐᓗᒋᑦ ᐊᖃᒍ, ᐊᖃᒍ ᓲᕐᓗ ᐱᒋᐊᓪᓚᒃᑖᕐᓗᒋᑦ ᑕᑯᔭᕐᑐᕐᓗᒋᒐᔭᕐᑑᔭᓕᕋᓗᐊᕋᑦᑕ. ᐱᕙᓪᓕᐊᑎᑦᓯᔨᓄᑦ 
ᑕᐅᑐᑦᑕᐅᒐᑦᑕ ᐱᕙᓪᓕᐊᔾᔪᑎᒃᓴᓄᑦ ᖃᐅᔨᒪᓂᕐᒥᑦ ᐱᓕᕆᖃᑎᖃᕐᓂᕐᒥᑦ ᑕᒪᒃᑯᓄᖓ ᐱᓇᓱᐊᕈᒪᔪᓄᑦ 
ᑕᒡᒐᑐᐊᕆᔭᐅᒐᑦᑕ ᐊᓯᖃᓐᖏᑦᓯᐊᓪᓚᕆᒃᑐᖅ ᐅᓇ ᒐᕙᒪᐅᔪᖅ. ᐊᕗᖓ ᕿᕕᐊᕋᒃᓴᖃᓐᖏᑦᑐᓂᒃᑯᐊ ᑕᐃᒃᑯᐊ 
ᐱᓇᓱᒐᔭᕐᑐᐃᑦ. ᖃᐅᔨᓴᓐᖑᐊᑐᐃᓐᓇᕐᓗᑕ ᒪᓕᒐᖏᓪᓗ ᐊᑐᐊᒐᒃᓴᖏᓪᓗ ᓱᓕᕆᔨᓂᓪᓗ ᐱᕙᓪᓕᐊᔾᔮᔫᓐᓃᕋᑦᑕ.  



ᕿᑎᖅᑰ, ᔫᓂ 8, 2006 ᓄᓇᕘᒥ ᓯᕗᓕᖅᑏᑦ ᑲᑎᒪᓂᖓ ᒪᑉᐱᒐᖅ 

ᑖᓐᓇ ᐅᖃᐅᓯᕆᒐᓛᑐᐃᓐᓇᕐᑕᕋ. ᐊᒻᒪᓗ ᐆᒥᖓ ᐊᐱᕆᔪᒪᓪᓗᒍ ᓱᓕ, ᑖᒃᑯᐊ ᓱᓕ ᑖᒃᑯᓇᓂ ᐅᑭᐅᓂ ᖄᖏᖅᑐᓂ, 
ᒪᓕᒐᓕᐅᕐᑎᐅᑎᓪᓗᑕ ᐊᖏᔪᑲᓪᓚᒻᒥᒃ ᐅᖃᐅᓯᕆᖃᑦᑕᖅᑲᐅᒐᑦᑎᒍ. ᓴᓇᓐᖑᐊᕐᑏᑦ ᓴᓇᓐᖑᐊᒐᖏᑦ ᓯᓚᕐᔪᐊᕐᒧᑦ 
ᑕᑯᑦᓴᐅᑎᑦᓯᐊᕋᓗᐊᖅᑭᑎᒎ, ᐱᕙᓪᓕᐊᔫᒐᓗᐊᑦ ᑕᒪᒃᑯᑎᒎᓇ ᐃᓛᒃᑰᕐᑐᑎᒍᑦ ᓇᒻᒥᓂᖅ ᐱᓇᓱᐊᒐᖃᕐᑐᓄᑦ 
ᐱᓕᕆᕝᕕᖃᕐᑐᓄᓪᓗ ᑕᑯᑦᓴᐅᑎᑕᐅᓇᓱᐊᕐᑐᕐᔪᐊᕌᓗᐃᑦ ᓇᓗᓇᓐᖏᑦᑑᒐᓗᐊᖅ ᓂᐅᕕᕐᕕᕋᓛᑦ ᑕᐃᒪᐃᒃᑐᓂᒃ ᓴᓇᓯᒪᔪᓂᒃ 
ᐊᒥᓱᐊᓗᓐᓂᒃ ᐃᓗᓕᖃᖃᑦᑕᕐᒪᑕ ᐊᓕᐊᓇᐃᓐ.  
 
ᑭᓯᐊᓂ ᓈᒻᒪᓐᖏᑦᑐᖅ, ᐊᒃᓱᕈᕐᑐᑦ ᓱᓕ ᓴᓇᓐᖑᐊᖃᑦᑕᕐᑐᑦ ᓴᓇᓐᖑᐊᒐᒃᓴᖃᑦᓯᐊᕋᑎᒡᓗ. ᐊᕙᓂᓖᓛᒃ ᐅᕙᒃᑎᓐᓂ 
ᓇᔾᔪᒥᓂᖅᓯᐅᕐᑐᑦ, ᑐᒃᑐᓕᐊᓘᖅᑲᐅᒐᑦᑕ ᐅᑭᐅᖅ ᐊᓕᐊᓇᐃᖅᑲᐅᔪᖅ. ᓇᔾᔪᒐᓛᕕᓂᕐᓂᓪᓗ ᑕᒪᒃᑯᓂᖓ ᒪᓂᖅᑲᒥᒃ 
ᐃᓚᖏᑦ ᐊᐃᑦᓯᖃᑦᑕᖅᑲᐅᔪᑦ ᐱᓱᒃᖢᑎᒃ ᓱᓇᖃᓐᖏᓐᓇᒥᒃ. ᐊᒻᒪᓗ ᐅᒃᑯᓯᒃᓴᕐᓯᐅᖏᓐᓇᕐᑐᑦ, ᓇᑭᑦᑐᖅᖏᒡᒍᐊᒎᖅ 
ᐅᒃᑯᓯᒃᓴᓂᒃ ᓴᓇᓐᖑᐊᒐᒃᓴᖅᑖᓚᐅᕐᓕᑦ, ᓴᓇᔾᔪᑎᖃᓐᖏᓐᓇᒥᒎᖅ ᐅᔭᕋᓪᓚᒃᑖᓄᑦ ᓴᓇᔾᔪᑎᓂᒃ 
ᓈᒻᒪᐅᑎᖃᑦᑕᓐᖏᓐᓇᒥᒎᖅ.  
 
ᑕᒪᒃᑯᐊᒐᓚᐃᑦ ᐱᑎᓪᓗᒋᑦ ᐊᐱᖅᑯᑎᒋᖃᑦᑕᕋᒃᑯ ᐅᖃᐅᔾᔭᐅᖃᑦᑕᓚᐅᕋᒪ ᑕᕝᕙᓂ ᐃᒡᓗᒥ ᑕᐃᒪᒎᖅ ᐱᔭᒃᓴᐅᓚᖓᓕᕐᒪᑕ 
ᐱᓇᓱᐊᓚᖓᓕᕐᒪᑕᒎᖅ ᓴᓇᓐᖑᐊᒐᒃᓴᓂᒃ ᐊᑐᐃᓐᓇᐅᑎᑦᓯᒃᑲᓐᓂᕐᓂᕐᒥᑦ ᓄᓇᑦᑎᓐᓂ. ᑕᒪᓐᓇᑭᐊᖅ ᒫᓐᓇᒧᑦ ᓱᓕ 
ᓂᕆᐅᒻᒪᑕ, ᖃᓄᐃᓕᖓᓕᕐᐸ, ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᓚᕋᓚᒃ, ᒥᓂᔅᑕ ᐊᑭᓱᒃ? 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᒻᒪᖃ ᐱᕙᓪᓕᐊᔪᓕᕆᓂᖅ ᐊᒻᒪᓗ ᐊᖅᑯᓯᓕᕆᓂᖅ 
ᑕᕝᕙᓂ ᑕᖅᑭᓂᒃ ᑕᓪᓕᒪᓂᒃ ᓯᑕᒪᓂᓪᓗᑭᐊᖅ ᐱᓯᒪᓕᕋᒃᑯ ᑕᒪᓐᓇ ᐊᔅᓱᕉᑎᒋᑦᑎᐊᕐᓂᐊᖅᐸᕋ.  
 
ᐅᕙᖓᓗ ᑖᓐᓇ ᓴᓇᓐᖑᐊᒐᔅᓴᖅᑖᕈᒪᖃᑦᑕᖅᑐᓂᒃ ᓄᓇᓂᒃ ᑭᒡᒐᖅᑐᕆᓪᓗᖓ ᓄᓇᓂᑦ, ᐊᔅᓱᕉᑎᒋᓪᓚᑦᑖᕐᓂᐊᖅᐸᕋ 
ᑖᓐᓇ carving soap stone strategy-ᖑᓂᕋᖅᑕᐅᔪᖅ ᐋᖅᑭᔅᓯᒪᑦᑎᐊᑎᓪᓗᒍ ᐊᓚᒃᑲᕈᒪᓂᐊᕆᓪᓗᒍ. ᑖᒃᑯᐊ 
ᐱᕙᓪᓕᐊᔪᓕᕆᔨᒃᑯᑦ, ᐊᖅᑯᑎᓕᕆᔨᒃᑯᑦ ᐊᕐᕌᒎᓐᓂᒃ ᒪᕐᕉᓐᓂᒃ ᖃᐃᔫᓐᓂᒃ ᖃᓄᖅ ᐱᐅᓯᑎᒃᑲᓐᓂᕆᐊᕈᓐᓇᕐᒪᖔᑎᒍᑦ 
ᑖᒃᑯᐊ ᒥᓂᔅᑕᐅᓚᐅᖅᑑᒃ ᑭᖑᓂᕐᓂ ᐅᕙᖓ ᑖᔅᓱᒥᖓ ᐊᔅᓱᕉᑎᖃᑦᑎᐊᖅᓯᒪᓚᐅᖅᑑᒃ ᑕᑯᔅᓴᐅᓂᖃᖅᑐᑎᒃ.  
 
ᑕᒪᓐᓇ ᑲᔪᓯᑎᒋᐊᑦᑎᐊᕈᒪᓂᐊᕆᓪᓗᒍ ᑕᒪᓐᓇ ᐅᒃᑯᓯᔅᓴᓕᕆᓂᐅᔪᖅ ᑕᒫᓂ ᓄᓇᕗᒻᒥ. ᐊᒻᒪᓗ ᓴᓇᓐᖑᐊᒐᐃᑦ 
ᐊᓚᒃᑲᐅᒪᑎᑦᑎᐊᕈᒪᒋᓪᓗᒋᑦ ᑕᒪᐅᖓ ᓯᓚᕐᔪᐊᒧᑦ. ᑖᒃᑯᐊ ᓴᓇᓐᖑᐊᖅᑎᒋᔭᕗᑦ ᑮᓇᐅᔭᓕᐅᖁᑎᔅᓴᖃᖅᑎᑕᐅᕙᒻᒪᑕ 
ᑕᒪᑐᒧᖓ ᓴᓇᓐᖑᐊᕐᓂᕐᒧᑦ.  
 
ᑖᓐᓇ ᐊᔅᓱᕉᑎᒋᒋᐊᑦᑎᐊᕐᓂᐊᖅᐸᕋ ᐊᒻᒪ ᑕᐃᓐᓇ carving soap stone strategy-ᖑᓂᕋᖅᑕᐅᔪᖅ 
ᐱᔭᕇᑦᑕᐅᑎᒋᒐᓱᐊᕐᓂᐊᕆᓪᓗᒍ ᑕᕝᕙᓂ ᑕᖅᑭᒥᑦ ᖃᐃᔪᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᓂᒃ ᐊᒥᓲᓗᐊᕐᖓᑕ ᐱᖃᖅᐸᓪᓚᐃᒐᒪ ᐃᓕᕋᓱᓐᖏᒻᒪᑕ, ᐃᓚᒃᑯᓘᑯᐊ 
ᓄᖑᕈᑎᓯᒪᕙᓪᓚᐃᒻᒪᑕ ᓂᕈᐊᖅᑕᐅᖃᑎᒋᓯᒪᔭᒃᑲ. ᖁᔭᓐᓇᒦᒃ, ᕿᓄᐃᓵᕐᓂᖃᕋᕕᑦ. ᐊᑕᐅᓯᒃᑲᓂᕐᒥᑦ ᐊᐱᖅᑯᑎᔅᓴᖃᕋᒪ. 
 
ᑕᐃᒪ ᐅᖃᐅᓯᐅᖃᑦᑕᓕᕐᒥᔪᖅ ᑕᒪᒃᑯᓄᖓ ᓴᓇᓐᖑᐊᖅᑎᓄᑦ, ᑐᓱᔪᐊᓘᖃᑦᑕᕐᒪᑕᓕ ᓄᓇᑦᑎᓐᓂ ᑕᐅᕙᓂ ᑑᒑᓂᒃ 
ᓴᓇᓐᖑᐊᖃᑦᑕᖅᑐᓂᒃ ᐊᒻᒪᓗ ᐊᑭᑐᔪᐊᓗᓐᓂᑦ ᑮᓇᐅᔭᖅᑖᖃᑦᑕᕐᒪᑕᒎᖅ ᓴᓇᓐᖑᐊᒐᕐᒧᑦ ᐊᑕᐅᓯᕐᒧᑦ ᑐᒑᖑᒐᐃᒻᒪᑕ.  
 
ᑕᒪᓐᓇ ᐃᓱᒪᒋᔭᐅᒃᑲᓐᓂᕈᒫᕐᓂᐊᖅᑐᔅᓴᒪᐅᑕᐅᒐᓚᖅᑰᓚᐅᖅᓯᒪᒐᓗᐊᕐᒥᒻᒪᑦ ᓴᖅᑭᑎᓚᐅᖅᓯᒪᒻᒥᒐᒃᑯ ᓄᓇᓖᑦ ᐃᓚᖏᑦ 
ᑑᒐᐅᑎᖃᑦᑎᐊᖅᑐᑎᓪᓗ ᐊᒻᒪᓗ ᓂᐅᕐᕈᑎᖃᕈᒪᒐᓗᐊᖅᑐᑎᑦᑕᐅᖅ ᐊᐃᕝᕙᑦᑕᖏᑕ ᑑᒑᖏᓐᓂᑦ ᐱᐊᓂᔅᓯᒪᒌᖅᑎᓪᓗᒋᑦ 
ᓄᓇᓕᖏᑦᑕ ᓴᓇᓐᖑᐊᖅᑎᖁᑎᖏᑦ ᓇᒧᑦ ᓂᐅᕐᕈᑎᖃᕈᓐᓇᖃᑦᑕᖏᒻᒪᑕ ᐃᓛᓐᓂᒃ ᓂᐅᕕᖅᑐᖃᕈᒪᔪᖃᖃᑦᑕᖏᒻᒪᑦ 
ᐃᓚᖏᓪᓗ ᑎᓪᓕᑦᑕᐅᑐᐃᓐᓇᓕᖅᑐᑎᒃ ᐊᓯᐅᑐᐃᓐᓇᓕᖅᑐᑎᓪᓘᓂᕋᖅᑕᐅᓲᖑᒻᒪᑕ. ᑕᒪᓐᓇᖃᐃ ᓄᓇᓖᑦ ᐊᓯᖏᓐᓄᑦ 
ᐊᑐᐃᓐᓇᕈᖅᑎᑕᐅᒃᑲᓐᓂᕈᓐᓇᕋᔭᖅᐸᑕ ᑕᐃᒃᑯᐊ ᑑᒑᖑᔪᑦ ᐊᑑᑎᔅᓴᖃᓗᐊᓐᖏᓯᒪᑎᓪᓗᒋᑦ ᓄᓇᓖᑦ ᐊᓯᖏᓐᓂᑦ 
ᓂᐅᕕᖅᑕᐅᓗᑎᒃ ᑖᒃᑯᓄᖓ ᒐᕙᒪᑦᑎᓐᓄᑦ, ᓂᐅᕕᐊᔅᓴᕆᔭᐅᓗᑎᓪᓘᓐᓃᑦ ᒍᓐᓇᖅᑎᑕᐅᓗᑎᒃ ᓇᐅᒃᑯᑦ ᓴᓇᓐᖑᐊᖅᑏᑦ 
ᑲᑎᒪᔨᖏᑎᒍᑦ, ᓇᐅᒃᑯᒃᑭᐊᖅ ᐊᖅᑯᑎᖃᕋᓱᐊᔅᓴᖏᓐᓂᑦ ᐋᖅᑭᔅᓯᓗᑎᒃ ᑖᒃᑯᐊ ᒐᕙᒪᕗᑦ. ᑕᐃᒃᑯᓄᖓ 
ᓴᓇᓐᖑᐊᕈᒪᕙᑦᑐᓄᑦ ᑕᐃᒪᓐᓇᐃᑦᑐᓂᒃ ᖃᓄᖅ ᑎᑭᐅᑎᓇᔭᕐᒪᖔᑕ ᑲᒪᒋᓇᓱᐊᕐᓂᕐᒥᑦ, ᑕᒪᓐᓇᖃᐃ  

ᓴᖅᑭᑎᑦᑐᓐᓇᕋᔭᖅᐱᐅᒃ ᐊᒻᒪᓗ ᐊᖅᑯᑎᔅᓴᖏᓐᓂᑦ ᐋᖅᑭᔅᓱᐃᔾᔪᑎᒋᐊᕐᓗᒍ. ᑐᓴᕈᒥᓇᖅᑐᓪᓚᕆᐅᓇᔭᕋᓱᒋᒐᒃᑯ 
ᒐᕙᒪᕗᑦ ᑕᐃᒪᐃᑦᑐᓂᒃ ᓄᓇᕗᑦ ᐃᓗᐊᓂ ᓇᒧᓐᖓᐅᔭᕆᐊᖃᖅᑐᓂᒃ ᑕᒪᒃᑯᓂᖓ ᐱᕚᓪᓕᕈᑕᐅᓇᔭᖅᑐᓂᒃ 
ᐃᖏᕐᕋᔭᕋᖅᑎᑦᑎᔪᓐᓇᕋᔭᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ, ᓇᓗᓇᐃᑦᑎᐊᕋᕕᑦ. ᒥᓂᔅᑕ ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᒻᒪᖃ ᑕᐃᒃᑯᐊ ᓄᓇᕗᑦ arts & crafts 
association-ᖑᓂᕋᖅᑕᐅᔪᖅᑲᐃ ᐃᖅᑲᓇᐃᔭᖃᑎᒋᒍᒪᑦᑎᐊᕋᔭᖅᑲᕗᑦ ᑕᒪᓐᓇ ᖃᓄᖅ ᐱᐅᓂᖅᐸᐅᒐᔭᕐᒪᖔᖅ. 
ᑕᐃᒃᑯᐊ ᐊᒥᓱᒃᑲᓐᓂᕐᓂᑦ ᓴᓇᓐᖑᐊᖅᑎᓂᒃ ᑭᒡᒐᖅᑐᖃᑦᑕᕐᒪᑕ ᐊᒻᒪᓗ ᓇᓪᓕᐊ ᑕᒪᒃᑯᓇᓐᖓᑦ ᑑᒑᓂᒃ 
ᐱᒍᒪᓂᖅᓴᐅᒻᒪᖔᑕᓕ ᓇᓗᓇᓐᖏᑦᑐᖅ ᑐᑭᓯᐅᒪᓂᖅᓴᐅᒻᒪᑕ. ᑕᐃᒃᑯᐊ ᐃᖅᑲᓇᐃᔭᖃᑎᒋᒍᒪᑦᑎᐊᕐᓂᐊᖅᑲᕗᑦ 
ᖃᓄᖅ ᑕᒪᓐᓇ ᐱᓕᕆᐊᕆᒍᓐᓇᕐᒪᖔᑎᒍᑦ ᑖᒃᑯᐊᓗ ᓄᓇᓖᑦ ᐊᐃᕕᖃᐅᖅᑐᑦ, ᐊᐃᕝᕙᖃᑦᑕᖅᑐᐃᑦ 
ᖃᓄᐃᓕᐅᖃᑎᒋᒋᐊᕐᓗᑎᒍ ᑕᒪᔅᓱᒪᓐᖓᑦ ᕿᒥᕐᕈᒋᐊᑦᑎᐊᕈᓐᓇᕋᔭᖅᑲᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ, ᐊᒻᒪ ᖁᔭᓐᓇᒦᖅᑲᕋ ᐊᓚᕋᓚᒃ ᐊᐱᖅᓱᕈᓐᓇᕋᑖᕐᖓᑦ. ᒫᓐᓇ 
ᐊᐱᖅᓱᕐᓂᐊᓕᕐᒥᔪᖅ ᐋᕆᐊᒃ.  
 

ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᐃᒪᓐᖓᓂᑦ ᐊᕐᕌᒍᒐᓴᑲᓪᓚᐅᓕᕐᒪᑕᐃᓛᒃ ᐃᓪᓗᓕᕆᓂᕐᒥᑦ 
ᐊᐱᕆᓇᓱᑦᑐᖓ. ᑖᒃᑯᐊ ᐃᓪᓗᓄᑦ ᐊᑭᓕᖅᓲᑕᐅᕙᑦᑐᑦ ᐋᖅᑭᑦᑕᐅᓚᐅᖅᓯᒪᔪᒻᒪᑕ ᐊᕐᕌᓂ ᑮᓇᐅᔭᖅᑖᖏᓐᓂᑦ 
ᒪᓕᒃᑐᑎᒃ ᐊᑭᓕᖅᑐᐃᓕᖅᑎᑕᐅᕙᒃᑐᑦ ᑕᒪᒃᑯᐊ ᐃᒡᓗᓖᑦ ᐊᒻᒪᓗ ᑖᒃᑯᐊ ᑖᒃᑯᓂᖓᑦᓴᐃᓐᓇᖅ 
ᑮᓇᐅᔭᒃᓴᐅᔪᓐᓇᕐᓇᑎᒃ ᐊᕐᕌᒍᑦᑕᕌᖓᑦ ᑮᓇᐅᔭᒃᓴᖏᑦᑎᐊᒻᒪᕆᓕᖅᐸᒃᑐᑎᒃᓗ ᐃᓚᖏᑦ. ᑖᒃᑯᐊ 
ᐋᖅᑭᒋᐊᖅᑕᐅᓂᐊᕐᓂᕋᖅᑕᐅᖏᓐᓇᕋᓗᐊᖅᑐᑎᒃ ᑕᐃᒪᓐᖓᓂ ᐊᕐᕌᒍᒥᒃ ᐊᑕᐅᓯᐅᖏᑦᑐᒥᒃ 
ᐋᖅᑭᒋᐊᖅᑕᐅᓂᐊᕐᓂᕋᖅᑕᐅᓯᒪᓕᕐᒪᑕ.  
 

ᑕᒪᓐᓇ ᐱᒋᐊᖅᑕᐅᓪᓚᕆᖕᓂᐊᖅᐹ ᑕᒪᒃᑯᓄᖓ ᐃᒡᓗᓂ ᐊᑐᖅᑐᐊᖅᑎᓄᑦ ᐊᑭᓕᖅᓱᐃᓂᐅᔪᖅ ᑖᒃᑯᓄᖓ 
ᐃᒡᓗᓕᕆᔨᖅᔪᐊᒃᑯᓐᓄᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑖᖅ: ᖁᔭᓐᓇᒦᒃ ᐋᕆᐊᒃ. ᒥᓂᔅᑕ ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐃᒃᓯᕙᐅᑖ. ᐄ ᑕᒪᓐᓇ ᐃᒻᒪᖄ ᒫᓐᓇᕈᓗᒃ ᐊᓯᔾᔨᕆᐊᓚᐅᖅᓯᒪᔪᒐᑦᑎᒍᑦ 
ᖃᓄᖅ ᐊᑐᖅᑕᐅᓯᒪᓂᖃᖅᑐᖃᕐᒪᖔᑦ. ᓇᓗᓇᖏᑦᑐᖅ ᐊᒃᑐᐃᓯᒪᑦᑎᐊᖅᑑᒐᓗᐊᖅ ᑕᒪᐅᓇ ᑮᓇᐅᔾᔭᒃᓴᖅᐸᒃᑐᓄᑦ 
ᖃᓄᖅ ᐊᑭᓕᖅᑐᐃᓂᕆᔭᖏᓐᓂᑦ. ᑖᒃᑯᐊᓗ ᐃᒡᓗᐃᑦ ᐊᐅᓚᒋᐊᖏᑦ ᐊᑭᑦᑐᖅᐸᓪᓕᐊᒋᓪᓗᑎᒃ ᓱᓇᓕᒫᑦ 
ᐊᑭᑦᑐᖅᐸᓪᓕᐊᒻᒪᑕ. ᖃᓄᖅ ᑕᒪᓐᓇ ᐱᓕᕆᐊᑦᑎᐊᒃᑲᓐᓂᕈᓐᓇᕐᒪᖔᑦᑎᒍᑦ ᑖᒃᑯᐊᓗ ᐃᑲᔪᖅᑑᑎᒋᕙᒃᑕᕗᑦ 
ᑕᒪᐅᖓ ᐃᒡᓗᓄᑦ ᐊᐅᓚᑕᐅᒍᓐᓇᑦᓯᐊᕈᓐᓇᖁᓪᓗᒋᑦ ᑕᒪᓐᓇᓗ ᕿᒥᕐᕈᒋᐊᒃᑲᓐᓂᕆᐊᓕᕗᑦ. ᓱᓇᓕᒫᕌᓗᐃᑦ 
ᕿᒥᕐᕈᑐᐃᓇᕈᒥᓇᖏᑦᑑᒐᓗᐊᑦ ᑕᕝᕙᓂ ᒐᕙᒪᐅᓗᓂ ᐋᖅᑭᒃᓯᒪᒐᓚᒃᑐᓂᑦ ᐱᑕᖃᑦᓯᐊᕈᒪᒐᓗᐊᕋᑦᑕ. ᑕᒪᓐᓇ 
ᖃᓄᐃᓕᐅᒃᑲᓐᓂᕈᓐᓇᕐᒪᖔᑦᑎᒍᑦ ᑕᐅᑐᒐᓱᐊᒃᑲᓐᓂᕈᓐᓇᕐᓂᐊᖅᑐᒍᑦ ᐃᒻᒪᖄ ᑕᐃᒪᐃᓕᖓᒍᓐᓇᖅᐸᑦ ᐊᕐᕌᒎᒃ 
ᐊᕐᕌᒎᒃ ᑖᒃᑯᐊ ᒪᕐᕉᒃ ᒐᕙᒪᐅᓂᕆᒃᑲᓐᓂᕐᓂᐊᖅᑕᕗᓐᓂᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐊᑭᓱᒃ. ᐋᕆᐊᒃ. 
 

ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓛᒃ ᐊᑭᑦᑐᖅᐸᓪᓕᐊᖏᓐᓇᖅᑎᑦᑎᓲᖑᖕᒪᑕ ᑖᒃᑯᐊ ᐃᒡᓗᓕᕆᔨᖅᔪᐊᒃᑯᑦ 
ᒐᕙᒪᒃᑯᑦ. ᑕᒪᒃᑯᐊ ᓂᐅᕕᕋᓱᖃᑦᑕᖅᑐᑦ ᐊᖏᕐᕋᐃᑦ ᐊᒃᓱᕈᓪᓚᕆᒃᑐᑎᐅᖃᑦᑕᕐᒪᑕ ᑖᓐᑯᓂᖓ ᐃᓚᒥᓂᒃ 
ᒪᑭᒪᑎᑦᑎᓇᓱᒃᑐᑎᒃ ᐊᒻᒪᓗᑦᑕᐅᖅ ᐅᕝᕙ  ᐃᒡᓗ ᐊᑭᑦᑐᖅᐸᓪᓕᐊᓂᖓ ᑖᒃᑯᓇᓐᖓᑦ ᐃᒡᓗᓕᖕᓂᑦ ᐊᑭᓕᖅᓱᐃᔪᓂᒃ 
ᐊᒃᓱᕉᑕᐅᖏᓐᓇᕐᒥᔪᖅ. ᑕᐃᒃᑯᐊᖏᓛᒃ ᐊᓚᕋᓚᐅᑉ ᐅᖃᐅᓯᕆᖅᑲᐅᔭᖏᑦ ᑕᒪᒃᑯᓄᖓ ᑮᓇᐅᔭᒃᓴᐅᑎᖃᕈᒪᔪᓄᑦ 
ᑖᒃᑯᐊ ᐃᑲᔪᖅᑕᐅᔪᒪᓕᕋᓗᐊᕌᖓᑕ ᒐᕙᒪᒃᑯᓐᓂᑦ ᐊᐳᖅᑕᕐᕕᒃᓴᓂᑦ ᑕᒪᔾᔭ ᓴᖅᑭᑉᐸᓪᓕᐊᑐᐃᓐᓇᖃᑦᑕᕐᒪᑕ 
ᑕᐃᒪᐃᖏᔾᔪᒥᕙᓪᓕᐊᒃᐸᑕ ᐃᑲᔪᕐᓂᖓ ᓴᖅᑭᓐᓂᖅᓴᐅᒐᔭᕋᓗᐊᕐᒪ ᐊᒻᒪᑦᑕᐅᖅ ᑕᕝᕙ 
ᐊᐱᖅᑯᓯᕆᒃᑲᓐᓂᓚᐅᕐᒥᔭᕋᓗᐊᕋ. 
 

ᒫᓐᓇ ᐊᐱᖅᑯᓯᕆᔪᒪᖕᒥᔭᕋ ᑕᒪᑯᐊ ᕿᓰᑦ ᕿᓰᔭᖅᑐᑦ - ᖃᑦᑕᕐᒪᑕᐃᓛᒃ ᓂᕈᐊᖅᑕᐅᕝᕕᒋᓯᒪᔭᓐᓂᑦ ᑖᒃᑯᐊ 
ᑲᑕᒃᑎᑕᐅᓇᓱᒃᓯᒪᓚᐅᖅᑐᑦ ᒫᓐᓇ ᑐᓴᐅᒪᓕᕆᓪᓗᒍ ᑲᑕᒃᐸᓪᓕᐊᖁᐃᔨᖕᒪᖔᑕ ᕿᓰ ᐱᔪᒪ.ᔭᐅᓂᖏᑦ ᐊᒻᒪᓗ 
ᐊᑭᖏᑦ ᑕᒫᓂ ᓄᓇᕘᒥ. ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᐋᕆᐊᒃ.  ᒪᒥᐊᓇᖅ ᐅᖃᕆᐊᕐᓂᐊᓗᐊᒧᑦ ᑎᑦᑐᕿᑲᓴᒻᒪᕆᒃᑲᒪ. ᐃᓛᒃ 
ᐃᖅᑲᐃᑎᒃᑲᓐᓂᕈᒪᓪᓗᒋᑦ ᒪᓕᒐᓕᐅᖅᑏᑦ ᑕᐃᒫᑦᓴᐃᓐᓇᖅ ᐊᐱᖅᓲᑎᒋᓂᐊᖅᑕᓯ ᑖᔅᓱᒧᖓ 
ᐅᖃᕈᑎᒋᒋᐊᖃᑦᑕᖅᓯᐅᒃ, ᐊᐱᖅᑯᑎᓯ ᓇᓗᓇᖏᑦᑎᐊᖃᑦᑕᕐᓂᐊᕐᖓᑕ ᒥᓂᔅᑕ ᐊᑭᓱᒃ. 



ᕿᑎᖅᑰ, ᔫᓂ 8, 2006 ᓄᓇᕘᒥ ᓯᕗᓕᖅᑏᑦ ᑲᑎᒪᓂᖓ ᒪᑉᐱᒐᖅ 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᕿᓯᖁᑎᒋᔭᕗᑦ ᕿᓰᓂᓛᒃ ᑕᒫᓂ ᑲᓇᑕᒥ 
ᓂᐅᕕᐊᕆᔭᐅᕙᒃᑐᑦ ᒫᓐᓇᒧᓄᑦ ᒫᓂ 100 ᑖᓚᔅ 80 ᑖᓚᒦᖃᑦᑕᕐᒪᑕ ᕿᓰ ᑕᒪᓐᖔᖅᑐᐃᑦ ᐃᒻᒪᖄ 6,500ᓂᒃ 
ᐊᕐᕌᓂ ᓂᐅᕕᕐᕕᐅᓚᐅᖅᐸᓪᓚᐃᖕᒥᒐᑦᑕᐃᓛᒃ ᑖᒃᑯᐊ ᕿᓰᑦ ᑕᒫᓐᖔᖅᑎᓪᓗᒋᑦ ᓄᓇᕗᑦᒥ. ᑕᒪᓐᓇ 
ᑲᔪᓯᓂᖃᑦᓯᐊᖅᑐᖅ ᒫᓐᓇᒧᓄᑦ. 
 
ᑕᐃᒃᑯᐊ Danish Government-ᑯᑦ Great Greenland-ᑯᑦ ᑕᒪᑦᓱᒥᖓ ᕿᓯᖕᓂᒃ ᓂᐅᕕᒃᑲᓐᓂᕈᓐᓇᕐᓂᕋᖅᓱᑎᒃ 
ᑲᓇᑕᒥ ᐅᖃᓕᒪᓚᕐᒥᖕᒪᑕ. ᑕᒪᓐᓇ ᐊᒃᓱᕉᑎᒌᓐᓇᕐᓂᐊᕋᑦᑎᒍᑦ ᓇᑭᑐᐃᓐᓈᓗᒃ ᑕᒪᒃᑯᓇᓐᖓᑦ ᓯᕐᓈᖅᑎᐅᔪᓄᑦ 
ᑎᑎᕋᕐᕕᐅᕙᒐᓗᐊᖅᑐᒍᑦ ᑕᒪᑦᓱᒪ ᒥᒃᓵᓄᑦ ᑭᓯᐊᓂ ᑕᒪᓐᓇ ᑲᔪᓯᑎᒋᐊᒃᑲᓐᓂᑐᐃᓐᓇᕐᓂᐊᕋᑦᑎᒍᑦ 
ᕿᓯᓕᕆᓂᕆᔭᕗᑦ ᑕᒫᓂ ᐊᒃᓱᕉᑎᒌᓐᓇᕐᓂᐊᖅᑕᕗᑦ ᐊᒻᒪᓗ ᐊᑭᑭᒃᓕᕙᓪᓕᐊᓂᖓ ᑕᑯᒃᓴᐅᓗᐊᖏᑦᑐᖅ ᒫᓐᓇ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐊᑭᓱᒃ. ᐊᑎᖁᑎᓕᕕᒃᔪᐊᑯᓘᒐᑦᑕ ᐅᑕᖅᑭᑦᑎᐊᕆᑦ. ᒫᓐᓇ ᖁᔭᓐᓇᒦᒃ ᐋᕆᐊᒃ 
ᐊᐱᖅᓱᕈᓐᓇᕋᑖᕐᖓᑦ. ᒫᓐᓇ ᒪᓕᒐᓕᐅᖅᑎ ᔫ ᐋᓚᓐ ᐃᕝᔭᕈᑕᐃᓚ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᐊᐱᕆᔪᒪᔭᕋ. ᐃᒡᓗᓕᕆᓂᐅᑉ ᒥᒃᓵᓄᑦ. 
ᓯᕗᓪᓕᕐᒥ ᑕᒪᓐᓇ ᒫᓐᓇᕈᓘᓚᐅᖅᑐᖅ ᐅᕙᓐᓄᑦ ᐅᖃᐅᓯᕆᔭᐅᓚᐅᖅᓯᒪᒻᒪᑦ ᓂᕈᐊᖅᑕᐅᕕᓐᓂ ᐃᒃᑯᐊ ᐃᓚᖏᑦ 
ᑮᓇᐅᔭᓂᑦ ᐅᑎᖅᑎᒋᐊᑐᐃᑦᑐᓂᑦ ᐱᔪᓐᓇᐃᓕᐅᖅᑲᓯᒪᒻᒪᑕ ᐃᒡᓗᒥᓐᓂ ᓄᑖᓐᖑᕆᐊᖅᑎᑦᑎᓇᓱᑦᑐᑎ ᓇᒻᒥᓂᕐᒥᓐᓂ. 
ᑕᐃᒃᑯᐊ ᓯᕗᓪᓕᕐᐹᑦ ᓇᒻᒥᓂᖅᑖᒃᓴᐃᑦ ᓴᓇᔭᐅᓕᖅᑎᓪᓗᒋᑦ ᐋᖅᑭᑦᑕᐅᓯᒪᓚᐅᖅᓯᒪᒻᒪᑕ ᒐᕙᒪᒃᑯᓐᓄᑦ. 
 
ᑕᓪᓕᒪᑦ ᐊᕐᕋᒍᑦ ᐊᓂᒍᕐᐸᑕ ᐊᑭᓕᖅᓱᕆᐊᑐᒍᓐᓃᑐᓂᔾᔪᒃ. ᐊᕐᕋᒍᑕᒫᑦ ᐱᑖᖅᑎᑕᐅᓚᐅᖅᓯᒪᖏᑦᑐᑦ ᖁᓕᑦ ᑭᓯᐊᓂ 
ᐊᕐᕋᒍᑦ ᐊᓂᒍᕐᒪᑕ ᐊᒻᒪᓗ ᖁᓕᑦ ᑭᓯᐊᓂ ᐊᓂᒍᕐᒪᑕ ᐱᔪᓐᓇᖅᓯᑕᐃᓐᓇᓕᓚᐅᖅᓯᒪᔪᑦ ᑕᐃᒃᑯᐊ 
ᑐᖅᑯᖅᑕᐅᑐᐃᓐᓇᖃᑦᑕᐸᓪᓚᐃᒪᑕᐃᒃᑯᐊ ᑕᑕᑎᖅᑕᐅᓯᒪᔫᒐᓗᐊᑦ ᑐᓐᓂᖅᑯᑕᐅᖏᑦᑐᑎ ᑕᐃᒪᐃᑦᑐᓕᕆᔨᐅᔪᓄ. 
ᑕᒪᓐᓇ ᖃᐅᔨᒋᐊᕋᒃᑯ ᐅᖄᓚᒋᐊᖃᓚᐅᖅᓯᒪᔪᖓ ᐃᖅᑲᓇᐃᔭᖅᑎᓐᓄ. ᑖᓐᓇᑲᐃ ᒥᓂᔅᑕ ᕿᒥᕈᓇᕐᐳᖅ ᑕᐃᒃᑯᐊ 
ᓇᖕᒥᓂᓖᑦ ᓄᑖᖑᕆᐊᖅᑎᑦᑎᔪᒪᔪᑦ ᐊᑐᐃᓐᓇᖃᕐᓂᖅᓴᐅᓂᐊᕐᒪᑕ ᑕᒪᒃᑯᓄᖓ ᐅᑎᖅᑎᒋᐊᑐᖏᑦᑐᓂ ᑮᓇᐅᔭᓂ 
ᒐᕙᒪᒃᑯᓃᖔᖃᑦᑕᖅᑐᓂᑦ ᑐᖅᑯᖅᑕᐅᕈᓗᑐᐃᓐᓇᖏᓪᓗᑎ ᑕᐃᒃᑯᐊ ᑕᑕᑎᖅᓯᒪᔭᕋᓗᐊᖏᓐ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᕿᒥᕈᓇᕐᐳᖅ ᐊᔪᕐᓇᖏᓐᓂᖅᓴᐅᓂᐊᕐᒪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᕝᔭᕈᑕᐃᓚᖅ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑮᓇᐅᔭᑦ ᒐᕙᒪᒃᑯᓃᖔᖃᑦᑕᖅᑐᑦ 
ᐊᑐᐃᓐᓇᐅᓂᖅᓴᐅᔭᕆᐊᓖᑦ ᑕᖅᑲᒃᑯᓄᖓ ᐃᓄᓐᓄᑦ ᐊᒃᓱᕈᑎᒋᓗᒍ ᑕᒪᓐᓇ ᑲᒪᒋᒋᐊᓂᐊᖅᑕᕋ. ᑕᒪᒃᑯᐊ 
ᐱᓕᕆᐊᖑᖅᑎᑕᐅᓯᒪᔪᑦ ᐅᕙᑦᑎᒍᑦ ᐊᑐᐃᓐᓇᐅᑎᑕᐅᓂᐊᕐᒪᑕ. 
 
ᒐᕙᒪᐅᓪᓗᑕ ᑕᐃᒃᑯᐊ ᓂᕈᐊᖅᑎᕗᑦ ᑲᒪᒋᔭᐅᑦᑎᐊᕆᐊᓖᑦ ᐊᑐᐃᓐᓇᐅᓂᖅᓴᐅᓗᑎᓪᓗ ᐄ, ᑖᓐᓇ 
ᖃᐅᔨᒋᐊᓂᐊᖅᑕᕋ ᖃᓄᖅᑑᕈᑎᒋᒃᑲᓂᕐᓗᒍᓗ ᐊᕐᕋᒍᓂ ᐊᒡᒋᖅᑐᓂᑦ ᑕᒪᐃᒃᑯᐊ ᑮᓇᐅᔭᑦ 
ᐊᑐᐃᓐᓇᐅᕈᖅᑎᑕᐅᓯᒪᑦᑎᐊᓂᖅᓴᐅᓂᐊᕐᒪᑕ ᓄᓇᕗᒻᒥᐅᓄᑦ ᓇᒻᒥᓂᖃᖅᑐᓄᑦ ᓇᒻᒥᓂᖅᑖᓂᐊᖅᑐᓄᓪᓗ. 
 
ᐄ, ᑕᒪᓐᓇ ᐱᕐᔪᐊᕌᓗᒃ ᑕᐃᒪᐃᓕᖓᔭᕆᐊᖃᕐᒪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᑭᓱᒃ. ᐃᕝᔭᕈᓚᐃᓚᖅ. 

ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑕᒪᓐᓇ ᐱᕐᔪᐊᕌᓗᒃ ᐅᓄᖅᑐᓄᑦ ᓄᓇᕗᒻᒥᐅᓄᑦ 
ᓇᒻᒥᓂᖅᑖᖓᐅᑕᐅᓚᐅᖅᓯᒪᔪᓄᑦ ᑕᐃᒃᑯᐊ ᐊᑭᓕᖅᓱᕆᐊᖃᕈᓐᓃᓚᐅᖅᓯᒪᔪ ᐊᓪᓕᒪᓂᑦ ᐊᕐᕋᒍᓂ 
ᐃᓪᓗᒋᔭᐅᑐᐊᕐᒪᑕ. 50 ᑕᐅᓴᓐ ᐅᖓᑖᓄᑦ ᐃᓚᖏᑦ ᐅᑎᖅᑎᒋᐊᑐᖏᑦᑐᓂ ᑮᓇᐅᔭᓂᑦ ᐱᓯᒪᔪᑦ ᐃᓚᖏᓪᓗ 
ᐱᔪᓐᓇᖏᒃᖢᑎ. 
 
ᑕᐃᒃᑯᐊ ᑮᓇᐅᔭᑦ ᒐᕙᒪᒃᑯᓃᖔᖅᑐᑦ ᐃᓄᒻᒧᑦ ᐊᑕᐅᓯᕐᒧᑦ ᑐᓐᓂᖅᑯᑕᐅᔭᕆᐊᖃᖏᒻᒪᑕ. ᐱᒋᐊᓕᓵᖅᑲᐅᑎᓪᓗᑕ 
ᑲᑐᔾᔨᖃᑎᒌᓪᓗᑕ ᐃᖅᑲᓇᐃᔭᕐᓂᐊᓂᕋᖅᓯᒪᓚᐅᖅᑐᒍᑦ. ᓄᓇᕗᒻᒥᐅᑦ ᐃᓱᒪᒋᓗᑎᒃᑯᑦ. 
 
ᑖᓐᓇ ᐊᐱᖅᑯᑎᒋᒃᑲᓂᕐᓂᐊᖅᑕᕋ ᐱᔾᔪᑎᓕᒃ ᑕᐃᒃᑯᐊ ᓈᓴᐅᑎᓂᑦ ᐊᑐᕐᖢᑎ ᐃᒡᓗᑖᖅᑎᑕᐅᓲᑦ ᓲᕐᓗ 
ᐃᓱᒪᒋᒍᑦᑎᒃᑯ ᒪᒃᑯᑦᑐᓐ ᐃᓪᓗᑖᕋᓱᓕᕌᖓᒥ ᐊᔪᓕᖃᑦᑕᕐᒪᑕ ᓱᒻᒪᓪᓖᒃᑯᐊ ᓈᓴᖅᑕᐅᓯᒪᔪᑯᓗᓐᓂ ᐊᑐᕐᖢᑎ. 
 
ᐃᓪᓗᑖᖅᑎᑦᑎᕙᓪᓕᐊᖃᑕᕐᐸᑦ ᐅᓄᕐᓂᖅᐹᓂ ᑕᐃᒃᑯ ᓈᓴᐅᑎᓖᑦ ᐱᑖᖅᑎᑕᐅᑦᑕᕐᐳᑦ ᐃᓚᖏᓪᓗ 
ᐅᑕᖅᑭᔭᕆᐊᖃᓲᖑᓪᓗᑎ ᐊᕐᕌᒍᓄᑦ ᐊᕙᑎᓄᑦ ᑕᐃᒃᑯᐊ ᓈᓴᐅᑏᑦ ᑲᑎᖅᓱᖅᑕᐅᖃᑦᑕᖅᑐᕈᓗᐃᑦ 
ᐊᑐᖅᑕᐅᖃᑦᑕᕐᒪᑕ. ᐃᓚᖏᓪᓗ ᑭᖑᓪᓕᐅᓪᓗᑎ ᐊᑎᓕᐅᖅᑐᒥᓂᐅᒐᓗᐊᑦ ᐃᓪᓗᑖᖅᑳᖅᑎᑕᐅᓲᖑᓕᖅᑐᑎ 
ᓈᓴᖅᑕᐅᓯᒪᔪᑦ ᑲᑎᖅᑐᖅᑕᐅᓯᒪᔪᑦ ᐊᑐᖅᑕᐅᓂᖏᑦ ᐱᔾᔪᑕᐅᓪᓗᑎ. 
 
ᒪᕐᕈᓂ ᐊᕐᕌᒍᓂᒃᓱᓕ ᐃᓪᓗᓕᕆᔨᕐᔪᐊᑯᓐᓂ ᑲᒪᓂᐊᕋᒥ ᐃᓚᐃᓈᕆᑦᑕᐅᑦᑕᐃᓕᓂᒃᑯᐊ ᑕᖅᑲᒃᑯᐊ 
ᐃᓪᓗᑖᕋᓱᖃᑦᑕᖅᑐᑦ ᐃᒻᒪᖃᓗᓐᓂ ᑲᑎᒪᔩᑦ ᐃᓚᒥᓐᓂᖔᑲᐃ ᐃᓪᓗᑖᖅᑎᑎᖅᑳᖃᑦᑕᕐᒪᑕ. 
 
ᑕᐃᒪᐃᓕᐅᖃᑦᑕᓕᕐᒪᑕ ᓂᕈᐊᖅᑎᕗᑦ ᑕᐃᒪᓐᓇᓗ ᐃᓱᒪᕙᓕᖅᑐᑎᑦ. ᐃᒃᑯᐊᖃᐃ ᐃᓚᖃᕋᒥᒃ ᑲᑎᒪᔨᓂᑦ 
ᐃᒡᓗᑖᖅᑳᖅᐸᑦ, ᑕᐃᒪᓐᓇ ᐃᓱᒪᖃᑦᑕᓕᕐᒪᑕ. ᑕᐃᒪᓐᓇᓗ ᐅᖃᐅᔾᔭᐅᕙᒃᓗᑕ ᓂᕈᐊᖅᑎᑦᑎᓐᓂᑦ.  
 
ᑖᒃᓱᒥᓐᖓ ᑎᒍᒥᐊᕐᓂᐊᕋᕕᑦ ᓱᓕ ᐊᕐᕌᒎᓐᓂᒃ ᒪᕐᕉᓐᓂᒃ, ᐃᒪᓐᓇᒃ ᐊᐱᕆᓂᐊᖅᑲᒋᑦ. ᒥᓂᔅᑕᐅᓪᓗᑎᑦ 
ᐃᖅᑲᓇᐃᔭᖅᑐᑦ ᑎᓕᔪᓐᓇᖅᐱᒋᑦ ᑕᐃᒃᑯᐊ ᓈᓴᐅᑎᕈᓗᐃᑦ ᑲᑎᖅᓱᖅᑕᐅᓯᒪᔪᑦ ᐊᑐᖅᑕᐅᓗᑎᒃ 
ᐃᓪᓗᑖᖅᑎᑦᑎᔾᔪᑏᑦ ᐊᑐᖅᑕᐅᑦᑎᐊᖃᑦᑕᕐᓂᐊᖅᐹᑦ ᑕᖅᑲᒃᓄᖓ ᐊᑐᖅᑐᐊᒐᕐᓂᒃ ᐱᔪᒪᔪᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᓕᐅᕐᓂᐊᖅᐳᒍᑦ. 
ᐃᖅᑲᓇᐃᔭᖃᑎᒋᓂᐊᖅᑕᕗᓪᓗ ᑕᐃᒃᑯᐊ ᓄᓇᓕᓐᓂᑦ ᐃᓪᓗᓕᕆᔨᒋᔭᐅᔪᑦ. ᐄ, ᐱᕐᔪᐊᖑᔪᖅ 
ᐃᖅᑲᓇᐃᔭᖃᑎᒋᑦᑎᐊᕈᑦᑎᒍ ᐃᓪᓗᓕᕆᔨᒃᑯᑦ. ᐃᓚᐃᓐᓈᕆᖃᑦᑕᕐᓂᐊᖏᓇᑦᑕ ᑕᐃᒃᑯᓂᖓ ᐊᑐᖅᑐᐊᒐᕐᓂᒃ 
ᐱᔪᒪᔪᓂᑦ, ᐊᔾᔨᒌᑦᑎᑦᑕᕆᐊᖃᕐᒥᒐᑦᑎᒍ ᐃᓚᒌᓐᓂᖅ ᐊᑐᓐᖏᓪᓗᑎᒍ ᑲᑎᒪᔨᐅᔪᒍᑦ.  
 
ᐄ, ᐊᒃᓱᕉᑎᑦᑎᐊᕐᓗᑎᒍ ᑲᒪᒋᓂᐊᖅᑕᕗᑦ ᐃᖅᑲᓇᐃᔭᖃᑎᒋᓪᓗᑎᒍ ᓄᓇᓕᓐᓂᑦ ᐃᓪᓗᓕᕆᔨᒃᑯᑦ. 
ᐃᖅᑲᓇᐃᔭᖅᑎᖃᐅᕐᒥᒐᑦᑕ ᐃᑲᔪᖃᑎᒌᒋᐊᖃᖅᑐᒍᑦ ᖃᓄᖅᑑᕈᑎᒋᒋᐊᖃᖅᑐᑎᒍᓗ ᑕᖅᑲᒃᑯᐊ ᐃᓄᐃᑦ 
ᐃᓚᐃᓐᓈᖅᑕᐅᖃᑦᑕᔾᔮᖏᒻᒪᑕ. ᐃᒻᒪᖃ ᐃᓪᓗᓕᕆᔨᒃᑯᑦ ᓄᓇᕗᒻᒥ ᑲᑎᒪᖃᑎᒋᔪᓐᓇᖅᑕᕗᑦ ᖃᓄᖅ ᑕᒪᓐᓇ 
ᐱᐅᓯᕚᓪᓕᕈᓐᓇᕐᓂᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᓪᓗ. ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᒻᒪᑦ, ᐅᖃᐅᓯᖃᖅᑲᐅᒻᒪᑦ 
ᐃᖃᓗᓕᕆᓂᐅᑉ ᒥᔅᓵᓄᑦ. ᑖᔅᓱᒧᖓ ᒥᓂᔅᑕᒧᑦ ᐅᖃᕈᒪᔪᖓ, ᐃᓛᒃ ᐊᐱᕆᔪᒪᔪᖓ ᐃᓕᓐᓂᐊᕈᑎᔅᓴᓂᒃ ᐱᑕᖃᖅᐹ, 
ᐱᑕᖃᖅᐸᓘᓐᓃᑦ ᓄᓇᓕᓐᓄᑦ ᐊᕕᑦᑐᖅᓯᒪᔪᓄᓪᓘᓐᓃᑦ ᐊᑐᐃᓐᓇᕈᖅᑎᑕᐅᓂᐊᖅᑐᓂᒃ. ᓲᕐᓗᖃᐃ 
ᐃᓕᓐᓂᐊᖅᑎᑕᐅᓗᑎᒃ ᐊᖅᑲᐅᒪᓂᕐᒧᑦ, ᕿᑭᖅᑖᓗᒻᒥᑦ ᐱᑕᖃᖅᐸᓪᓚᐃᔫᒐᓗᐊᖅ ᓄᓇᓕᓐᓂᑦ ᑭᓯᐊᓂ 
ᐊᖅᑲᐅᒪᓂᕐᒧᑦ ᐃᓕᓐᓂᐊᕈᑎᔅᓴᓂᒃ ᐱᑕᖃᕐᓂᐊᖅᐹ ᐊᕕᑦᑐᖅᓯᒪᔪᓂᑦ ᐊᒻᒨᒪᔪᖅᑕᖅᑎᐅᓂᐊᖅᑐᓂᒃ ᐅᕝᕙᓘᓐᓃᑦ 
ᑕᒪᒃᑯᓂᖓ ᐃᖅᑲᒥᐅᑕᓂᒃ ᓄᐊᑦᑎᖃᑦᑕᕐᓂᐊᖅᑐᓂᒃ ᑕᐅᓇᓂ ᑕᕆᐅᕐᒥᑦ ᐃᖅᑲᓕᒻᒥᓪᓘᓐᓃᑦ ᑭᓱᑕᖃᕐᒪᖔᑦ 
ᑐᑭᓯᓇᕈᒪᒐᓗᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᑖᒃᑯᐊ ᐃᒻᒪᖃ ᓄᓇᓖᑦ ᐊᒥᓱᓂᒃ, ᕿᑭᖅᑕᕐᔪᐊᖅ 
ᑕᐃᓐᓇ ᐊᑐᕐᓗᒍ, ᐃᓛᒃ ᑕᐅᑐᓪᓗᒍ ᖃᓄᖅ ᑕᒪᔅᓱᒥᖓ ᐱᓕᕆᐊᖃᖅᓯᒪᓕᕐᒪᖔᑕ ᑕᐃᒃᑯᐊ 
ᕿᒥᕐᕈᒪᑦᑎᐊᓚᐅᕐᓗᒋᑦ ᖃᓄᐃᓕᐅᕐᓂᕆᓚᐅᖅᑕᖏᑦ ᑕᒪᓐᓇ ᑲᔪᓯᓂᖃᑦᑎᐊᓚᐅᖅᑎᓪᓗᒍ 
ᐊᖅᑲᐅᒪᑎᑦᑎᖃᑦᑕᕐᓂᐅᔪᖅ ᑕᒪᒃᑯᓇᓐᖓᑦ ᓄᓇᓕᓐᓃᓐᖔᖅᑐᓂᒃ.  
 
ᑕᐃᒃᑯᐊ ᐃᒻᒪᖃ ᐊᑐᕐᓗᒋᑦ ᖃᓄᐃᓕᐅᕐᓂᕆᓚᐅᖅᑕᖏᑦ ᑖᒃᑯᐊ ᓄᓇᕗᑦ ᒐᕙᒪᒋᔭᖏᑦ ᑖᔅᓱᒪᓐᖓᑦ ᖃᓄᖅ 
ᐃᑲᔪᖅᑐᐃᔅᓯᐊᕋᔭᖅᐹᑦ, ᖃᓄᖅ ᐱᓕᕆᔪᓐᓇᕐᒪᖔᑦᑎᒍ ᑕᒪᓐᓇ ᐊᖅᑲᐅᒪᑎᑦᑎᖃᑦᑕᕐᓂᐅᔪᖅ. ᓱᓇᑐᐃᓐᓇᕐᒧᑦ 
ᑕᒪᓐᓇ ᐊᑑᑎᖃᒻᒪᕆᒻᒪᑦ ᓄᓇᓕᓐᓂᓪᓗ ᐊᑐᖅᑕᐅᓪᓚᕆᒃᑲᔭᖅᑐᓂ ᓄᓇᓕᓐᓂᑦ ᐊᓯᕙᖅᑎᐅᔪᓄᑦ 
ᐃᒫᖅᑐᒐᓚᓐᓂᖅᐸᑦ. ᑕᒪᓐᓇ ᐊᑑᑎᖃᕋᔭᓪᓚᕆᑦᑎᓪᓗᒍ. 
 
ᑕᑯᒋᐊᑦᑎᐊᕈᓐᓇᖅᑕᕗᑦ ᑕᒪᓐᓇ ᖃᓄᖅ ᑲᔪᓯᓂᖃᑦᑎᐊᓚᐅᕐᒪᖔᖅ ᑕᐃᑲᓂ ᕿᑭᖅᑕᕐᔪᐊᓂ. ᐊᒻᒪᓗ ᑮᓇᐅᔭᐃᑦ 
ᐊᑐᐃᓐᓇᐅᑎᑕᐅᑦᑎᐊᓚᐅᕐᒪᖔᑕ ᐃᒻᒪᖃ ᑖᒃᑯᐊ ᓄᓇᓕᓐᓂᑦ ᐆᒪᔪᕐᓂᐊᖅᑎᐅᓂᕋᖅᑕᕗᑦ ᑲᑎᒪᔨᐅᔪᐃᑦ 
ᖃᓄᐃᓕᐅᖃᑎᒌᒋᐊᕋᔭᕐᓂᖅᐸᑕ ᑕᒪᓐᓇ ᐃᑲᔪᖅᑐᑦᑎᐊᕋᔭᖅᑕᕗᓪᓕ ᑕᕝᕙᓐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐊᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑖ. ᐊᖏᕐᕋᕈᒪ ᓄᓇᑦᑎᓐᓄᑦ 
ᐊᖑᓇᓱᑦᑐᓕᕆᔨᒃᑯᓐᓄᑦ ᐅᖃᖃᑎᖃᓛᖅᐳᖓ ᑕᐃᒃᑯᐊ ᐃᓕᓐᓂᐊᖅᑎᑦᑎᔾᔪᑏᑦ, ᐱᓕᒻᒪᔅᓴᐅᑏᓂᓛᒃ 
ᓄᓇᓕᑦᑎᓐᓂᑦ ᓴᖅᑭᖁᓪᓗᒍ. ᑕᐃᒃᑯᐊ ᐊᖅᑲᐅᒪᒋᐅᖅᓴᒍᒪᖃᑦᑕᕋᓗᐊᕐᒥᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᒥᐊᓇᖅ ᐊᐱᖅᑯᑕᐅᓐᖏᒻᒪᑦ ᑖᓐᓇ. ᒫᓐᓇ ᑭᖑᓪᓕᖅ ᒪᓕᒐᓕᐅᖅᑎ 
ᓴᓂᑭᓗᐊᕐᒧᑦ, ᑲᑦᑐᒃ.  
 
ᑲᑦᑐᒃ: ᓇᑯᕐᒦᒃ ᐃᒃᓯᕙᐅᑖᖅ. ᐃᓛᒃ, ᐱᕙᓪᓕᔪᓕᕆᔨᖏᓐᓇ ᓄᓇᓕᓐᓂ ᑮᓇᐅᔭᓕᐅᒃᑲᐃᔪᓐᓇᓂᕐᒥᑦ 
ᐊᓚᒃᑲᐅᒪᑎᑦᑎᒍᓐᓇᖂᕋᓗᐊᕐᒪᑦ ᑭᓯᐊᓂ ᑖᒃᑯᐊ ᐱᕙᓪᓕᐊᔪᓕᕆᔨᐅᔪᑦ ᓄᓇᓕᓐᓃᑦᑐᑦ ᓯᕗᓕᖅᑕᐅᖏᓗᐊᕐᓂᖓ 
ᑖᒃᑯᓂᖓ ᒐᕙᒪᒃᑯᓐᓂ ᖃᐅᔨᒪᓇᕐᐸᒻᒪᑦ ᐊᒥᓱᑦ ᑐᒃᓯᕋᕐᐸᒻᒪᑕ ᓂᕆᓂᐊᖅᑕᒥᓂ ᐅᕝᕙᓘᓐᓃᑦ ᕿᑐᖓᖏᑦ 
ᓂᕆᖏᒻᒪᑕ ᑮᓇᐅᔭᖃᖏᓗᐊᕐᓂᖅ. ᑕᒪᓐᓇ ᑐᒃᓯᕋᕐᓂ ᓄᓇᓖᑦ ᐃᓚᖏᓐᓂ ᐊᒥᓲᒻᒪ ᑭᓯᐊᓂ ᑖᒃᑯᐊ 
ᐱᕙᓪᓕᐊᔪᓕᕆᔨᒃᑯᑦ ᓯᕗᒃᑲᑕᒃᓯᐊᑉᐸᑕᖃᐃ ᑕᐃᒃᑯᐊ ᑐᒃᓯᕋᕐᐸᑐᑦ ᒥᑭᓂᖅᓴᐅᓕᕋᔭᖅᑐᖅ ᖃᐅᔨᒪᓇᕐᒪᑕ. 
 
ᖃᐅᔨᒪᒐᓗᐊᖅᑐᖓ ᑖᒃᑯᐊ ᕼᐊᒻᒪᓚᒃᑯᓐᓄᑦ ᐊᐅᓚᕕᒃ ᑭᓯᐊᓂ ᐃᓘᓇᖓᓂ ᑕᐃᒃᑯᐊ ᕼᐊᒻᒪᓚᒃᑯᑦ 
ᐃᓘᓐᓇᓕᒫᖓᓂ ᐱᓯᒪᖏᒻᒪᑕ ᐅᕝᕙᓘᓐᓃᑦ ᑎᒍᒥᐊᖏᒻᒪᑕ ᐱᔪᓐᓇᓂᕐᒥ ᑭᓯᐊᓂ ᐱᕙᓪᓕᐊᔪᓕᕆᔨᒃᑯᑦ ᒐᕙᒪᒃᑯᑦ 
ᐱᕙᓪᓕᐊᔪᓕᕆᔨᒃᑯᑦ ᑖᒃᑯᓇᖓᑦ ᓯᕗᒃᑲᑕᖏᓗᐊᕐᒪᑕ ᓄᓇᓕᓐᓂᑐᓂ ᐃᒻᒪᖃᖃᐃ ᑖᒃᓇᓂ.  



ᕿᑎᖅᑰ, ᔫᓂ 8, 2006 ᓄᓇᕘᒥ ᓯᕗᓕᖅᑏᑦ ᑲᑎᒪᓂᖓ ᒪᑉᐱᒐᖅ 

ᖃᓄᕐᓕᑭᐊᖅ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᓄᓇᓕᓐᓂᑐ ᑕᑯᓐᓇᐸᑏᑦ ᐅᕝᕙᓘᒻᓃᑦ ᓯᕗᒃᑲᑕᕆᐊᓚᓂᐊᖅᑲᑎᒃ ᑖᒃᑯᐊ 
ᓄᓇᓕᓐᓂ ᑕᒪᓐᓇ ᑮᓇᐅᔭᖅ ᐊᓚᒃᑲᑎᒋᐊᑲᓐᓂᕆᐊᖃᕐᓂᖅ ᐃᓱᒪᒋᓗᒍ ᑖᒃᑯᐊᓕᖃᐃ ᐱᕙᓪᓕᐅᔪᓕᕆᔨᒃᑯᑦ 
ᓄᓇᓕᓐᓃᑦᑐᑦ ᑕᐅᑐᑉᐸᑎ ᑕᒪᓐᓇ ᓯᕗᒃᑲᑕᕐᓂᐊᕆᐊᕐᓗᒍ ᑖᒃᑯᓂᖓ ᐊᕐᕋᒍᓂ ᒪᕐᕉᓂ ᓱᓕ. ᓇᑯᕐᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓇᑯᕐᒦᒃ ᑲᑦᑐᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑕᒪᓐᓇ, ᑖᒃᑯᐊ ᕼᐊᒻᒪᓚᒃᑯᑦ ᑳᓐᑐᕌᖃᑦᑕᕐᒪᑕ ᑕᒪᒃᑯᓂᖓ 
ᐱᕙᓪᓕᐊᔪᓕᕆᔨᖁᑎᒋᔭᒥᓐᓂ ᑖᒃᑯᐊ ᐊᕐᕌᒍᑐᒫᑦ ᐃᓕᓐᓂᐊᕆᐊᖅᑎᐸᑦᑐᑎᒍ ᑕᒪᐅᖓ ᓇᓗᒍᒐᒃ ᐃᒻᒪᖃ 
ᐊᒡᒍᑐᖅᓯᒪᔪᐃᑦ ᑭᕙᓪᓕᕐᒥᐅᑦ, ᕿᑎᕐᒥᐅᑦ ᐊᒻᒪ ᑕᒫᓂ ᐃᕿᖅᑖᓗᒻᒥ ᐊᒻᒪᓗ ᐃᓘᓐᓇᑎ ᑲᑎᑎᓯᕙᒃᓱᒋᑦ ᐃᒻᒪᖃ ᐊᕐᕋᒍᒃ 
ᒪᕐᕈᐊᑎᖅᓱᑎ ᑲᑎᖃᑦᑕᕐᒪᑕ ᑖᒃᑯᐊ. ᑕᒪᓐᓇ ᖃᓄᐃᓘᖃᑎᒋᒋᐊᒃᑲᓐᓂᕈᓐᓇᕐᒪᖔᕐᒥ ᖃᓄᕐᓗ 
ᐃᑲᔪᖃᑎᒌᒃᑲᓐᓂᕈᓐᓇᕐᒪᖔᕐᒥ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᕗᑦ ᖃᓄᐃᓘᕈᑎ ᐱᔭᕆᐊᑭᓪᓕᓂᓴᐅᑲᓐᓂᕈᓐᓇᕐᒪᖔᕐᒥ 
ᑮᓇᐅᔭᓕᐅᕈᑕᐅᔪᓐᓇᖅᑐᓂ ᑖᒃᑯᓇᖓᑦ ᕿᒥᕈᒋᐊᑦᑎᐊᕋᓱᐊᖅᓱᑦ ᐊᒻᒪᓗ ᑖᒃᑯᐊ ᖃᓄᖅ 
ᑮᓇᐅᔭᓕᐅᕈᑎᒋᒐᓱᐊᖅᑐᖏᓛᖅ.  
 
ᑕᒪᓐᓇ ᑭᓯᐊᓂ ᑲᔪᓯᓂᖃᕈᓐᓇᑎᐊᕐᒪᑦ ᐊᕐᕋᒍᐃᑦ ᐱᖓᓱᑦ ᑎᓴᒪᑦ ᐊᓪᓕᒪᑦ ᖃᓄᑎᒋᐅᒻᒪᖔᖅ. ᑕᒪᓐᓇ ᓇᒻᒥᓂᖃᕐᓗᓂ 
ᑭᓯᐊᓂ ᐱᔪᓐᓇᕐᓂᓕᒫᑦᑎᓐᓂ ᖃᓄᖅ ᑖᒃᑯᐊ ᐃᓄᐃᑦ ᓇᒻᒥᓂᖅᑖᕋᓱᐊᕈᑎᒋᔭᖏᓐᓂ ᑲᔪᓯᑎᒐᓱᐊᑦᑎᐊᖃᑦᑕᖅᑲᕗᑦ 
ᑖᒃᑯᓄᖓ ᐱᕙᓪᓕᐊᔪᖁᑎᒋᔭᑦᑎᓐᓄᑦ ᐊᒻᒪᓗ ᐃᖅᑲᓇᐃᔭᖃᑎᒋᒍᒪᑦᑎᐊᕐᓂᐊᕆᓪᓗᒋᑦ ᑖᒃᑯᐊ ᕼᐊᒻᒪᓚᒃᑯᑦ ᖃᓄᕐᓗ 
ᑕᒪᓐᓇ ᐋᖅᒋᐊᒃᑲᓐᓂᕈᓐᓇᓂᐊᕐᒪᖔᖅ ᑖᒃᑯᐊ ᒐᕙᒪᐅᑎᓪᓗᒋ ᐊᕐᕋᒍᓂ ᒪᕐᕈᓐᓂ ᖃᐃᔪᓂᓱᓕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᑭᓱᒃ. ᓱᓕ ᐊᐱᖅᑯᑎᒃᓴᖃᒃᑲᓂᖅᑭ ᑲᑦᑐᒃ. 
 
ᑲᑦᑐᒃ: ᐋᒡᒐ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑲᑦᑐᒃ. ᐊᐱᖅᓱᕈᓐᓇᕋᑖᕋᕕᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑐᓂᖓᓱᑦᑎᑉᐸᕋ ᐊᑭᓱᒃ. ᖁᔭᓐᓇᒦᒃ ᐊᐱᖅᓱᕐᕕᒋᔭᕐᓂᑦ ᑕᒪᑐᒪᓂ ᑕᑲᓇᓃᓐᓂᖓᓂ. 
ᒫᓐᓇᓕ ᐊᐱᕆᓚᐅᑲᒍᒪᔪᖓ ᐋᕆᐊᑉ ᐅᖃᐅᓯᕆᐱᓚᖅᑲᐅᔭᕋᓗᐊᖓᓂ ᒪᓕᒐᓕᐅᖅᑎᐅᖃᑎᒪ. ᒪᑯᐊ ᓇᓗᓇᕈᓐᓃᕐᒪᑦ 
ᐃᓚᖏᑦ ᑭᒡᒐᖅᑐᖅᑕᓐᓂ ᑕᑉᐹᓃᓛᒃ ᖃᐅᔨᓗᐊᖑᐊᖃᑦᑕᑕᒃᑲ ᓲᕐᓗ ᐊᐅᓪᓚᐅᔾᓕᐅᕈᓂ, ᐊᐅᓪᓚᕈᔾᔨᖃᑦᑕᕈᓂ. ᐊᕐᕌᒍ 
ᑕᒫᓂ ᐅᐱᕐᖔᖏᓐᓇᑐᐃᓐᓇᖅ ᑕᐃᒪ ᑮᓇᐅᔭᓕᐅᕐᒪᑦ, ᑕᖅᑭᒧᖅᑲᐃ ᐊᑕᐅᓯᕐᒧᑦ. ᐃᓛᒃ ᑮᓇᐅᔭᓕᐅᕐᓂᖓ 
ᑮᓇᐅᔭᓕᐅᓚᐅᑲᓐᓂᖓ ᑖᓐᓇᐅᒻᒪᑦ. ᑕᐃᒪ ᐃᓐᑲᒪᑖᒃᓯᒧᑦ ᑎᑎᕋᕐᑕᐅᑉᐸᑕ ᐃᒪᓐᓇᑎᒋ ᑮᓇᐅᔾᔭᒃᓴᑎᒋᔪᒥᒃ ᐊᕐᕌᒍᓕᒫᒧᑦ 
ᓇᓗᓇᐃᕐᓯᕕᐅᓪᓗᓂ. ᑕᐃᒪᓕ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᓂᓛᒃ ᑮᓇᐅᔾᔭᒃᓴᕐᓂᖓᓂᒃ ᒪᓕᒃᖢᑎᒃ ᐊᑭᑦᑐᕆᐊᕐᓯᖃᑦᑕᕐᒪᑕ 
ᑕᒪᒃᑯᓂᖓ ᐃᒡᓗᓂᒃ. ᑕᒪᓐᓇ ᐊᑭᓕᒃᓴᓂᕈᑕᐅᔪᒻᒪᕆᐅᓕᕐᒪᑦ, ᓲᖃᐃᒻᒪ ᐊᑭᑦᑐᕆᐊᕐᓯᒪᓕᕐᖢᓂ, ᑕᐃᒪ ᐊᕐᕌᒍᑉᐸᑦ 
ᑭᓯᐊᓂ ᑖᓐᓇ ᑮᓇᐅᔾᔭᒃᓴᕋᓱᐊᓛᕐᒥᔪᖅ ᑖᓐᓇ ᐊᐅᓪᓚᐅᔾᔨᔨᐅᔪᖅ ᑕᕝᕙᓂ ᐊᕐᕌᒎᑉ ᐃᓗᐊᓂ. ᐃᒡᓗᖓᑕ ᐊᑭᑐᓂᖓ 
ᐊᑭᑦᑐᕆᐊᕐᖢᓂ ᒪᓕᒃᑕᐅᓪᓗᑎᒃ ᑖᒃᑯᐊ ᐃᓐᑲᒪᑖᒃᑯᑦ ᑎᑎᕋᕐᑕᐅᕙᓪᓕᐊᔪᑦ.  
 
ᖃᓄᑭᐊᖅ ᑕᒪᓐᓇ ᒥᓂᔅᑑᑎᓪᓗᒍᓱᓕ ᐋᖅᑭᒋᐊᕋᔭᕐᐹ ᑕᒪᓐᓇ, ᐃᒡᓗᑖᕈᓐᓇᐃᓕᔾᔪᑎᐅᕙᓪᓕᐊᔪᖅ ᐊᑭᓕᒃᓴᓄᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐹᓇᐸᔅ. ᒥᓂᔅᑕ ᐊᑭᓱᒃ. 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐃᑦᓯᕙᐅᑖᖅ. ᑖᓐᓇ ᑕᖅᑭᓕᒫᑐᐃᓐᓇᖅ ᑮᓇᐅᔭᓕᐊᕆᓚᐅᕐᑕᖓ ᑕᐅᑐᓪᓗᒍ 
ᐊᕐᕌᒍᓕᒫᕐᓯᐅᑎᐊᓗᒻᒨᖓᑎᓪᓗᒍ ᑕᐃᒪᐃᓕᖓᑎᓪᓗᒍ ᑕᑯᔪᒥᓇᓐᖏᒻᒪᑦ. ᑖᓐᓇ ᕿᒥᕐᕈᒋᐊᑦᓯᐊᓂᐊᖅᑲᕗᑦ ᑕᒪᓐᓇ 
ᖃᓄᖅ ᐊᒃᑐᐃᓂᖃᓗᐊᕐᓯᒪᒻᒪᖔᑦ ᑖᒃᑯᓄᖓ ᑮᓇᐅᔾᔭᒃᓴᒐᓛᑐᐊᕈᓗᖏᓐᓂᒃ ᐊᕐᕌᒍᓕᒫᕐᓯᐅᑎᒥᓂᒃ.  
 
ᐃᒻᒪᖃ ᑖᓐᓇ ᐊᑕᐅᓯᕐᒥᑦ ᐃᖅᑲᓇᐃᔭᓚᐅᕋᓗᐊᕐᑎᓪᓗᒍ ᑕᖅᑭᓄᑦ 12ᔪᓘᓐᓄᑦ ᐊᒃᑐᐊᓂᖃᕐᓂᐊᕐᑎᓪᓗᒍ ᑖᓐᓇ 
ᓈᒻᒪᒋᓐᖏᑕᕋ. ᕿᒥᕐᕈᒋᐊᖅ, ᐃᖅᑲᓇᐃᔭᕐᑎᒃᑲ ᕿᒥᕐᕈᑎᑦᓯᐊᕆᐊᕋᔭᕐᐸᒃᑲ ᑕᒪᓐᓇ ᖃᓄᖅ 
ᐱᓕᕆᐊᕆᒃᓯᐊᒃᑲᓐᓂᕈᓐᓇᕐᒪᖔᑎᒍ. ᐃᒻᒪᖃᓘᓐᓃᑦ ᑕᖅᑮᑦ ᐱᖓᓱᑐᐃᓐᓇᕐᓂᑦ ᐃᖅᑲᓇᐃᔭᕐᑎᓪᓗᒍ ᑖᓐᓇᓘᓐᓃᑦ 
ᑕᐅᑐᒋᐊᑦᓯᐊᕐᓗ, ᓱᒻᒪᑦ ᐊᑭᑦᑐᓗᐊᕐᓯᒪᒻᒪᖔᑕ ᑕᐃᒪᐃᓕᖓᑎᓪᓗᒍ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐊᑭᓱᒃ, ᐹᓇᐸᔅ? 

ᐹᓇᐸᔅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ ᑖᓐᓇ ᐊᑕᐅᓯᐊᕈᓐᓃᕐᑕᕗᑦ ᐅᖃᐅᓯᕆᓪᓗᑎᒍ, ᑭᓯᐊᓂ ᑕᒪᓐᓇ 
ᓴᖅᑭᒃᑲᓐᓂᑐᐃᓐᓇᕐᑕᕋ ᐅᓪᓗᒥ ᐱᔾᔪᑎᒋᓪᓗᒍ. ᑖᓐᓇ ᐃᖅᑲᐃᑎᓛᕐᒥᒐᒃᑯ ᒥᓂᔅᑕ ᑕᒪᑐᒪ ᒥᒃᓵᓄᑦ. 
ᐊᓯᐊᓂᓪᓕᒃᑕᐅᖅ ᐊᐱᕆᔪᒪᔪᖓ. 
 

ᑮᓇᐅᔭᑭᑦᓴᐃᓐᓇᐅᔭᕐᒪᑦ ᒥᓂᔅᑑᔪᓄᑦ ᐅᕙᒍᓪᓗ ᒪᓕᒐᓕᐅᕐᑎᐅᓪᓗᑕ ᖃᐅᔨᒪᒐᑦᑎᒍ. ᑕᒪᒃᑯᐊ ᑮᓇᐅᔭᒃᑭᒃᓴᕐᓂᖏᑦ 
ᐱᔾᔪᑎᒋᓪᓗᒋᑦ, ᐃᓚᖏᑦ ᑲᔪᓯᓐᖏᓚᕿᖃᑦᑕᕐᑐᑦ ᓇᓗᓇᓐᖏᒻᒪᑕ. ᖃᓄᕐᓕ ᒥᓂᔅᑑᓪᓗᑎᑦ ᐃᒡᓗᓕᕆᓂᕐᒧᑦ ᐊᒻᒪᓗ 
ᑖᒃᑯᓄᖓ ᒥᓂᔅᑑᕕᒋᔭᕐᓄᑦ ᐋᖅᑭᒋᐊᕐᓯᓇᔭᕐᐱᑦ ᐅᕝᕙᓘᓐᓃᑦ ᓇᑭᑦ ᑮᓇᐅᔭᒥᒃ ᒥᓂᔅᑑᖃᑎᕕᓪᓘᓐᓃᑦ 
ᑮᓇᐅᔭᖁᑎᖏᑦ ᐱᒐᔭᕐᐲᑦ, ᐅᕙᓗ ᐱᓇᓱᒃᑲᔭᕐᐲᑦ ᐅᕝᕙᓘᓐᓃᑦ ᒐᕙᑐᖃᒃᑯᓐᓄᑦ ᕿᓂᕋᔭᕐᐲᑦ, ᑕᒪᓐᓇ 
ᑮᓇᐅᔭᑭᒃᓴᕐᓂᖅ ᐱᔾᔪᑎᒋᓪᓗᒍ.  
 

ᓇᓕᐊᓐᓄᑐᐃᓐᓇᖅ ᑮᓇᐅᔭᐃᑦ ᐋᖅᑭᒃᓱᖅᓯᒪᔫᒐᓗᐊᑦ ᑭᓯᐊᓂ ᒥᑭᓗᐊᖏᓐᓇᓲᖑᒻᒪᑕ. ᖃᓄᐃᓕᐅᕈᑎᒋᒐᔭᕐᐱᒋᑦ 
ᑖᒃᑯᐊ ᐊᓯᖏᑦ ᐱᓕᕆᕝᕕᒋᔭᑎᑦ ᑮᓇᐅᔭᖁᑎᖏᑦ. ᓲᕐᓗ ᒥᑦᖠᒋᐊᕆᐊᖃᕐᐸᑕ ᐊᓯᐊᓄᖔᖅ ᐊᑐᕆᐊᖃᕐᓂᐊᕐᑐᒧᑦ 
ᐊᒻᒪᓗ ᖃᓄᖅ ᑕᐃᒪᐃᓐᓇᐃᓕᖓᒐᔭᕐᒪᖔᑦ ᑐᑭᓯᓇᓱᐊᕐᑐᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᐹᓇᐸᔅ, ᒥᓂᔅᑕ ᐊᑭᓱᒃ? 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐃᑦᓯᕙᐅᑖᖅ. ᐄ ᑖᓐᓇ ᑮᓇᐅᔭᖁᑎᒋᔭᕗᑦ ᐊᒃᓱᕉᑎᒌᓐᓇᖃᑦᑕᕋᒃᑯ 
ᑕᐃᑲᓂ ᑮᓇᐅᔭᐃᑦ ᐊᐅᓚᑦᓯᔨᖏᑦᑕ ᑲᑎᒪᔨᖏᑦ ᑲᑎᒪᓕᕋᐃᒻᒪᑕ, ᑮᓇᐅᔭᐃᑦ ᐃᒪᐃᑦᑐᒧᑦ ᐊᑐᕋᔭᕐᑐᐃᑦ 
ᐅᖃᐅᓯᒋᑦᓱᒍ, ᖃᓄᖅ ᑕᒪᓐᓇ ᐱᓕᕆᐊᕆᒃᑲᓐᓂᕈᓐᓇᕐᒪᖔᑦᑎᒍ. ᑭᓯᐊᓂ ᑖᒃᑯᐊ ᑲᑎᒪᖃᑦᑕᕐᒥᔪᑦ ᑕᒫᓂ ᑲᓇᑕᒥ 
ᐊᒡᒍᑐᖅᓯᒪᔪᐃᑦ ᒐᕙᒪᒋᔭᖏᑦ ᒥᓂᔅᑑᔪᐃᑦ. ᑕᒪᑦᓱᒪᓐᖓᑦ ᑐᑭᓯᐅᒪᑎᒋᐊᕋᓱᐊᖃᑦᑕᕋᒃᑯ ᑕᐃᓐᓇ 
ᓇᓪᓕᐊᑐᐃᓐᓇᐅᔪᖅ ᒐᕙᒪᑐᖃᒃᑯᑦ ᒥᓂᔅᑕᒋᔭᖓᑦ ᑲᑎᒪᖃᑎᒋᔭᕗᑦ. ᒪᑯᐊ ᑮᓇᐅᔭᐃᑦ ᓄᓇᕘᒥ 
ᑭᖑᕙᖅᓯᒪᓗᐊᒐᓛᒐᑦᑕ ᐊᔾᔨᒋᓕᕐᑕᐅᔪᒪᒐᓗᐊᕋᑦᑕ ᑲᓇᑕᐅᑉ ᐊᒡᒍᑐᖅᓯᒪᔪᖁᑎᖏᑦᑕ ᓄᓇᓕᖁᑎᒋᔭᖏᑦᑕ 
ᑕᐃᒫᒃᓴᐃᓐᓇᖅ ᑕᐅᑐᑦᑕᐅᔪᒪᔪᒍᑦ. ᑭᓯᐊᓂ ᑭᖑᕙᕐᓯᒪᓂᖅᓴᐅᒐᑦᑕ ᑮᓇᐅᔭᓂᒃ 
ᐱᑕᖃᕐᓂᕐᓴᐅᑎᒋᐊᖃᕐᑑᑎᒋᖃᑦᑕᕐᓱᒍ ᑕᐃᒪᓐᖓᓂᒃ ᒥᓂᔅᑐᕈᓚᐅᕐᓯᒪᒐᒪᓂᒃ ᐃᑲᔪᖅᑐᖅᑕᐅᓯᒪᑦᓱᑕᓗ ᑖᒃᑯᓄᖓ 
ᐊᒡᒍᑐᖅᓯᒪᔪᓄᑦ ᑕᒫᓂ ᑲᓇᑕᒥ.  
 

ᑕᒪᓐᓇ ᑮᓇᐅᔭᖁᑎᒋᔭᕗᑦ ᒥᑭᓗᐊᕐᒪᑦ ᐊᒻᒪᓗ ᐊᑐᐃᓐᓇᐅᑎᑦᑎᕕᐅᓂᕆᔭᕗᑦ ᒥᑭᓗᐊᖅᓱᓂ ᑕᒪᒃᑯᓄᖓᓗ 
aboriginal programs-ᖑᓂᕋᖅᑕᐅᔪᓄᑦ ᓄᓇᖃᖅᑳᖅᑐᒥᓂᕐᓄᑦ ᑮᓇᐅᔭᖁᑎᒋᔭᐅᔪᐃᑦ ᐊᓪᓛᑦ 
ᐊᑦᑐᕈᓐᓇᐸᓐᖏᓇᑦᑎᒍ ᑕᒪᓐᓇ ᐊᐳᖅᑕᐅᑎᖃᓪᓚᕆᑉᐸᒻᒥᒐᑦᑕ on-reserve, off-reserve-ᒥ ᐊᑐᖅᑎᓪᓗᑕ 
ᑕᒫᓂ.  
 

ᑖᒃᑯᐊᓕ ᖃᓄᖅ ᐱᓕᕆᐊᕆᒃᑲᓐᓂᕈᓐᓇᕐᒪᖔᑎᒍᑦ ᐅᖃᐅᓯᕇᓐᓇᖃᑦᑕᖅᑐᒍ ᑖᒃᑯᐊ ᑮᓇᐅᔭᐃᑦ 
ᐊᑐᐃᓐᓇᐅᑎᑕᐅᔪᐃᑦ ᐅᕙᒍᑦ ᐊᓯᖏᓐᓄᑦ ᖃᓄᖅ ᑎᒍᓯᕕᒋᒃᑲᓐᓂᕈᓐᓇᓂᐊᕐᒪᖔᑎᒍ 
ᐱᓕᕆᐊᕆᒋᐊᓪᓚᑖᖅᐸᑦᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐹᓇᐸᔅ. 
 

ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑯᑦ ᓇᓗᓇᓐᖏᒻᒪᑕ ᐊᒻᒪᓗ ᓴᖅᑭᑎᑦᑎᔭᕆᐊᖃᖃᑦᑕᖅᑐᑎᒃ ᑕᒪᒃᑯᓂᖓ 
ᓇᓗᓇᓐᖏᑦᑎᐊᖅᑐᓂᒃ ᑐᕌᒐᔅᓴᕆᓂᐊᖅᑕᖏᓐᓂᑦ. ᐊᒻᒪᓗ ᐊᔾᔨᒌᑎᑦᑎᔭᕆᐊᖃᖅᑐᑎᒃ ᑕᒪᒃᑯᓂᖓ ᓄᓇᓖᑦ 
ᐱᔪᒪᓛᕆᔭᖏᓐᓂᑦ. ᐃᓛᓐᓂᒃᑯᑦ ᓇᓗᓇᓐᖏᑦᑎᐊᕐᒪᑦ ᒥᓂᔅᑕᐅᔪᑦ ᑖᒃᑯᐊ ᐃᕝᕕᓪᓗ ᒥᓂᔅᑕᐅᕕᒋᔭᖓᓂ 
ᐊᔾᔨᒋᓐᖏᑕᖏᓐᓂᑦ ᐱᔪᒪᔭᐅᔪᓂᑦ ᑕᕝᕙᓃᓪᓚᕆᓐᖏᑦᑑᒐᓗᐊᓂᑦ ᓴᖅᑭᔮᖅᑐᖃᓲᖑᒻᒪᑦ. ᑖᒃᑯᐊᓕ ᐃᕝᕕᑦ 
ᒥᓂᔅᑕᖃᕐᕕᒋᔭᖓᓂ ᑕᒪᑐᒥᖓ ᐃᓗᐊᓐᖏᓕᐅᕈᑎᖃᓕᕌᖓᑕ ᖃᓄᖅ ᐃᓱᒪᔅᓴᖅᓯᐅᖃᑦᑕᖅᐱᑦ, ᖃᓄᖅ 
ᐃᓱᒪᓕᐅᖃᑦᑕᖅᐱᑦ ᑖᒃᑯᐊ ᐃᖅᑲᓇᐃᔭᖅᑎᒋᔭᑎᑦ ᑐᑭᒧᐊᑦᑎᓐᓂᐊᕐᓗᒋᑦ ᑕᒪᑐᒥᖓ ᐱᔪᒪᔭᐅᔪᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᑐᑭᓯᕙᓪᓚᐃᒐᕕᐅᒃ ᐊᐱᖅᑯᑎᖓ, ᒥᓂᔅᑕ ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᑦᑕᐅᖅ, ᐃᒃᓯᕙᐅᑖᖅ. ᐄ, ᑖᒃᑯᐊ ᐃᖅᑲᓇᐃᔭᖅᑎᖁᑎᒋᔭᒃᑲ ᑕᐃᒪᓐᖓᓂᑦ 
ᐃᖅᑲᓇᐃᔭᖃᑎᒌᓐᓇᓲᕆᒐᒃᑭᑦ ᐃᒻᒪᖃ ᑐᖏᓕᕋ, ᑐᖏᓕᕐᒪ ᑐᖏᓕᖓ ᐊᒻᒪᓗ director-ᓂᕋᖅᑕᕗᑦ. 

ᑖᒃᑯᐊ ᓇᓕᐊᓐᓄᑦ ᐅᖃᐅᓯᕆᔭᐅᔪᒧᑦ ᐊᑦᑐᐊᓂᖃᓚᖓᑉᐸᑦ ᖃᓄᐃᓕᐅᕆᐊᒃᑲᓂᕐᓂᕈᑦᑕ ᑕᒪᓐᓇ ᐱᓕᕆᐊᕆᓂᐊᖅᑲᕗᑦ 
ᖃᓄᖅ ᐱᐅᓂᖅᐸᐅᒐᔭᖅᐹᓚᖃᑎᒌᑦᑎᐊᕋᓱᐊᖅᑐᑕ. ᐊᒻᒪᓗ ᑖᒃᑯᐊ ᐊᑦᑐᐊᓂᖃᕋᔭᕐᓂᖅᐸᑕ ᐊᓪᓛᑦ ᐊᓯᖏᑦ 
ᐃᖅᑲᓇᐃᔭᖅᑎᑦᑕ ᐃᓚᐅᑎᑉᐸᑦᑐᑎᒍ ᖃᓄᖅ, ᖃᓄᐃᓕᐅᕆᐊᕈᑦᑕ ᐱᐅᓂᖅᓴᐅᓚᖓᕙ ᐃᓱᒫᓘᑎᒋᔭᐅᔪᖅ 
ᓇᓕᐊᓐᓄᑐᐃᓐᓇᖅ ᒪᓕᒐᓕᐅᖅᑎᒧᑦ ᐅᕝᕙᓘᓐᓃᑦ ᓄᓇᓕᒻᒦᓐᖔᖅᑐᑦ. ᑕᒪᓐᓇ ᖃᓄᐃᓕᐅᕐᕕᒋᓇᓱᐊᕐᓂᕆᔭᕗᑦ 
ᐅᖃᖃᑎᒌᓐᓂᕆᔭᕗᓪᓗ ᑐᑭᓯᓇᑦᑎᐊᖅᑎᒐᓱᐊᖃᑦᑕᖅᑐᒍ, ᐱᓕᕆᐊᕌᓗᑐᐃᓐᓇᕆᓐᖏᑦᑐᒍᓗ ᐱᐅᓂᖅᐹᖑᒐᔭᖅᑐᒥᑦ 
ᖃᓄᐃᓕᖓᑎᓪᓗᒍ ᐊᑲᐅᓂᖅᐸᐅᒐᔭᖅᑳᓚᑦᑐᒋᑦ, ᐅᕙᖓᑦᑕᐅᖅ ᓇᒻᒥᓂᖅ ᐃᒪᐃᓕᖓᑉᐸᓪᓕ 
ᐱᐅᓂᖅᓴᐅᒐᔭᓐᖏᒻᒫᓚᒐᓱᐊᑦᑎᐊᐸᑦᑕᒃᑲ ᑖᒃᑯᐊ ᑐᖏᓕᕆᔭᒃᑲ ᐊᒻᒪᓗ ᐃᖅᑲᓇᐃᔭᖅᑎᖁᑎᒋᔭᒃᑲ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐹᓇᐸᔅ, ᓇᓗᓂᐊᓐᖏᓐᓇᕕᑦ ᑎᓴᒪᐅᖅᑰᖅᑐᓂᒃ ᓱᓕ ᐊᐱᖅᑯᑎᔅᓴᖃᖅᑐᑎᑦ, 
ᑲᔪᓯᒋᐊᕈᓐᓇᖅᑐᑎᑦ ᒫᓐᓇ ᐹᓇᐸᔅ. 
 

ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍ ᑖᓐᓇ ᒥᓂᔅᑕ ᐃᖅᑲᓇᐃᔭᖃᑎᖃᑦᑎᐊᓚᐅᕐᒪᑦ ᓄᓇᕗᑦ 
ᑐᓐᖓᕕᒃᑯᓐᓂᑦ ᐊᒻᒪᓗ ᐊᓯᖏᓐᓂᑦ ᑎᒥᐅᔪᓂᑦ ᐃᓪᓗᓕᕆᓂᐅᑉ ᒥᔅᓵᓄᑦ. ᑕᐃᒃᑯᐊ ᒐᕙᒪᒋᓕᖅᑕᕗᑦ ᒫᓐᓇ ᑕᒪᑐᒥᖓ 
ᑮᓇᐅᔭᑲᓪᓚᒻᒥᑦ ᓴᖅᑭᑦᑎᕚᓪᓕᖅᓯᒪᒻᒪᑕ ᐃᓄᐃᑦ ᐃᓪᓗᑖᕆᐊᖃᕐᓂᖏᑦ ᑕᒫᓂ ᓄᓇᕗᒻᒥ ᐱᔾᔪᑎᒋᓪᓗᒋᑦ.  
 

ᑭᓯᐊᓂ ᑕᒪᓐᓇᐅᒐᓗᐊᖅᑎᓪᓗᒍ ᐊᐱᕆᔪᒪᒐᒃᑯ ᒥᓂᔅᑕ ᐱᔾᔪᑎᔅᓴᒥᑦ ᐱᔾᔪᑎᒋᓪᓗᒍ ᓇᓗᓇᓐᖏᒻᒪᑦ ᑕᒪᒃᑯᓂᖓ 
ᑲᑎᓐᖓᔪᓂᑦ ᐃᓪᓗᓕᐅᖅᐸᓪᓕᐊᑐᐃᓐᓇᓕᕋᑦᑕ ᓄᓇᓕᓐᓂᑦ ᑕᒫᓂ. ᑖᔅᓱᒪᖃᐃ ᒥᓂᔅᑕᖃᕐᕕᖓ 
ᐃᓱᒪᔅᓴᖅᓯᐅᖅᓯᒪᓐᖏᓚᖅ ᒪᑯᐊ ᓄᑖᒧᑦ ᐃᓯᖅᐸᓪᓕᐊᔪᓐᓃᕐᒪᑕ ᕿᑐᕐᖓᖃᐅᖅᑐᑦ ᑲᑎᓐᖓᔪᒦᑦᑐᒪᓐᖏᑦᑐᑎᒃ, 
ᐃᓪᓗᓕᕆᔨᒃᑯᑦ ᑕᒪᑐᒥᖓ ᐃᓱᒪᔅᓴᖅᓯᐅᖃᑦᑕᖅᑐᔅᓴᐅᔫᒐᓗᐊᑦ ᐃᓪᓗᑖᖅᑎᑦᑎᓇᓱᓕᕌᖓᒥ. ᐅᓪᓗᒥᐅᔪᖅ 
ᑲᑎᓐᖓᔪᐃᓐᓇᕐᓂᑦ ᐃᓪᓗᓕᐅᖅᐸᓪᓕᐊᓕᕋᑦᑕ ᑕᒪᓐᓇ ᓇᓗᓇᓐᖏᑦᑐᖅ ᐱᔾᔪᑎᔅᓴᖅ ᐱᔾᔪᑎᒋᓪᓗᒍ ᑖᔅᓱᒪ 
ᒥᓂᔅᑕᖃᕐᕕᒋᔭᖓᑦ, ᐃᑲᔪᖅᑐᖅᑎᐊᖅᓯᒪᓐᖏᓛᑦ ᑲᑎᓐᖓᓐᖏᑦᑐᓂᒃ ᐃᓪᓗᓕᐅᖃᑦᑕᕆᐊᔅᓴᖅ ᑕᒫᓂ, ᐃᓛᒃ ᑕᒪᓐᓇ 
ᑲᑎᓐᖓᖏᑦᑐᓂᒃ ᐅᑎᖅᑎᑕᐅᔪᓐᓇᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᓱᒪᔅᓴᖅᓯᐅᖅᓯᒪᔭᕗᑦ ᑕᐃᓐᓇ $200-ᒥᓕᐊᓐ 
ᐅᖃᐅᓯᕆᔭᐅᓚᐅᖅᑎᓪᓗᒍ ᑕᐃᒪᐃᓕᖓᔪᓂᑦᑕᐅᖅ ᐃᒻᒪᖃ ᐊᕐᕌᒍ ᐊᐃᑉᐸᖓᓂ, ᐅᕝᕙᓘᓐᓃᑦ ᐱᖓᔪᐊᓂᑦ 
ᑕᐃᒪᐃᓕᖓᔪᓂᑦ ᓴᓇᒋᐊᕐᓂᐊᖅᑐᒍᑦ, ᓇᒻᒥᓂᖅ ᐃᓄᑑᔪᓂᒃ ᑲᑎᓐᖓᐅᖏᑦᑐᓂᒃ. ᑖᓐᓇ 200 ᒥᓕᐊᓐᑖᓚᔅ 
ᑕᕝᕗᖓᑦᑕᐅᖅ ᑕᐅᑐᒋᐊᑦᓯᐊᕐᓂᐊᖃᕗᑦ ᖃᓄᖅ ᑖᒃᑯᐊ ᐃᓪᓗᐃᑦ ᓴᓇᒃᑲᓐᓂᕈᓐᓇᕐᒪᖔᑦᑎᒍᑦ ᑖᒃᑯᐊ ᒫᓐᓇ ᑲᑎᒪᔨᐅᔪᑦ 
ᐃᓛᒃ ᑲᑎᒪᔩᑦ ᐱᓕᕆᐊᕆᓂᖅᓴᕆᑲᐃᓐᓇᖅᑕᕗᑦ ᑭᓯᐊᓂ ᑖᓐᓇ 200 ᒥᓕᐊᓐᑖᓚᔅ ᑕᐃᒪᐃᑦᑐᓂᒃ ᓴᓇᒍᑎᒋᓂᐊᕐᒥᔭᕗᑦ. 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐊᑭᓱᒃ. ᓇᓗᓕᖅᑐᖃᕐᓂᐊᖏᒻᒪ ᐃᓛᒃᑰᖅᑐᒥᒃ ᐅᖃᕋᓱᒃᐸᓪᓚᐃᕋᑖᕋᓗᐊᕐᒪᑦ ᒥᓂᔅᑕ. 
ᑭᓇᑐᐃᓐᓇᓂᖅ ᐃᓄᐃᑦ ᐊᒥᓲᓂᖏᓐᓄᑦ ᐅᖃᑦᑎᐊᓕᕈᒫᕐᒪᑦ. ᐹᓇᐸᔅ. 
 

ᐹᓇᐸᔅ: ᖁᔭᓐᓇᒦᒃ ᐃᒃᓯᕙᐅᑖᖅ. ᓇᓗᓇᖏᒻᒪᑦ ᒥᓂᔅᑕᒋᔭᓐᓂᑦᑕᐅᖅ ᐊᒻᒪᓗ ᒥᓂᔅᑕᐃᑦ ᐃᓚᖓᒍᑦ ᐋᖅᑭᒐᒃᓴᐅᖏᑦᑐᒥᒃ 
ᐱᑕᖃᓲᖑᓪᓚᕆᖕᒪᑦ ᑕᕝᕙᓂ ᒐᕙᒪᒃᑯᑦ ᐃᓗᐊᓂ. ᐊᒻᒪ ᑕᒪᒃᑯᐊ ᓲᕐᓗ commitment-ᖃᕋᓗᐊᖅᖢᓂ ᑕᒪᑐᒧᖓ 
ᐋᖅᑭᒐᓱᐊᕐᓂᐊᕐᓗᒍ ᑖᓐᓇ. ᐃᓛᓐᓂᒃᑯᑦ ᐃᓕᖕᓄᑦ ᑐᕌᖓᔪᒥᒃ ᐃᕝᕕᑦ ᐋᖅᑭᒍᓐᓇᓐᖏᑕᖓᓂᒃ commitment-ᒋᔭᕐᓂᒃ 
ᐃᒻᒪᖄ ᐱᓗᐊᓐᖑᐊᖅᑐᒥᒃ ᑮᓇᐅᔭᒃᑭᒃᓴᕐᓂᖅ ᐱᔾᔪᑎᒋᓪᓗᒍ ᐅᕝᕙᓘᓐᓃᑦ ᐊᓯᖏᓐᓄᑦ ᐱᔾᔪᑎᖃᖅᖢᑎᒃ. ᖃᓄᕐᓕ ᑕᒪᓐᓇ 
ᐱᓕᕆᐊᕆᓲᕆᕕᐅᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᐹᓇᐸᔅ. ᒥᓂᔅᑕ ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐄ, ᑖᒃᑯᐊ ᐃᒻᒪᖄ ᖁᑦᑎᖕᓂᖅᐹᒥᒃ ᑲᑎᒪᔨᐅᖃᑎᒃᑲ ᐅᖃᖃᑎᒋᒐᓱᐊᓲᕆᔭᒃᑲ 
ᑕᒪᑦᓱᒥᖓ ᖃᓄᖅ ᐱᓕᕆᐊᕆᔪᓐᓇᕐᒪᖔᑦᑎᒍᑦ ᐊᒻᒪᓗ ᑖᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᖃᐅᓲᖑᖕᒪᑕ 
ᐊᑐᐃᓐᓇᐅᑎᑦᓯᒐᓱᐊᖅᓱᑎᒃ ᖃᓄᐃᑦᑐᑐᐃᓐᓇᕐᓂᒃ ᑮᓇᐅᔭᖁᑎᒋᔭᑦᑎᓐᓄᑦ ᐱᓕᕆᐊᕆᔪᓐᓇᓐᖏᑕᖏᓐᓂᑦ. ᑖᒃᑯᐊ 
ᐃᖅᑲᓇᐃᔭᖃᑎᒋᒐᓱᐊᓪᓚᕆᓲᕆᖕᒥᔭᕗᑦ ᒐᕙᒪᑐᖃᒃᑯᑦ ᖃᓄᐃᓕᐅᖃᑎᒌᒎᑦᑕ ᑕᒪᓐᓇ 
ᑲᔪᓯᓂᖃᕈᓐᓇᖅᑳᓚᖃᑎᒋᑦᓱᑎᒍᑦ.  
 

ᐊᒻᒪᓗ ᑖᒃᑯᐊ ᖁᑦᑎᖕᓂᖅᐹᒥᒃ ᑲᑎᒪᔨᐅᖃᑎᒃᑲ ᑕᒪᑦᓱᒥᖓ ᐊᓚᒃᑲᐃᒋᐊᕋᔭᕐᓂᕈᒪ ᓇᓗᓇᖏᑦᑐᖅ 
ᐃᒪᐃᓕᖓᒋᐊᕋᓱᐊᕐᓂᕈᕕᖅᑲᐃ ᐱᐅᒐᔭᖅᑐᖅ ᐱᔭᐅᑦᓯᐊᕋᔭᖅᑐᖅ ᑖᒃᑯᓄᖓ ᑲᑎᒪᔨᐅᖃᑎᒋᔭᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐊᑭᓱᒃ. ᐹᓇᐸᔅ. 



ᕿᑎᖅᑰ, ᔫᓂ 8, 2006 ᓄᓇᕘᒥ ᓯᕗᓕᖅᑏᑦ ᑲᑎᒪᓂᖓ ᒪᑉᐱᒐᖅ 

ᐹᓇᐸᔅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᔪᓕᖅᐸᓪᓕᐊᑐᐃᓐᓇᕐᒪᑕᐃᓛᒃ. ᐊᓯᐊᓂᒃ ᐊᐱᕆᔪᒪᔪᖓ 
ᐃᒡᓗᓕᕆᓂᕐᒨᖏᑦᑐᖅ. ᐊᓯᐊᓄᑦ department ᐱᓕᕆᐊᖓᓄᑦ ᒪᓐᓇ ᑮᓇᐅᔾᔭᒃᓴᓇᓱᐊᕈᑦᑕ ᒪᑯᓄᖓ ᑭᓯᐊᓂ 
ᓂᖅᔪᑎᓄᓪᓘᓐᓃᑦ ᕿᓯᖕᓄᓪᓘᓐᓃᑦ ᐊᒥᕐᓄᓪᓘᓐᓃᑦ ᐃᓚᖓᒍᑦ ᑕᒪᐅᓇ ᑮᓇᐅᔾᔭᒃᓴᓇᓱᐊᕈᑦᑕ ᑭᓯᐊᓂ ᑕᒪᒃᑯᐊ 
ᐱᓇᓱᐊᖅᐸᓪᓕᐊᔭᕗᑦ ᐃᓛᒃ ᐱᓕᕆᐊᕇᓐᓇᖅᑕᕗᑦ.  
 
ᒪᑯᓄᖓ ᓯᕐᓈᑎᓄᑦ ᐊᔪᓕᖅᑎᑕᐅᕙᓪᓕᐊᖅᑯᐃᔨᓪᓗᑎᒃ ᐅᓪᓗᒥᒧᑦ ᐅᕙᒍᑦ ᐱᖅᑯᓯᖅᐳᑦ ᒪᓕᒃᖢᒍ ᑕᒪᒃᑯᐊ 
ᐱᔭᕋᓗᐊᕗᑦ ᑭᓯᐊᓂ ᑕᒪᒃᑯᐊ ᐱᔪᓐᓇᐅᑎᒋᔭᕗᑦ ᐊᔪᕐᓇᖅᓯᕙᓪᓕᐊᑐᐃᓐᓇᖅᖢᑎᒃ.  
 

ᐃᓄᐃᑦ ᐃᖅᑲᓇᐃᔮᖃᖏᒃᑯᓂ ᐊᖑᓇᓱᒃᑎᑐᐃᓐᓇᐅᒍᓂ ᑮᓐᓇᐅᔾᔭᒃᓴᐅᑎᖓ ᑕᕝᕙ ᐊᓯᐅᕙᓪᓕᐊ `ᖕᒪᑦ 
ᑕᒪᐅᖓᐃᓛᒃ ᐅᕝᕙᓘᓐᓃᑦ ᓂᕿᒋᖃᑦᑕᖅᑕᖏᑦ ᑕᒪᒃᑯᐊ ᐃᓐᓇᖁᑎᒋᔭᑦᑕ ᐅᕙᒍᓂᓛ ᑕᒪᑦᑕᓕᒫᖅ. ᖃᓄᕐᓕ 
ᑕᒪᓐᓇ ᐱᓕᕆᐊᕆᒃᑲᓐᓂᕋᔭᖅᐱᐅᒃ ᒥᓂᔅᑕᐅᓂᐊᕐᓗᑎᑦ ᐊᕐᕌᒎᖕᓄᑦ ᒪᕐᕉᖕᓄᑦ? ᖁᔭᓐᓇᒦᒃ ᐃᒃᓯᕙᐅᑖᖅ 
ᑭᖑᓪᓕᖅᐹᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᐹᓇᐸᔅ. ᑐᑭᓯᑦᑎᐊᖏᓐᓇᒃᑯᑦ  ᑭᖑᓪᓕᖅᐹᒥᒃ ᐅᖃᖅᑕᐃᑦ ᑭᐱᔭᐅᕋᑖᕋᕕᑦ 
ᓇᓗᓇᐃᒃᑲᓐᓂᑲᐃᓐᓇᕈᒃ. 
 

ᐹᓇᐸᔅ: ᑖᓐᓇ ᑭᖑᓪᓕᖅᐹᒥᒃ ᐊᐱᖅᑯᑎᒋᕋᑖᖅᑕᕋ ᐃᒃᓯᕙᐅᑖᖅ, ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᑐᑭᓯᕗᖓ. ᐊᑕᐅᓯᕐᒥ ᐊᒥᐊᒃᑯᖃᕐᓂᐊᖅᑐᑎᐅᒐᓗᐊᖅ ᑖᔅᓱᒪ ᑭᖑᓂᐊᒍᑦ. ᖁᔭᓐᓇᒦᒃ. ᒥᓂᔅᑕ 
ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᖃᓄᖅ ᐊᖑᓇᓱᒃᑎᐅᖃᑎᒋᔭᕗᑦ ᕿᓯᒧᓪᓕ 
ᐱᓗᐊᖅᑐᒥᒃ ᐅᕙᖓ ᐱᓕᕆᐊᕆᑦᓯᐊᕋᓱᐊᕐᓂᖅᐹᕆᕙᒃᑕᕗᑦ ᐱᐅᓂᖅᐹᒥᒃ. ᑖᒃᑯᐊ 
ᑮᓇᐅᔭᓕᐅᕈᑎᖃᕋᓱᐊᕋᔭᕐᓂᕈᑎᒃ ᑕᒪᑦᓱᒥᖓ ᐃᖃᓗᓕᕆᓂᕐᒧᓪᓘᓐᓃᑦ ᖃᓄᐃᓕᐅᖃᑎᒌᒃ. ᑖᓐᓇ ᑰᓕ 
ᐅᖃᑦᓯᐊᖅᑲᐅᖕᒪᑦ ᑕᒪᓐᓇ ᐃᖃᓗᓕᕆᓂᐅᔪᖅ ᑮᓇᐅᔭᓕᐅᕈᑎᐅᒃᑲᓐᓂᕋᔭᖅᑎᓪᓗᒍ ᖃᓄᐃᓕᐅᕆᐊᕋᔭᖅᑭᓪᓕ 
ᐅᕝᕙᓗ ᖃᓄᐃᓕᐅᕆᐊᕐᓂᐊᕐᐱᑦ. ᑕᒪᓐᓇ ᐊᒃᓱᕉᑎᒋᒋᐊᕐᓂᐊᕐᑕᕋ ᑮᓇᐅᔭᓕᐅᕈᑎᒃᓴᑑᑎᓪᓗᒍ ᖃᓄᖅ 
ᐱᓕᕆᐊᕆᒃᑲᓐᓂᕈᓐᓇᕐᒪᖔᑦᑎᒍ ᑕᕝᕙᓂ ᒐᕙᒪᒋᔭᒃᑎᓐᓂ. ᑕᒪᓐᓇ ᐱᔪᓐᓇᕐᓂᓕᒫᓐᓄᑦᑕᐅᖅ 
ᕿᒥᕐᕈᓇᓱᐊᑦᓯᐊᐸᒻᒥᔪᖓ ᑕᒪᓐᓇ ᐊᒃᑑᑎᖃᕐᓂᐊᕐᐸᑦ ᐊᑑᑎᖃᕐᓂᐊᕐᐸᓪᓘᓐᓃᑦ 
ᖃᓄᐃᓕᐅᒃᑲᓐᓂᕈᓐᓇᕐᓂᐊᕐᒪᖔᑦᑕ ᑖᒃᑯᓄᖓ ᐊᓯᕙᕐᑎᖁᑎᒋᔭᒃᑎᓐᓄᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᐊᑭᓱᒃ. ᖁᔭᓐᓇᒦᒃ ᐹᓇᐸ ᐊᐱᖅᓱᕈᓐᓇᕋᑖᕋᕕᑦ. ᑭᖑᓪᓕᖅ ᐋᕆᐊᒃ. 
 

ᐋᕆᐊᒃ: ᖁᔭᓐᓇᒦᒃ ᐃᑦᓯᕙᐅᑖᖅ. ᐊᑕᐅᓯᕐᒥᑦ ᐊᐱᖅᑯᒃᑎᓴᖃᕐᑐᖓ ᑖᑦᓱᒧᖓᓗᑭᐊᖅ ᐊᓯᐊᓄᓪᓗᑭᐊᖅ 
ᐊᐱᖅᑯᑎᒃᓴᕋᓗᐊᕋ.  
 

ᑕᐃᒪ ᐱᓕᕆᓂᕋᖅᑰᔨᓚᐅᕐᒪᑦ ᑕᒪᑐᒥᖓ ᐃᖏᕐᕋᔪᓕᕆᓂᕐᒥᑦ ᐱᓕᕆᕙᓪᓕᐊᓂᕋᖅᑰᔨᓚᐅᕐᒪᑦ ᐃᖏᕐᕋᔪᓕᕆᓂᕐᒧᑦ 
ᐸᕐᓇᐅᑎᓂᒃ. ᑕᐃᒪ ᑕᒫᓂ ᐃᖏᕐᕋᓂᕐᐳᑦ ᖃᖓᑕᓲᒃᑯᓂᓛᒃ ᐊᑲᐅᔪᓪᓚᕆᐅᒻᒪᑦ, ᐅᕙᒍᓪᓕ. 
ᑕᐃᒪᐃᑦᑐᑑᔪᒃᓴᐅᓐᖏᒻᒥᒐᑦᑕ ᐊᑭᑐᔪᐊᓘᑦᑕᕋᓗᐊᕐᖓᑦ ᖃᖓᑦᑕᐅᑎᖓ ᑭᓯᐊᓂ ᐃᖏᕐᕋᓂᖓᑦᑕᐅᖅ 
ᑕᐃᒪᐃᒃᑲᓐᓂᕆᓪᓗᓂ. ᑕᐃᒪ ᐃᑲᕐᕋᓂᒡᒎᒡ ᐅᖓᑖᓅᓐᖏᑦᑐᖅ 40ᒥᓂᔅᑦ ᖃᖓᑕᓂᒃᓴᒥᒃ 
ᐅᓪᓗᑕᒫᕐᓗᑕᑭᓯᐊᓂᐅᖃᑦᑕᕋᑦᑕ ᖃᐅᔨᓴᕋᓗᐊᕐᑐᒍ ᐃᑲᕋᓪᓗᐊᕐᑐᖅ ᖃᐅᔨᓴᕋᓗᐊᕐᑐᒍ ᐊᒻᒪ ᖃᐅᑉᐸᕈᕐᒪᑦ ᑭᓯᐊᓂ 
ᐅᐸᓗᕐᑐᒍ. ᐊᒻᒪᑦᑕᐅᖅ ᖃᖓᑦᑕᐅᑎᖓ ᐃᓚᖓ $3,000ᒨᖅᐸᒃᑐᓂ. ᑕᒪᓐᓇ ᐋᖅᑭᒋᐊᕐᑕᐅᕙᓪᓕᐊᕙ ᑕᒪᒃᑯᐊ 
ᑕᑯᓐᓇᒃᑕᐅᕙᓪᓕᐊᕙᑦ ᐃᖏᕐᕋᓃᑦ. ᑕᒪᓐᓇᑦᑕᐅᖅ ᖃᖓᑕᓲᕐᓂᖅ ᐃᓚᒌᓄᑦ ᐅᐸᒍᑎᒍᒪᖃᑦᑕᕐᑐᓄᑦ 
ᓄᓇᖅᑲᑎᒌᖏᓐᓇᒥᒃ ᐅᐸᒍᑎᒍᒪᒐᓗᐊᕐᑐᓄᑦ ᑕᑯᔭᐅᔪᑦ ᐋᖅᑭᒃᑕᐅᒐᓱᕐᐸᓪᓕᐊᓂᐊᕐᐹ? ᖁᔭᓐᓇᒦᒃ ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ ᐋᕆᐊᖅ, ᐊᑭᓱᒃ.  
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐃᑦᓯᕙᐅᑖᑦ. ᑖᓐᓇ ᖃᖓᑕᔫᑦ ᐊᑭᖏᓐᓂᒃ, ᖃᖓᑕᔫᑦ ᐊᑭᖏᓐᓂᒃ 
ᖃᓄᐃᓐᓇ? ᐊᒃᑐᐃᓗᐊᕈᓐᓇᓐᖏᓐᓇᑎᒍ ᑭᓯᐊᓂ ᐅᖃᖃᑎᒋᔪᓐᓇᕋᓗᐊᕐᑐᒋᑦ ᑖᒃᑯᐊ ᐴᔅ ᐃᐊᒃᑯᓪᓗ ᑲᓇᐃᑎᐊᓐ 
ᓄᐊᑦᑯᓪᓗ ᑲᑐᔾᔨᖃᑎᒌᒃᓯᒪᒻᒪᑕ ᖃᓄᖅ ᐊᑭᖃᕐᓂᐊᕐᒪᖔᑦ ᑕᒪᓐᓇ ᐱᓕᕆᐊᕆᒃᓯᐊᓂᐊᕐᐸᕋ, ᑕᐃᒃᑯᐊᓗ 
ᐅᖃᖃᑎᒋᑦᓯᐊᕐᓗᒋᑦ ᖃᓄᖅ ᐊᑭᑭᓪᓕᐹᓪᓕᕈᓐᓇᕐᒪᖔᑕ ᖃᖓᑦᑕᐅᑎᐅᔪᐃᑦ. ᐅᕙᖓᑦᑕᐅᖅ ᑕᒫᓂ $5, 
$600ᖏᖃᑦᑕᕐᒥᒐᑦᑕ ᑭᓐᖓᕐᓄᑦ, ᐅᕙ ᑭᓐᖓᕐᓂᒃ ᑕᒪᐅᖓ ᐅᑎᕐᓗᓂ ᑕᒪᓐᓇ ᐊᑭᑐᔪᕐᔪᐊᖑᒻᒪᑦ ᐊᒻᒪ 
ᐃᑲᕐᕋᓕᒫᑐᐃᓐᓇᖅ ᐃᖏᕐᕋᓗᓂ.  



ᕿᑎᖅᑰ, ᔫᓂ 8, 2006 ᓄᓇᕘᒥ ᓯᕗᓕᖅᑏᑦ ᑲᑎᒪᓂᖓ ᒪᑉᐱᒐᖅ 

ᖃᓄᖅ ᑕᒪᓐᓇ ᐊᑭᑭᒃᑲᓐᓂᕈᓐᓇᕐᒪᖔᑦ, ᑭᓯᐊᓂ ᑕᐃᒃᑯᐊ ᐊᐅᓚᑦᓯᔪᓐᓇᕐᒪᑕ ᖃᖓᑦᑕᐅᓯᕆᔨᖁᑎᒋᔭᕗᑦ. ᑭᓯᐊᓂ 
ᐅᖃᖃᑎᒋᒋᐊᑦᓯᐊᕈᓐᓇᕋᔭᖃᕗᑦ ᖃᓄᖅ ᐊᑭᑭᓐᓂᕐᓴᐅᑎᓪᓗᒍ ᐊᐅᓚᓂᖃᕈᓐᓇᕐᒪᖔᑦ ᖃᖓᑕᑎᑦᓯᓂᐅᔪᖅ, 
ᑕᐃᓐᓇ ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑎᐅᓂᕋᕐᑕᕗᑦ ᑕᒪᑦᓱᒥᖓ ᕿᒥᕐᕈᒋᐊᕋᓱᐊᕐᓯᒪᒻᒥᒪᑕᑦᑕᐅᖅ ᖃᓄᖅ 
ᐊᑭᑭᓐᓂᖅᓴᐅᑎᓪᓗᒍ ᐱᓕᕆᐊᕆᔪᓐᓇᕐᒪᖔᑦᑎᒍ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᐊᑭᓱᒃ. ᐊᐱᖅᑯᑎᒃᓴᕆᖅᑲᐅᔭᕋ ᐅᐃᒍᕙᓪᒪᐃᒻᒪᑦ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ ᐃᑦᓯᕙᐅᑖᖅ. ᑕᒪᓐᓇᓕ ᐊᑮᓐᓇᕆᓐᖏᑕᖓ ᑕᑯᓇᓱᒃᑕᐅᔭᕆᐊᓕᒃ. ᐋᖅᑭᒃᓯᒪᓂᖓᓗ 
ᐋᖅᑭᒋᐊᒃᑲᓐᓂᕆᐊᓖᑦ ᑕᒪᒃᑯᐊ ᐃᖏᕐᕋᓃᑦ. ᐊᑭᐊᓕ ᑕᑯᓐᓇᕋᓯᐅᑎᒻᒥᔭᕋᓗᐊᕗᑦ ᒪᑯᐊ ᑕᑯᓇᖃᑦᑕᕐᒪᑕ 
ᑕᑯᑦᓴᐅᑎᑕᓂᒃ. ᒪᕐᕈᐃᓱᕐᓗᑎᓪᓘᓐᓃᑦ ᐅᖓᓯᒌᓐᓂᕐᓴᐃᑦ ᐊᕝᕙᕆᓐᖏᑕᖏᓐᓂᓘᓐᓃᑦ ᐊᑭᓖᑦ. ᑕᒪᓐᓇ 
ᑕᑯᓇᓱᒐᓗᐊᕐᒥᔭᐃᑦ, ᑭᓯᐊᓂ ᐅᐸᒐᓱᒃᑕᖅ ᓯᕕᑦᑐᕆᐊᕐᑕᐅᓯᒪᑎᓪᓗᒍ ᐊᑲᐅᓐᖏᓪᓚᕆᒻᒪᑦ, ᑕᒪᓐᓇ 
ᑕᑯᓇᓱᒃᑕᐅᖃᓯᐅᔾᔭᐅᓪᓚᕆᒋᐊᓕ. ᖁᔭᓐᓇᒦᒃ ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐋᕆᐊᖅ, ᒥᓂᔅᑕ. ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐃᑦᓯᕙᐅᑖᑦ. ᑕᒪᓐᓇ ᑕᑯᒋᐊᑦᓯᐊᖃᓯᐅᑎᓂᐊᖅᑲᕗᑦ ᑕᒪᓐᓇ 
ᐱᓕᕆᐊᕆᔭᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᐊᑭᓱᒃ. ᒫᓐᓇᓗ ᐊᑎᖁᑎᖃᕈᓐᓃᕐᑐᖓ. ᐊᐱᖅᑯᑎᒃᓴᓄᑦ ᐊᐱᕆᓱᖓᖅᑯᖓ 
ᐊᐃᕆᔪᒪᔪᖃᕐᒪᖔᑦ? ᐊᐱᕆᔪᒪᔪᖃᓐᖏᒻᒪᑦ, ᓂᑯᕕᑲᐃᓐᓇᕆᐊᖃᕋᑦᑕ 10ᒥᓂᔅᑦ ᐅᕗᖓ ᐅᑎᕐᓂᐊᕐᑐᒍᑦ.  
 
ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᐊᑭᓱᒃ ᑕᒫᓃᒍᓐᓇᖅᑲᐅᒐᕕᑦ. ᐅᑎᕈᑦᑕ ᐊᓯᐊᓄᑦ ᓴᖑᒋᐊᕐᓂᐊᕋᑦᑕ, ᖁᔭᓐᓇᒦᒃ. 
 
>>ᓄᖅᑲᑲᐃᓐᓇᖅᑐᑦ 11:10ᒥ ᐅᑎᖅᑐᑎᓪᓗ 11:23ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᑎᕐᒥᒐᔅᓯ. ᑖᒃᑯᐊ ᐊᑐᐊᕐᓂᐊᖅᑲᐅᔭᕗᑦ ᒪᓕᓪᓗᒋᑦ ᒫᓐᓇ ᐊᐱᕆᔪᒪᓪᓗᒍ ᒥᓂᔅᑕ 
ᓇᑦᑎᖅ ᑕᑲᓄᖓ ᓵᑦᑎᓐᓅᕈᓐᓇᕐᒪᖔᑦ. ᐊᒻᒪᑦᑕᐅᖅ ᑕᑲᓇᓃᓕᖅᑲᑦ ᒥᓂᔅᑕ ᓇᑦᑎᖅ ᑕᐃᒫᔅᓴᐃᓐᓇᖅ 10 ᒥᓂᔅᓯᒥ 
ᐅᖓᑖᓅᓐᖏᑦᑐᖅ ᒪᑐᐃᖅᓯᒋᐊᕐᖓᐅᑎᒥᓂᒃ ᐱᕕᖃᕐᓂᐊᕐᒥᔪᖅ. ᐊᒻᒪ ᑖᓐᓇ ᐱᔭᕇᖅᑲᑦ ᒪᑐᐃᖅᓯᒋᐊᕐᖓᐅᑎᒥᓂᒃ 
ᒪᓕᒐᓕᐅᖅᑏᑦ ᐃᖅᑲᐃᑎᑕᒃᑲ ᑭᐅᔾᔪᑎᖃᕈᓐᓇᕐᓂᐊᕐᒥᒐᔅᓯ 3-ᒥᓂᔅ ᐅᖓᑖᓅᓐᖏᑦᑐᖅ ᒥᓂᔅᑕᐅᑉ 
ᒪᑐᐃᖅᓯᒋᐊᕐᖓᐅᑎᖏᓐᓄᑦ ᐃᓕᔅᓯ ᓵᖓᓃᑎᓪᓗᒍ. ᒥᓂᔅᑕ ᓇᑦᑎᖅ ᐅᖓᑖᓅᓐᖏᑦᑐᖅ 10 ᒥᓂᔅ ᒫᓐᓇ 
ᐊᐱᕆᔪᒪᓪᓗᑎᑦ ᒪᑐᐃᖅᓯᒋᐊᕐᖓᐅᑎᖃᕈᒪᒍᕕᑦ ᐅᖃᐅᓯᖃᕈᓐᓇᖅᓯᔪᑎᑦ. ᖁᔭᓐᓇᒦᒃ. 
 

ᐊᖓᔪᖅᑳ ᓇᑦᑎᖅ ᒪᑐᐃᕈᑎᖏᑦ 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒻᒪᖏᒃᑲᓗᐊᖅᐳᖓᖃᐃ ᓴᔪᓕᑐᐃᓐᓇᕆᐊᖃᑦᑎᐊᕋᒪ, 
ᐃᒃᓯᕙᐅᑖᖅ. ᑕᒪᐅᓐᖓᕆᐅᕋᒪ ᖁᕕᐊᑉᐳᖓ ᓵᔅᓯᓐᓃᒍᓐᓇᕋᒪ ᐅᓪᓛᖑᔪᖅ. ᑕᐃᒪ ᐃᓕᔅᓯᓐᓄᑦ 
ᑎᓕᔭᐅᓚᐅᖅᓯᒪᒐᒪ ᖁᔭᓐᓇᒦᖅᐸᔅᓯ ᑕᕝᕗᖓ ᖁᑦᑎᑦᑐᓄᑦ ᒥᓂᔅᑕᐅᓂᕐᒧᑦ. 
 
ᑕᐃᒪ ᒪᕐᕉᓐᓂᒃ ᑕᖅᑮᓐᓂᒃ ᐃᖅᑲᓇᐃᔭᖅᓯᒪᓕᖅᑐᖓ ᑕᕝᕙᓂ ᐊᕙᑎᓕᕆᓂᕐᒧᑦ ᐊᒻᒪ ᐋᓐᓂᖅᑕᐃᓕᒪᓂᕐᒧᑦ 
Workers’ Compensation Board-ᖑᓂᕋᖅᑕᐅᔪᒧᑦ. ᑕᕝᕙᓂ ᐊᔅᓱᐊᓗᒃ ᐱᓕᕆᑎᑕᐅᖅᑲᐅᒐᒪ 
ᐃᓕᓐᓂᐊᖅᑎᑕᐅᓪᓗᖓᓗ, ᐃᓕᑉᐸᓪᓕᐊᑐᐃᓐᓇᖅᑐᖓᓗ ᐊᒻᒪᓗ ᑲᑎᓐᓂᐊᖅᑐᓯ ᖃᐅᔨᒪᒐᒪ ᖁᔭᓐᓇᒦᖅᐸᔅᓯ.  
 
(ᑐᓵᔨᑎᒍᑦ) ᑕᐃᒪ ᐅᖃᑲᐃᓐᓇᕈᒪᔪᖓ ᓇᓗᓇᐃᖅᓯᐊᔾᔪᓪᓗᖓ ᐱᓕᕆᐊᕆᓯᒪᓕᖅᑕᓐᓴ ᑕᕝᕙᓂ 
ᐊᕙᑎᓕᕆᔨᒃᑯᓐᓂ ᐊᒻᒪᓗ ᐃᖅᑲᓇᐃᔭᖅᑎᓄ ᐋᓐᓂᖅᑐᓕᕆᔨᒃᑯᓐᓄ ᓇᓪᓕᐅᒃᑯᒫᓕᕆᔨᒃᑯᓐᓄ. 

ᐊᒻᒪᓗ ᑕᒪᒃᑯᐊ ᐱᔭᕇᕈᒫᓂᐊᖅᑕᕗᑦ ᐃᓚᖓ ᐱᓕᕆᐊᕆᓯᒪᔭᕋ ᖁᕕᐊᓱᑦᑐᖓ. ᑖᒃᑯᐊ ᐋᖅᑭᒃᓯᓂᕐᒧᑦ 
ᐸᕐᓇᒍᑕᐅᔪᒥ ᑮᓇᐅᔭᖃᖅᑎᑕᐅᓂᕐᒧᑦ ᐅᑭᐅᑕᖅᑐᒥ ᐸᕐᓇᒍᑕᐅᔪᒥ $5 ᒥᓕᐊᖑᓪᓗᑎ ᐊᕙᑎᓕᕆᔨᒃᑯᓐᓄᑦ 
ᐸᕐᓇᒍᑕᐅᔪᒧᑦ ᑮᓇᐅᔭᖃᖅᑎᑕᐅᓂᒃᑯᑦ ᐱᓕᕆᐊᖃᖅᓯᒪᓕᕐᑐᒍᑦ ᐊᒥᓱᑲᓪᓚᐅᔪᓂᑦ ᐱᖃᔨᐅᔾᔨᓪᓗᑎᓪᓗ 
ᑕᒪᒃᑯᓄᖓ: 
 

• ᓱᕈᖅᓯᒪᔪᓂᑦ ᓄᓇᐅᔪᓂᑦ; 
• ᖃᑦᑕᐅᔭᐅᔪᓂᓪᓗ ᑲᒪᓂᕐᒧᑦ; 
• ᐊᑐᖅᑲᓐᓂᖅᑕᐅᔪᓐᓇᕐᓂᖏᓐᓄᑦ; 
• ᑕᒪᒃᑯᐊ ᐊᕙᑎᓕᕆᓂᕐᒧᑦ ᐱᒍᒥᐊᖅᑕᐅᓂᖏᓐᓄᑦ. 

 
ᑐᑦᑐᐃᑦ ᐊᒥᓲᓂᖏᓐᓄᑦ ᑐᑦᑐᐃᑦ ᓈᓴᐃᒍᒫᓂᐊᕐᒥᔪᒍᑦ ᖁᑦᑎᑦᑐᒥ ᐊᒻᒪ Davis Strait-ᖃᓂ. ᑕᒪᒃᑯᐊ ᓇᓄᐃᑦ 
ᐃᑉᐱᒋᔭᐅᖏᓐᓇᖓᑦᓱᓕ ᒫᓐᓇᐅᔪᒧᑦ ᑐᓴᖅᑎᐸᓪᓕᐊᓂᐊᕋᑦᑎᒍᑦ ᓯᓚᕐᔪᐊᕐᒥᐅᖃᑎᒋᔭᕗᑦ ᓇᓄᐃᑦ 
ᖃᓄᐃᖏᓐᓂᖏᓐᓄᑦ. ᑲᒪᒋᔭᐅᑎᓪᓗᒋ ᑖᒃᑯᓇᖓᑦ ᒐᕙᒪᒃᑯᓐᓂᑦ. 
 
ᖃᐅᔨᒪᔪᐃᓐᓇᐅᒐᒃᓯ ᒥᐊᓕᒐᐃ ᓄᓇᖓᓐᓂ ᐆᒪᔪᓕᕆᔨᒃᑯᑦ ᐃᖃᓗᓕᕆᔨᒃᑯᓪᓗ ᑖᒃᑯᐊ ᐅᖃᖅᓯᒪᒻᒪᑕ 
ᐊᑦᑕᓇᖅᑐᒦᑎᑕᐅᖁᔭᐅᓪᓗᑎ ᐱᔪᓐᓇᕐᓂᓕᒫᒃᑯᑦ ᐱᓇᓱᓐᓂᐊᕋᒪ ᑕᕝᕗᖓᖅᑕᐅᖁᔾᔮᖏᓐᓇᒃᑭᑦ ᑖᒃᑯᐊ 
ᓄᓇᕗᒻᒥᐅᑦ. ᐅᖃᐅᑎᓪᓗᒋᑦ ᓄᓇᕗᒻᒥᐅᓂᓛᒃ ᑖᓐᓇᓗ ᓯᕗᓪᓕᐅᑏᓐᓇᕋᑦᑎᒍ ᐊᑐᓗᐊᖅᑕᐃᓕᒪᓂᐅᔪᖅ. 
 
ᐊᕙᑎᓕᕆᔨᒃᑯᑦ USFWF ᑖᒃᑯᐊ ᓴᖅᑭᓛᖅᑐᒋ ᒪᓕᒐᓕᐅᑎᑦ ᑲᑎᒪᑎᓪᓗᒋᑦ ᐅᖃᖃᑕᖅᓯᒪᒻᒥᔪᒍᑦ 
ᑐᓴᒐᒃᓴᓕᕆᔨᒃᑯᓐᓄᑦ ᖃᓄᐃᓕᖓᒻᒪᖔᑕ ᓇᓄᐃᑦ ᒥᒃᓵᓄᑦ ᐊᒻᒪᓗ ᑕᐃᒃᑯᐊ ᐅᓂᒃᑳᖅᑕᐅᓚᐅᖅᑐᑦ ᑲᓇᑕᒥ 
ᑐᓴᒐᒃᓴᓕᕆᔨᒃᑯᓐᓄ Globe and Mail, National ᐊᒻᒪ New York. 
 
ᑐᓴᖃᑦᑕᖅᓯᒪᒐᒃᓯ ᑖᒃᑯᐊ ᑲᑎᒪᔨᐅᔪᑦ ᑲᓇᑕᒥ ᐆᒪᔪᐃᑦ ᐊᑦᑕᓇᖅᑐᒦᓕᕐᓂᖏᓐᓄᑦ ᐊᐃᕕᐅᔪᓂ ᑕᕝᕗᖓ 
ᐃᓕᓯᓯᒪᒻᒪᑕ ᐃᓱᒫᓗᒍᑕᐅᒋᐊᖃᖅᑐᓂᑦ ᐊᒻᒪᓗ ᑕᒪᓐᓇ ᖃᐅᔨᓐᓇᖁᔨᓪᓗᖓ ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ ᑖᒃᑯᐊ 
ᓄᓇᕗᒻᒥᐅ ᓴᐳᑎᔭᐅᓯᒪᑦᑎᐊᕋᓗᐊᕐᒪᖔᑕ. 
 
ᐃᒃᓯᕙᐅᑖᖅ, ᑕᒫᖓᓪᓕ ᐊᕙᑎᐅᔪᒥ ᒫᓐᓇ ᐱᓕᕆᐊᕆᔭᕗᑦ ᐋᖅᑭᒃᓱᐃᔪᒪᓪᓗᑕ ᐱᓕᕆᖃᑎᖃᖃᑦᑕᕋᑦᓴ 
ᐊᑐᓕᖅᑎᑦᑎᒐᓱᑦᑐᑕ ᑕᒪᒃᑯᓂᖓ ᓄᓇᓯᐅᑎᑐᖃᒥᓂᐊᓘᔪᓂᑦ ᓄᓇᕗᒻᒥ ᑕᐅᓄᖓ ᐅᑎᖅᑎᓪᓗᒋᑦ ᖃᓪᓗᓈᑦ 
ᓄᓇᖓᓐᓄᑦ. 
 
ᖃᐅᔨᒪᔪᐃᓐᓇᐅᒐᑦᑕ ᑖᓐᓇ ᐆᒪᔪᓕᕆᓂᕐᒧᑦ ᔪᓚᐃ 9-ᖑᑎᓪᓗᒍ 2005-ᖑᑎᓪᓗᒍ ᑖᒃᑯᐊ ᐱᔭᕇᑦᑎᐊᓕᖅᑐᑦ 
ᒪᓕᒐᒃᓴᕆᔭᖏᓐᓂ ᑕᐃᒪᓕ ᔪᓚᐃ 9 2006-ᒥ ᓴᖅᑭᕈᒪᓚᐅᖅᑕᒃᑲ ᑭᓯᐊᓂᓕ ᐊᔪᕐᓇᓂᐊᖅᑐᖅ 
ᐊᒥᓱᑲᓪᓚᐅᒻᒪᑕᓱᓕ ᑲᒪᒋᔭᕆᐊᖃᖅᑕᕗᑦ ᐊᒻᒪᓗ ᐅᖃᖃᑎᖃᖃᑦᑕᓂᐊᖅᑐᖓ ᑖᒃᑯᐊ ᑖᓐᓇ ᓴᖅᑭᕈᓐᓇᖁᓪᓗᒍ 
ᐱᔪᓐᓇᖅᓯᑐᐊᕈᑦᑕ. 

ᐊᖑᓇᓱᑦᑎᓄᑦ ᐃᑲᔪᖅᑎᐅᖃᑦᑕᖅᑐᑦ ᐱᔭᕇᓚᐅᖅᑐᑦ ᓇᓗᓇᐃᖅᓯᓚᐅᖅᑐᓪᓗ ᑐᓴᕈᑎᒃᓴᐅᔪᓐᓇᖅᑐᓂ. ᑕᒪᒃᑯᓂᖓ 
ᑕᕝᕙᓂᓗ ᑲᑎᒪᕐᔪᐊᓂᑦᑎᓐᓂ ᓴᖅᑮᓛᖅᑐᖓ ᑖᒃᑯᓄᖓ ᔭᒐᐃᓯᒪᔪᓄᑦ ᐱᓂᕐᓗᑦᑐᓄᑦ ᐊᑭᓕᖅᑕᐅᓂᖏᓐᓄᑦ 
ᑖᒃᑯᐊ ᓄᓇᓕᓐᓂᑦᑕᐅᖅ ᐆᒪᔪᓕᕆᔨᒃᑯᑦ ᐆᒪᔪᕐᓂᐊᑎᒃᑯᑦ ᐊᓪᓚᕕᑦᑖᕆᐊᖃᕐᒪᑕ ᐊᑭᑐᔪᒻᒪᕆᐊᓘᑎᓪᓗᒋᑦ 
ᑳᓐᑐᕌᖅᑎᐅᔪᓂ ᒐᕙᒪᒃᑯᑦ ᑲᔪᓯᒍᓐᓇᓚᐅᖏᑦᑐᖅ. 
 
ᑖᓐᓇ ᐱᒻᒪᕆᐅᒐᓗᐊᖅᑎᓪᓗᒍ ᓄᓇᓕᓐᓄᑦ ᐱᕙᓪᓕᐊᓇᓱᐊᖅᑑᒐᓗᐊᑦ ᐆᒪᔪᕐᓂᐊᖅᑎᐅᔪᑦ ᐱᒻᒪᕆᐅᒻᒪᑕ ᓄᓇᕗᒻᒥ 
ᐊᒻᒪᓗ ᑕᒪᒃᑯᐊ ᐊᒥᓱᕈᒃᑲᓐᓂᖁᒐᓗᐊᖅᐸᕗᑦ ᐆᒪᔪᕐᓂᐊᖅᑎᐅᔪᑦ ᓯᕗᓂᑦᑎᓐᓂ ᑖᒃᑯᐊ ᐊᒥᓲᓂᖅᓴᐅᔪᑦ 
ᐃᓕᓐᐊᓂᖅᓯᒪᔪᓄᑦ ᓄᓇᖃᖅᑐᓄ. 
 
ᒫᓐᓇᐅᔪᖅ ᐱᖓᓲᔪᓂ ᓄᓇᕗᒻᒥ ᐃᓕᓐᓂᐊᐸᓪᓕᐊᒻᒪᑕ ᑕᕝᕙᓂ. 
 
ᒥᓂᔅᑕᐅᓪᓗᖓ ᖁᕕᐊᓱᑦᑎᐊᕆᕗᖓ ᑖᒃᑯᐊ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᖃᕐᓂᕐᐸᑦ ᓇᓪᓕᐅᒃᑯᒫᓕᕆᔨᒃᑯᓐᓄᑦ 
ᑖᒃᑯᐊ ᑎᒥᐅᒻᒪᑕ ᑮᓇᐅᔭᖃᖅᑎᑕᐅᕙᖏᑦᑐᑦ ᓄᓇᕗᑦ ᒐᕙᒪᒃᑯᖏᓐᓂ, ᑭᓯᐊᓂᓕ ᐱᒻᒪᕆᐅᒋᕗᑦᑕᐅᖅ 
ᓴᐳᔾᔨᓯᒪᓂᕐᒧᑦ ᐃᖅᑲᓇᐃᔭᖅᑐᖁᑎᒋᔭᑦᑎᓐᓄᑦ ᐊᑦᑕᓇᖅᑐᒦᖁᓇᒋᑦ, ᖃᓄᐃᓐᖏᑦᑎᐊᖁᓪᓗᒋᓪᓗ ᑕᒪᒃᑯᓇᓂ 
ᐱᓂᕐᓗᑦᑐᖃᕐᓂᖅᐸᑦ ᑕᐃᒪᐃᓕᔪᖃᓲᖑᒻᒪᑕ ᐃᖅᑲᓇᐃᔭᖅᑎᐅᔪᓂᑦ. 
 
ᓴᖅᑮᓂᐊᕐᒥᔪᖓ ᐊᕐᕌᒍᑕᒫᑦ ᐅᓂᒃᑳᖑᔪᒥᑦ 2005-ᖑᔪᒥᑦ ᐊᑐᐃᓐᓇᕈᑐᐊᖅᑲᑦ ᑖᒃᑯᐊ ᒪᓕᒐᓕᐅᕐᕕᒻᒥᑦ ᑲᑎᒪᓂᕗᑦ 
ᓄᖅᑲᓚᐅᖅᑎᓐᓇᒍ. 
 
ᑭᖑᓪᓕᖅᐹᒥ, ᐅᖃᖅᑲᐅᒐᒪ ᓂᕈᐊᖅᑕᐅᓚᐅᖅᑎᓪᓗᖓ, ᒥᓂᔅᑕᕈᓚᐅᕐᓗᖓ ᐊᔅᓱᕈᕋᓱᖃᑦᑕᕐᓂᐊᕋᒪ ᑕᒪᒃᑯᐊ 
ᓄᓇᓕᐅᔪᑦ ᓯᐊᕐᒪᑐᖅᑎᕐᕕᐅᓯᒪᓐᖏᑦᑐᑦ ᒐᕙᒪᒃᑯᓐᓂᑦ ᐃᖅᑲᓇᐃᔮᕐᕕᖃᖁᓪᓗᒋᑦ. 
 
ᐃᒃᓯᕙᐅᑖᖅᑕᐅᖅ ᑕᒪᒃᑯᓄᖓ ᐃᑲᔪᕈᓐᓇᕐᓂᐊᖅᑐᔅᓴᐅᕗᖓ ᐊᒻᒪᓗ ᓯᕗᓕᖅᑎᐅᑦᑎᐊᖃᑕᐅᔪᓐᓇᕐᓗᖓᓗ 
ᐃᖅᑲᓇᐃᔭᖅᑎᒃᑲᓗ ᐊᖏᖅᓯᒪᑦᑎᐊᕐᓗᑎᒃ ᐱᐅᔪᒧᑦ ᐊᔪᓐᖏᑎᐊᖅᑐᒧᑦ ᑲᒪᓇᓱᐊᕐᓂᐊᕐᓗᓂ ᑕᒪᒃᑯᓂᖓ 
ᐱᔭᔅᓴᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒫᓐᓇᓗ ᑖᒃᑯᐊ ᒪᓕᒐᓕᐅᖅᑏᑦ ᐃᖅᑲᐃᑎᒍᒪᓪᓗᒋᑦ 3 ᒥᓂᔅ 
ᐅᖓᑖᓅᓐᖏᑦᑐᖅ ᑭᐅᕕᖃᕈᓐᓇᖅᑐᑦ, ᐅᖃᕐᕕᐊᕈᓐᓇᖅᑐᓯ ᒥᓂᔅᑕᐅᑉ ᐅᖃᐅᓯᕆᕋᑖᖅᑕᖏᓐᓄᑦ. ᒫᓐᓇ 
ᐊᐱᕆᓕᖅᑯᖓ ᒪᓕᒐᓕᐅᖅᑎᐅᔪᒥᑦ ᑭᐅᔾᔪᑎᖃᕈᒪᔪᖃᕐᒪᖔᑦ. ᖁᔭᓐᓇᒦᒃ, ᓯᕗᓪᓕᖅᐹᖅ ᑰᓕ. 
 

ᑭᐅᔾᔪᑏᑦ ᐊᖓᔪᖅᑳ ᓇᑦᑎᖅ ᐅᖃᐅᓯᖏᓐᓄᑦ 
 
ᑰᓕ: ᖁᔭᓐᓇᒦᒃ, ᑐᓐᖓᓱᒋᑦ ᓇᑦᑎ ᑕᕝᕙᓂ.  
 
ᑖᒃᑯᐊᓕ opening comments ᓯᕗᓪᓕᖅᐹᒥᑦ ᓂᓪᓕᐅᑎᒋᐊᕐᔪᒍᒪᔭᒃᑲ ᑖᓐᓇ ᐱᓕᕆᐊᕆᔭᖓ ᒥᓂᔅᑕᐅᑉ 
ᐃᓄᓐᓄᑦ ᓱᓕ ᓂᕆᐅᒋᔭᓪᓚᕆᐅᒻᒪᑦ ᐃᔨᒋᔭᓪᓚᕆᐅᓪᓗᓂᓗ ᖃᓄᒃᑲᓐᓂᖅ ᐆᒪᔪᐃᑦ ᐊᒻᒪᓗ ᐊᕙᑎᓕᕆᓂᐅᓪᓗ 
ᒥᔅᓵᓄᑦ ᑐᓴᖅᑎᑕᐅᒃᑲᓐᓂᕆᐊᖃᖅᐱᑕ, ᐃᓛᒃ ᐃᑲᔪᖅᑕᐅᒃᑲᓐᓂᕈᓐᓇᖅᑭᑕ.  

Department-ᖑᔪᐃᑦ ᐃᑲᔪᖅᑎᐊᓗᑐᐃᓐᓇᐅᓐᖏᑦᑑᒐᓗᐊᑦ ᐃᓄᓐᓂᑦ ᑭᓯᐊᓂ ᐃᓄᐃᑦ ᐊᔅᓱᕉᑎᒋᔭᖏᓐᓂᑦ 
ᐅᐱᒍᓱᑦᑎᐊᕆᐊᖃᕐᓇᕐᒪᑦ ᑕᒪᓐᓇᓗ ᓯᓚᕐᔪᐊᕐᒥ ᐊᕙᑎᓕᕆᓂᐅᑉ ᒥᔅᓵᓄᑦ. 
 
ᐆᓇᖅᓯᕙᓪᓕᐊᓪᓗᑕ ᐊᒥᓲᓐᖏᑦᑐᑎᒍᑦ ᐃᓚᖏᑎᒍᓪᓗ ᐆᓇᖅᓯᕚᓪᓕᕋᓗᐊᖅᐸᑦ ᖃᓄᐃᒋᓐᖏᑦᑐᒍ 
ᐃᒃᑮᓐᓇᖅᑐᐊᓗᑐᐃᓐᓇᕐᒦᑦᑐᓂ ᐅᑭᐅᒃᑯᑦ ᐊᑭᑐᓂᖓᓗ, ᐊᖑᓇᓱᓐᓇᕈᓐᓃᖅᐸᒃᖢᓂᐅᒻᒪᑦ 
ᐆᓇᕐᓂᖅᓴᒐᓛᕌᕐᔫᑉᐸᓪᓗ ᖃᓄᐃᒋᖃᑦᑕᖏᒻᒪᕆᒃᑲᓗᐊᖅᑕᕋ. 
 
ᑕᒪᒃᑯᐊᓕ ᓂᕐᔪᑎᕗᑦ ᐃᓚᖏᑦ ᐆᓇᕐᓂᖅᓵᐱᐅᓕᖅᑐᒥᑦ ᓱᖁᑎᒃᓴᓲᒍᓐᖏᒻᒪᑕ ᖃᒃᓯᒪᔪᒪᔪᓪᓗ ᐃᓚᖓᓂᑦ 
ᓂᕐᔪᑎᖃᖅᓯᒪᓂᑯᒧᑦ ᓂᕆᔭᕆᐊᔅᓴ ᐃᓱᒪᓐᖏᒻᒪᕆᓕᖅᐸᑦᑐᓪᓘᓐᓃᑦ ᐊᐃᕕᐊᓗᐃᑦ, ᓇᑦᑏᓪᓗ ᓯᕿᓐᓂᖅᑐᒥᑦᑕᐅᖅ 
ᐱᐅᔅᓴᓂᕐᒥᒐᒥᑦᑕᐅᖅ. ᑕᒪᒃᑯᐊᓕ ᓂᓪᓕᐅᑎᒋᐊᕐᔪᑐᐃᓐᓇᑕᒃᑲ.  
 
ᑭᓯᐊᓄ ᐃᓄᑦᑎᒍᑦ ᑐᓴᖅᐸᓪᓕᐊᔭᕗᑦ ᐊᒻᒪᓘᓐᓃᑦ ᑭᐅᔾᔪᑎᔅᓴᑐᐃᓐᓇᐃᑦ ᐱᓕᕆᐊᕆᖅᑰᕈᓐᓃᕋᓗᐊᕋᑦᑎᒍ 
ᓂᓪᓕᐊᒍᒪᔪᖓ ᑕᐃᒫᒃ. ᖁᕕᐊᒋᖅᑲᐅᒻᒥᒐᑦᑎᒍ ᐃᓄᐃᑦ ᖃᐅᔨᒪᔭᕗᒥ ᑐᓂᓯᖃᑦᑕᕆᐊᖃᖅᑰᖅᑐᑦ departments 
ᐅᓂᒃᑳᖅᓯᒪᔪᓂ ᐋᖅᑭᔅᓱᐃᓗᐊᖅᑐᐊᓘᔪᑎᓪᓘᓐᓃᑦ ᓯᓚᐅᑉ ᒥᔅᓵᓄᑦ ᐃᓄᓐᓄᑦ, ᐊᒻᒪᓗ ᓂᕐᔪᑎᓄᑦ, ᓂᕐᔪᑏᒡᒎᖅ 
ᓄᖑᑉᐸᓪᓕᐊᒻᒪᑕ ᐃᒪᓐᓇᐃᓕᔭᐅᓲᖑᒐᑦᑕ.  
 
ᑭᓯᐊᓂ ᐃᓄᐃᑦ ᐃᓕᖅᑯᓯᖓ ᒪᓕᑦᑐᒍ ᓂᕐᔪᑏᑦ ᐊᑐᖅᑕᕗᓪᓕ, ᑕᐃᔅᓱᒪᓂᐅᓚᐅᖅᑐᕐᓕ ᒪᒃᑯᑦᑑᓕᖅᑐᑦ ᒫᓐᓇ 
ᐅᕙᒍᑦ ᐃᓚᐃᑎᒍᑦ ᐊᒥᓲᓂᖅᓵᓗᓐᓂᓪᓕ ᓂᕐᔪᑎᓂᒃ ᐱᖃᑦᑕᓚᐅᖅᓯᒪᔪᒍᑦ. ᑐᖁᑦᑎᖃᑦᑕᓚᐅᖅᓯᒪᔪᒍᓪᓕ 
ᐆᒪᔪᓕᒫᓂᒃ ᑕᑯᔭᓕᒫᑦᑎᓐᓂᑦ. ᓲᕐᓗ ᐊᐃᕖᓪᓘᓐᓃᑦ ᒥᔅᓵᓄᑦ, ᑎᕆᒐᓂᐊᕋᓱᐊᖅᑐᓪᓗ one clan, all families, 
over 100 more ᐱᖃᑦᑕᓚᐅᖅᑐᒍᑦ one family ᐊᐅᔭᒃᑯᑦ, ᐅᑭᐅᒥᑦ ᑎᕆᒐᓂᐊᕋᓱᓕᕈᑎᒃ 
ᐊᖑᓇᓱᑐᐃᓐᓇᔾᔮᖏᓐᓇᒥᒃ to the full extent ᕿᒻᒦᑦ ᓂᕆᒃᑲᐅᓂᖅᓴᐅᒻᒪᑕ ᐃᓄᓐᓂᒃ, -ᓚᐅᖅᑐᑦ.  
 
ᐊᐅᔭᓕᒫᖅ ᓂᕐᔪᑏᑦ ᑕᒪᒃᑯᐊ ᓱᓕᔫᓗᒋᑦ ᐅᓂᒃᑳᖅᓯᒪᔪᑦ ᑎᑎᕋᕆᐊᖃᓕᖅᑕᕗᑦ ᓄᓇᕗᑦ ᒐᕙᒪᒃᑯᖏᑦ ᐃᒃᑯᓄᖓ 
ᐱᔭᐅᓂᐊᕐᒪᑖᓚᓐᖏᓪᓗᒋᑦ information-ᑐᐃᓐᓇᕐᓂᑦ. ᑕᐃᒪ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᑎᖁᑎᖃᒃᑲᓂᓐᖏᓐᓇᒪ. ᒪᒥᐊᓇᖅ, ᑲᑦᑐᒃ. 
 
ᑲᑦᑐᒃ: ᖁᔭᓐᓇᒦᒃ. ᐊᕙᑎᓕᕆᓂᕐᒧᓪᓗ ᓂᓪᓕᕆᐊᓚᐅᓐᖏᓂᓐᓂ ᓂᓪᓕᑲᐃᓐᓇᕈᒪᒻᒥᔪᖓ ᑕᕝᕙᓂ.  
 
ᐃᒫᖃᐃ ᐅᖃᖅᑳᕐᓗᖓ ᑕᐃᑦᓱᒪᓂ ᐊᐅᓚᔨᒐᒪ ᐊᓈᓇᑦᓯᐊᕋ ᐅᖃᖅᑎᓪᓗᒍ, ᑕᒪᒃᑯᐊ ᑕᐃᑦᓱᒪᓂᒋᐊᖅ ᓂᕆᔭᒥᓂᒃ 
ᐊᓪᓛᑦ ᒪᓕᒐᖃᑦᑕᓚᐅᕐᐊᓪᓚᐃᒪᑕ ᐆᒪᔪᒥᓂᒃ, ᐊᕙᑎᒥᓂᒃ ᐃᓱᒫᓗᒋᔭᖃᓐᖏᓐᓇᒥᒃ. ᐃᓱᒫᓗᓐᓇᕐᑐᑕᖃᓐᖏᒻᒪᑦ 
ᒪᑯᓂᖓ ᓱᒃᑯᓇᕐᑐᓂᒃ ᖃᓄᐃᑦᑐᑐᐃᓐᓇᕐᓂᑦ. ᑕᐃᒃᑯᐊᒐᓚᐃᑦ ᓂᕆᐊᒋᓕᒥᓂᒃ ᑕᒻᒪᑕᐅᔪᕐᔪᔮᕐᓱᑎᒃ ᐊᓈᓇᑦᓯᐊᕋ 
ᑕᐃᒫᒃ ᐅᖃᖅᐸᓚᐅᕐᒪᑦ. ᑕᐃᒪ ᖃᓄᐃᓐᖏᓐᓇᒥ, ᑎᒥᑦᓯᐊᕆᒃᑑᒐᒥ.  
 
ᑕᒪᓐᓇᐃᓛᒃ ᐃᓱᒫᓗᓇᕐᑐᖃᓐᖏᒻᒪᑦ ᐊᒻᒪ ᐆᒪᔪᐃᑦ ᐃᓱᒫᓗᓇᕐᑐᖃᕋᑎᒃ. ᑕᒪᓐᓇ ᓲᕐᓗ ᐅᓪᓗᒥ ᑕᐃᒪᐃᒍᓐᓇᐃᒪᓐ, 
ᑕᒪᓐᓇ ᓱᒃᑯᓇᕐᑐᖅ ᓄᓇᕘᑦᑎᓄᑦ ᐅᕝᕙᓘᓐᓃᑦ ᐊᕙᑎᑦᑎᓐᓄᑦ ᓄᓇᑦᑎᓐᓄᑦ ᑎᑭᑉᐸᓪᓕᐊᑐᐃᓐᓇᕐᓂᖏᑦ 
ᑕᑯᑦᓴᐅᒻᒪᑦ. ᖃᐅᔨᒪᑦᓯᐊᒪᑦ ᓄᓇᕗᑦ ᒐᕙᒪᒃᑯᖏᑦ ᐅᕝᕙᓘᓐᓃᑦ ᑖᓐᓇ ᒥᓂᔅᑕ ᐊᕙᑎᓕᕆᓂᕐᒧᑦ ᐱᓕᕆᓯᒪᓕᖅᑐᖅ 
ᐅᖃᐅᓯᕆᔭᖏᑦ ᐅᑉᐱᕆᔭᒃᑲ. 
 
ᑭᓯᐊᓂ ᑕᒫᓂ ᒐᕙᒪᖃᓕᕋᑦ, ᓄᓇᕘᖃᓕᕋᑦᑕ ᑕᒪᓐᓇ ᐃᓱᒫᓗᓐᓇᑎᑕᐅᒃᑲᓐᓂᒋᐊᓪᓚᓗᒍ ᒋᐊᖃᕐᕙᓗᒐᑦᑕ ᑕᒪᓐᓇ 
ᐅᖃᐅᓯᕆᔪᒪᑐᐃᓐᓇᑕᕋ, ᐃᖅᑲᐃᑎᑦᓯᒋᐊᕈᑎᑐᐃᓐᓇᕋ ᖃᓄᐃᓐᖏᑦᓯᐊᕐᑐᒥᒃ ᐃᓱᒫᓗᓇᓐᖏᑦᑐᒥᒃ ᐊᕙᑎᖃᕈᒪᕋᑦᑕ 
ᐊᒻᒪᓗ ᐆᒪᔪᖃᕈᒪᕋᑦᑕ ᐊᒻᒪ ᑕᒪᓐᓇ ᑕᐃᒪᓐᖓᓕᒫᖅ ᑖᒃᑯᐊ ᓂᕿᒋᓂᐊᕋᑦᑎᒍ, ᐃᓛᒃ ᑎᒍᐊᕐᑎᐅᓐᖏᓐᓇᑕ 
ᐆᒪᔪᓂᒃ. ᑕᒪᓐᓇ ᐊᑐᕈᒪᐃᓐᓇᕐᓂᐊᕋᑦᑎᒍ ᑖᒃᑯᐊ ᓄᓇᕘᒃ ᒐᕙᒪᖏᑦ ᑖᑦᓱᒥᖓ ᓯᕗᓕᑦᓯᐊᕆᐊᖃᓚᖓᔪᑦ. ᑖᓐᓇ 
ᐅᖃᐅᓯᕆᔪᒪᑐᐃᓐᓇᑕᕋ ᐃᑦᓯᕙᐅᑖᖅ, ᓇᑯᕐᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᑲᑦᑐᒃ. ᑕᕝᕙᓂ ᐊᑎᖁᑎᖃᕈᓐᓃᕐᒥᒐᒪ. ᒪᓕᒐᓕᐅᕐᑏᑦ ᐊᐱᕆᓱᖓᐅᑎᕙᒃᑲ 
ᑭᐅᔾᔪᑎᖃᕈᒪᔪᖃᕐᒪᖔᑦ ᒥᓂᔅᑕᐅᑉ ᒪᑐᐃᖅᓯᒋᐊᕐᖓᐅᑎᒋᖅᑲᐅᔭᖏᓐᓄᑦ. ᐱᑕᖃᕐᓂᕐᖓᑦ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ. ᐃᒃᓯᕙᐅᑖᖅ ᑖᒃᑯᐊ ᐊᕙᑎᓕᕆᔨᒃᑯᑦ ᐆᒪᔪᓕᕆᔨᒃᑯᓪᓗ 
ᐊᖏᓂᖅᐹᖑᕙᓪᓚᐃᒻᒪᑕ ᓵᓐᖓᔭᕆᐊᖃᕐᓂᐊᕐᑕᑎᓐᓂᒃ ᐃᓅᓯᑎᓐᓂ, ᕿᑐᕐᖓᑎᓐᓄᓪᓗ 
ᓵᓐᖓᔭᐅᔭᕆᐊᖃᕐᓂᐊᕐᒥᔪᑦ ᑕᒪᓐᓇ ᓯᓚ ᐆᓇᕐᓯᕙᓪᓕᐊᓕᕐᑎᓪᓗᒍ.  
 
ᑖᓐᓇ ᒥᓂᔅᑕᕆᔭᐅᔪᖅ ᐊᒃᓱᕉᑎᖃᑦᓯᐊᕐᓗᓂ ᐃᖅᑲᓇᐃᔮᖃᕆᐊᓖᖕ ᑕᒪᒃᑯᐊ ᐱᓇᐃᓗᑕᐃᑦ ᑲᒪᒋᓂᐊᕐᒪᒍ, 
ᑲᒪᒋᔭᐅᑦᓯᐊᕈᓐᓇᕐᓂᐊᕐᒪᑕ ᐊᒻᒪᓗ ᓯᓚᐅᑉ ᐆᓇᖅᓯᕙᓪᓕᐊᓂᖓ ᑲᒪᒋᔭᐅᔪᓐᓇᕐᓂᐊᕐᒪᑦ.  
 
ᑕᒪᓐᓇ ᐊᓚᕐᓈᕆᐊᖃᓐᖏᓐᓇᒃᑎᒃᑯ ᐱᕐᔪᐊᖑᓂᖓ ᐱᔾᔪᑎᒋᓪᓗᒍ, ᓯᖁᑦᑎᕆᔪᓐᓇᕐᒪᑦ ᐃᓅᓯᒃᑎᓐᓂᒃ 
ᓄᖑᑎᑦᑎᔪᓐᓇᕐᒪᑦ. ᐃᓘᓐᓇᑕ ᐊᕐᕌᒍᒐᓴᕐᔪᐊᒻᒪᕆᐊᓗᓐᓂᒃ ᑕᒫᓂᓕᕋᑦᑕ ᐃᓅᓯᕆᓯᒪᑎᒍᒃᑯᓪᓗ ᑕᐃᑲᓐᖓᓂᒃ 
ᒪᑯᐊ ᐆᒪᔪᑦ ᐊᖑᓇᓱᒃᑏᑦ.  
 
ᒪᑯᐊᓗ ᓲᕐᓗ ᐅᕙᓂᓘᓐᓃᑦ ᐃᖃᓗᓐᓂ ᑕᓯᐅᔭᕐᔪᐊᖓ, ᓯᓈᖓ ᖃᓂᒃᑐᑯᓘᓕᕐᒪᑦ ᐊᒻᒪᓗ ᐊᐅᓪᓚᕐᑐᖃᖃᑦᑕᕐᖢᓂ 
ᐅᐸᒃᐸᑦᑕᑐᖃᕐᒥᓄᑦ. ᑕᐃᑯᓐᖓᕋᓱᒃᑲᓗᐊᕐᑐᑎᒃ ᐃᒫᖅᑐᖃᖃᑦᑕᕐᓴᒻᒪᕆᓕᕐᒪᑦ ᓯᑰᑉ ᓯᖁᑦᑎᖅᐸᓪᓕᐊᓴᕋᐃᓐᓂᖓ 
ᐱᔾᔪᑎᒋᓪᓗᒍ.  
 
ᑕᐃᒪᐃᑦᑑᑎᓪᓗᒍ ᑲᒪᒋᑦᑕᐅᑎᒋᔭᕆᐊᖃᕐᑕᕗᑦ ᐊᒻᒪᓗ ᒥᓂᔅᑕ ᐊᒻᒪᓗ ᑖᒃᑯᐊ ᐊᕙᑎᓕᕆᔨᒃᑯᑦ 
ᐃᖅᑲᓇᐃᔭᕆᐊᖃᕐᑐᑦ ᑭᓱᒧᑦ ᐱᐅᓂᖅᓴᒧᑦ ᓵᑦᑐᓐᓇᕐᒪᖔᑦ ᐃᖅᑲᓇᐃᔭᖃᑎᒋᓗᓂᒋᑦ ᑲᓇᑕᐅᑉ ᒐᕙᒪᒃᑯᖏᓐᓂ 
ᐊᕙᑎᓕᕆᔨᖁᑎᒋᔭᐅᔪᑦ.  
 
ᒫᓂ ᐊᒃᑐᖅᑕᐅᓂᖅᐹᖑᓂᐊᕐᑐᒍᑦ, ᖃᓪᓗᓈᓪᓕ ᓄᓇᖓᓐᓂ ᒥᐊᓕᒐᐃᓪᓘᓐᓃᑦ ᓄᓇᖓᓐᓃᒃᑐᑦ 
ᐊᒃᑐᖅᑕᐅᓐᖏᓐᓂᕐᓴᐅᓂᐊᕐᒪᑕ ᐅᕙᒃᑎᓐᓂᒃ. ᑕᐃᒪᐃᓐᓂᖓᓄᑦ ᐊᕙᑎᓕᕆᔨᒃᑯᑦ ᐊᒃᓱᕉᑎᖃᕆᐊᖃᕐᓂᐊᕐᑐᑦ ᓱᓕ 
ᐊᕐᕌᒎᒃ ᒪᕐᕉᓐᓄᑦ ᐃᓕᓯᒪᓂᐊᕋᕕᑦ ᐃᓱᓕᒋᐊᕐᓗᒍ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ ᐃᑦᓯᕙᐅᑖᖅ. ᐊᒻᒪᓗᑦᑕᐅᖅ ᒥᓂᔅᑕ ᓇᑦᓯᖅ ᑐᓐᖓᓱᒋᑦ ᑕᒪᐅᖓ. ᐃᓛᒃ ᑖᓐᓇ 
ᒥᓂᔅᑕᐅᕕᒋᔭᖓ ᑖᒃᓱᒧᖓ ᒫᓂᒥᐅᑕᐅᔪᒧᓂᓛᒃ ᐃᑉᐱᒋᓪᓚᕆᑕᑎᓐᓂ ᐱᓕᕆᕕᐅᒻᒪᑦ ᑖᓐᓇ ᓂᕐᔪᑎᓂᓪᓗ ᐊᒻᒪᓗ 
ᐊᕙᑎᑦᑎᓐᓂ ᐃᑉᐱᒍᓱᑦᑎᐊᕋᑦᑕ, ᑕᒫᓂᒥᐅᑕᐅᔪᒍᑦ.  
 
ᐊᒻᒪᓗᑦᑕᐅᖅ ᒫᓂ ᖃᐅᔨᖄᒍᑕᐅᖃᑦᑕᕐᒪᑕ ᖃᓄᐃᓕᕙᓪᓕᐊᓂᖓᓂ ᓯᓚᐅᑉ ᐊᒻᒪᓗᑦᑕᐅᖅ ᓂᕐᔪᑏᑦ 
ᖃᓄᐃᓕᕙᓪᓕᐊᓂᖏᓐᓂ ᐅᖃᐅᔭᐅᖏᓐᓇᐸᒃᑲᓗᐊᖅᑐᒍᑦ ᓄᓇᐃᑦ ᐊᓯᖏᓐᓂ ᓂᕐᔪᑏᑦ ᐱᒋᐊᕆᐊᖃᓕᖅᑐᑦ 
ᖃᑦᓰᓇᕈᕐᐸᓪᓕᐊᔪᑦ ᐊᒥᓱᕈᕐᐸᓪᓕᐊᔪᑦ. ᑭᓯᐊᓂ ᑕᐃᒪ ᖃᐅᔨᒃᑲᓐᓂᓚᐅᕐᒥᒐᑦᑕ ᒫᓐᓇᕋᑖᐸᓗᒃ ᑕᐃᒃᑯᐊ ᓇᐅᔭᑦ 
ᓇᐅᔭᕋᓛᕈᓗᐃᑦ ᖃᑦᑏᓇᕈᕐᐸᓪᓕᐊᓂᕋᖅᑕᐅᓕᖅᑎᓪᓗᒋ ᑕᒫᓂ ᐅᖃᐅᑕᐅᖄᑎᓪᓗᒋᑦ ᐊᓯᐊᓄᑦ 
ᖃᐅᔨᔭᐅᓕᑕᐃᓐᓇᖅᑐᑦ ᑖᒃᑯᐊ ᑕᐃᒪᐃᒻᒪᑕ ᓂᕐᔪᑎᓕᕆᓂᕐᒧᑦ ᑕᐃᒪᐃᑦᑐᓐᓃᖅᑕᕗᑦ ᓂᕐᔪᑎᕗᑦ. 
 
ᐊᒻᒪ ᒪᑯᐊ ᐃᓄᐃᑦ ᖃᐅᔨᒪᔪᒻᒪᕆᐅᒻᒪᑕ ᐃᓐᓇᑐᖃᐅᓂᖅᓴᐅᔪᑦ ᐱᓗᐊᖅᑐᓂᒥ ᓂᕐᔪᑏᑦ ᐅᖅᓱᖏᓐᓂᓪᓘᓐᓃᑦ 
ᑕᑯᑐᐃᓐᓇᖅᑐᑎ ᖃᐅᔨᓲᖑᒻᒪᑕ ᓈᒻᒪᖏᓐᓂᖏᑦ ᑕᒪᒃᑯᐊ ᓂᕐᔪᑎᑦ ᑕᒪᒃᑯᐊ ᖃᐅᔨᕕᐅᒃᑲᓐᓂᕆᐊᖃᕐᒥᔪᑦ ᐊᒻᒪ 
ᖃᐅᔨᓴᖅᑕᐅᖁᔭᐅᔪᑦ ᑕᒪᒃᑯᐊ ᓈᒻᒪᖏᓐᓂᖃᖅᑐᕆᓕᕌᖓᑕ ᓂᕐᔪᑎᑦ ᖃᐅᔨᓴᕐᕕᒻᒥ ᖃᓂᑦᑐᖃᒃᑲᓐᓂᓕᕐᐸᑦ  

ᓈᒻᒪᒋᔭᐅᑦᑎᑲᓐᓂᕋᔭᖅᑐᖅ ᑕᒪᒃᑯᓂᖓ ᐱᑕᖃᕐᒪᖔᖅ ᐊᐱᕆᔭᐅᓇᖃᑦᑕᕐᒪᑦ ᖃᓄᕐᓗ ᖃᐅᔨᓴᖅᑕᐅᔪᓐᓇᕐᒪᖔᑕ 
ᐊᐱᕆᔭᐅᓇᕐᐸᒻᒥᒻᒪᑦ. 
 
ᑕᐃᒪᑦᑕᐅᖅ ᒥᓂᔅᑕ ᐅᐱᒋᕙᕋ ᑕᒪᒃᑯᓂᖓ ᐊᐱᖅᓱᑎᒋᖃᑦᑕᓚᐅᖅᑕᓐᓂ ᓄᓇᑦᑕ ᖃᓂᒋᔮᓃᑦᑐᓂᑦ 
ᐱᓕᕆᕙᓪᓕᐊᑎᐊᕐᒪᑦ ᑖᒃᑯᐊᓗ ᐱᓕᕆᐊᖏᑦ ᑲᔪᓯᑦᑎᐊᓂᐊᖅᐸᓕᐊᓂᐊᖅᑐᒋᓪᓗᒋᑦ ᓂᕆᐅᒋᕙᕋ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐋᕆᐊᖅ. ᑕᕝᕙᓂ ᐊᑎᖁᑎᖃᕈᓐᓃᕋᒪ ᒥᓂᔅᑕᐅᑉ ᒪᑐᐃᖅᓯᒋᐊᖓᐅᑎᒋᖅᑲᐅᔭᖏᓐᓄᑦ 
ᐊᐱᕆᓱᖓᕐᐳᖓ ᓂᓪᓕᕈᑎᒃᓴᖅᑕᖃᕐᒪᖔᖅ. ᐱᑕᖃᖏᒻᒪᑦ ᒫᓐᓇ ᐃᓕᓴᕆᓪᓗᒍ ᑖᒃᑯᐊᓗ ᐃᖅᑲᐃᑎᔪᒪᓪᓗᒋᑦ 
ᒪᓕᒐᓕᐅᑦᑏᑦ ᒫᓐᓇ ᐊᐱᖅᓱᓇᕐᒨᑎᓪᓗᑕ ᑖᒃᑯᐊ ᐊᒥᓲᓂᖏᓐᓂ ᐊᒥᐊᒃᑯᖏᓐᓂ ᐊᐱᖅᓱᖅᑎᒍᓐᓇᕐᓂᐊᕋᒃᑭᑦ 
ᒪᓕᒐᓕᐅᖅᑏᑦ. ᐊᐱᕆᓕᖅᑯᖓ ᐊᐱᖅᑯᑎᒃᓴᓕᑦᑕᖃᕐᒪᖔᖅ ᒪᓕᒐᓕᐅᖅᑎᓂᑦ. ᑰᓕ. 
 

ᐊᖓᔪᖅᑳ ᓇᑦᑎᕐᒧᑦ ᐊᐱᖅᑯᑏᑦ 
 
ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ ᑕᐃᓐᓇ ᐅᖃᐅᓯᕆᖅᑲᐅᔭᐃᑦ. ᓈᒻᒪᒋᖅᑲᐅᔭᕋ ᖃᓄᑐᐃᓐᓇᖅ ᐱᔪᓐᓇᕐᓂᖓ 
ᐊᑐᕐᓗᒍ ᑕᐃᒃᑯᐊ ᒥᒃᓵᓄᑦ ᐊᐃᕖᓪᓗ ᓯᓚᕐᔪᐊᒥ ᐃᓱᒫᓗᓐᓇᖅᓯᕙᓪᓕᐊᓂᖏᓐᓂ ᓂᓪᓕᐅᑕᐅᓯᒪᒐᓚᒃᑭᓪᓗᓂ ᑖᓐᓇ 
ᐱᐅᒋᖅᑲᐅᓪᓗᒍ ᐱᔪᓐᓇᕐᓃᑦ ᐊᑐᕐᓗᒍ ᑕᐃᒪᓐᓇᐃᓕᒃᔮᖏᓐᓂᖓᓂ. ᑭᓯᐊᓂ ᐅᓇ ᐱᔪᓐᓇᕐᓂᕆᖅᑲᐅᔭᕐᓂᑦ 
ᐅᓂᒃᑳᖅᓯᒪᔪᖁᑎᖃᖏᓇᑦᑕ ᐃᓄᓐᓃᖔᖅᑐᓂᑦ regions ᐹᖓᑦ ᐊᐃᕕᖃᖅᑐᓂ ᓄᓇᓕᓐᓃᖔᖅᑐᓂᑦ. 
 
ᐅᓂᒃᑳᖅᓯᒪᔪᓂ ᑎᑎᕋᖅᓯᒪᔪᓂᑦ publish-ᓯᓯᒪᖏᑎᓪᓗᑕ ᓴᓐᖐᔪᑎᒋᕚᓕᓪᓚᕆᖃᑦᑕᕋᑦᑎᒍ ᓲᕐᓗ ᓇᓄᐃᑦ 
hudson bay ᐊᕙᓂ ᐃᓗᐊᓂ ᐃᓄᓐᓃᖔᖅᑐᓂ ᐅᓂᒃᑳᓯᒪᔪᓂ ᐱᑕᖃᓗᐊᖏᖢᓂ ᑲᑐᔾᔨᖃᑎᒌᒃᒎᖅ 
ᐃᒪᓐᓇᐅᓕᐅᕈᑎᑐᐃᓐᓇᕋᑦᑕ ᐃᒃᑯᐊ ᐅᑯᐊ ᐱᓕᕆᐊᕆᒻᒪᒋᑦ ᐃᒃᑯᐊ ᑲᒪᒻᒪᑕ so ᒐᕙᒪᑦ ᐱᓕᕆᔪᓐᓃᖅᑐᓂ 
ᐃᒃᑯᐊ ᒐᕙᒪᒃᑯᑦ. ᒐᕙᒪᐅᒐᑦᑕ we need the information-ᖃᕆᐊᖃᖅᑐᒍᑦ sponsor-ᒋᐊᖃᖅᑐᒍᑦ 
ᑎᑎᕋᖅᓯᒪᔪᓂ historical data-ᓴᑐᐃᓐᓇᐅᒐᓗᐊᕐᐸᑦ. ᑕᐃᒃᓱᒪᓂᐅᓇᐅᖅᑐ ᑐᓴᐅᒪᔪᑦ ᓄᖑᖏᓐᓂᖏᓐᓂ. 
ᓂᕐᔪᑎᖃᕐᐸᓚᐅᖅᐸ ᐃᒪᓐᓇᐃᑦᑐᓂ ᑕᒪᒃᑯᐊ ᐃᓅᓴᒃᓯᕙᓪᓕᐊᕚᑦ ᐃᓄᐃᓪᓕ ᐅᓂᒃᑳᖅᑕᖏᑦ ᐅᑉᐱᕆᓲᕆᒐᒃᑭᑦ 
ᐃᓚᖏᓪᓗ ᐊᑐᖅᓯᒪᓪᓗᒋᑦ. 
 
ᖃᐅᔨᒪᓪᓗᖓᓗ ᐊᐃᕖᑦ ᓄᖑᑉᐸᓪᓕᐊᖏᑦᑎᐊᖅᑐᑦ ᐊᖑᓇᓱᑦᑕᐅᓕᖅᑎᓪᓗᒍ ᓲᕐᓗ scientist  ᐅᖃᓚᐅᕐᒪᑕ 
ᐊᐃᕖᒡᒍᖅ ᐃᓱᒫᓗᓐᓇᖅᓯᔪᑦ over hunting ᐱᔾᔪᑕᐅᑐᐃᓐᓇᕆᐊᓕᒎᖅ ᑖᓐᓇ ᑕᐃᒪᓐᓇᐃᓐᓂᖓᓄ 
ᑭᐅᓵᓕᒋᐊᓚᐅᖅᑕᒃᑲ over hunting-ᒍᓐᓃᖅᑐᒍᓕ ᒫᓐᓇᐅᔪᖅ fur trade-ᖃᕈᓐᓃᑎᓪᓗᒍ ᕿᒻᒥᖃᕈᓐᓃᑎᓪᓗᒍ 
ᕿᒻᒥᖃᕈᓐᓃᕋᑦᑕ ᓲᕐᓗ ᓯᑭᑑᖑᔪᑦ snowmobile ᓂᕐᔪᑎᓂᑦ ᓂᕿᖃᖏᒻᒪᑕ. ᓲ ᑖᓐᓇ ᓄᖑᑉᐹᓪᓕᓚᕆᒃᑐᖅ?  
 
ᑕᒪᓐᓇ ᐱᓪᓗᒍ ᐃᓄᐃᖅᑲᐃ ᐅᓂᒃᑳᖅᓯᒪᔭᖏᓐᓂᑦ ᐱᔪᓐᓇᕐᓃᑦ ᐊᑐᕐᓗᒍ publish report ᐃᓛᒃ data base-
ᓕᐅᕈᓐᓇᕐᓂᕐᒥᒃ ᐃᓱᒪᒋᐊᕈᓐᓇᕋᔭᖅᐳᑎᖅᑲᐃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳ ᐸᑎᖅ  ᓇᑦᑎᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᐃᓛᒃ ᒪᓃᖔᖅᖢᓂ ᑖᒃᑯᐊ ᐅᖃᓪᓚᒃᑎᓪᓗᒋᑦ 
ᐅᖃᓪᓚᑐᐃᓐᓇᖁᓇᖅᐸᖕᒪᑕ ᓯᓚᑐᓪᓚᕆᒃᓱᑎᒃ ᐊᒻᒪ ᐊᒃᓱᐊᓗ ᐃᓕᑉᐹᓪᓕᕐᓇᕐᒪᑦ ᒫᓂ ᑐᓵᖔᖅᖢᓂ. ᐄ, 
ᐊᖏᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑕᒪᔅᓱᒥᖓ ᐃᒻᒪᖄ ᐱᓕᕆᒋᐊᕈᓐᓇᖅᓯᒍᓐᓇᕆᐊᖃᖅᑐᒍᓂᓛᒃ.  
 
ᐊᕐᕌᓂ ᓇᐅᔮᓂᓂᓛᒃ ᐊᕐᕕᓕᕆᓂᐊᖅᑎᓪᓗᒋᑦ ᐅᒥᐊᒃᑯᑦ ᓇᐅᔮᓄᓐᖓᐅᓚᐅᖅᓯᒪᒐᑦᑕ ᐊᕘᓇ ᓴᓪᓕᐅᑉ 
ᑲᓇᖕᓇᖔᖓᑎᒍᑦ ᐋᒃᑲ ᐱᓇᖕᓇᖔᖓᒎᖅᓱᑕ ᓇᓄᕐᓂᒃᓗ ᐊᐃᕕᓂᒃᓗ ᑕᑯᖃᑦᑕᓚᐅᕋᑦᑕ ᐅᓄᖅᑐᓂᒃ 
ᐊᒥᓱᒻᒪᕆᖕᓂᑦ. ᐃᓄᐃᑦᑕᐅᖅ ᐅᖃᐅᓯᖏᑦ ᐅᒃᐱᕆᒐᒃᑭᑦ ᐃᓅᓪᓗᖓᓗ ᖃᐅᔨᒪᓪᓗᖓᓗ 
ᐊᖑᓇᓱᒋᐊᖅᑲᑦᑕᖅᓯᒪᓗᖓ ᓄᖑᑉᐸᓪᓕᐊᓇᓱᒋᖏᒥᒐᒃᑭᑦᑕᐅᖅ ᐅᕙᖓ ᑕᑯᓯᒪᔭᖓᒍᑦ. ᑖᓐᓇ ᐅᖃᐅᓯᕆᔭᖓ 
ᒪᓕᒃᓗᒍ ᐱᓕᕆᒋᐊᕈᓐᓇᕋᔭᖅᑐᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓇᑦᓯᖅ. ᑰᓕ. 
 
ᑰᓕ: ᖁᔭᓐᓇᒦᒃ ᐊᐱᖅᑯᑎᒃᓴᒃᑲ ᓄᖑᑉᐸᓪᓚᐃᖕᒪᑕ. ᑖᓐᓇ ᐱᒋᐊᖃᖅᑐᖅ ᒐᕙᒪᐅᓪᓗᑕ ᐃᓄᖁᑎᑦᑎᓐᓂᑦ 
information-ᖃᑦᑎᐊᓐᖏᓗᐊᖅᑎᓪᓗᑕ ᑖᓐᓇ ᓈᒻᒪᖏᑦᑐᒻᒪᕆᐊᓘᖕᒪᑦ.  
 
ᓲᕐᓗ ᐃᓄᒃᑎᒍᑦ ᓈᒻᒪᒍᓱᓐᖏᑐᐃᓐᓇᕋᓱᒋᔭᐅᓕᖅᖢᑕ ᐱᔭᐅᖃᑦᑕᕋᑦᑕ ᓂᓪᓕᕌᖓᑦᑕ. ᑖᓐᓇ ᐱᔾᔪᑎᒋᓪᓗᒍ 
ᐊᐃᕖᓪᓗ ᓇᑦᑏᓪᓗ ᑕᒪᒃᑯᐊᓗ ᑐᒃᑐᐃᓪᓘᓐᓃᑦ ᐊᒻᒪᓗ ᐊᐃᕖᑦ ᐅᓂᒃᑳᖅᓯᒪᔪᓂᒃ ᐱᑕᖃᕆᐊᖃᓪᓚᕆᒃᑐᒍᑦ. 
ᐃᓐᓇᖅᐳᑦ ᓄᖑᑉᐸ ᐅᕙᒍᑦ ᓄᑖᖑᔪᖅ ᐃᓕᑦᓯ ᐱᓗᐊᖅᑐᒥᒃ ᓄᑖᖑᓂᖅᓴᐃᑦ ᐅᒃᐱᕆᔭᐅᖃᑦᑕᔾᔮᖏᒻᒪᕆᒃᑐᓯ 
scientists-ᓄᑦ ᑕᐃᒃᑯᐊ ᐅᓂᒃᑳᖅᑕᐅᓯᒪᔪᑦ ᐱᓯᒪᓐᖏᑖᓗᒋᒍᑦᑎᒍᑦ. ᑖᓐᓇ ᐱᓪᓗᒍ ᑖᓐᓇ information 
ᐱᔭᕆᐊᖃᓪᓚᕆᒃᑐᖅ. ᖁᔭᓐᓇᒦᓕᖅᐸᒋᑦ ᑖᑦᓱᒧᖓ. 
 
ᐱᖃᑖᓕ, ᒥᓂᔅᑕᐅᑎᓪᓗᑎᑦ ᑕᕝᕙᓐᖓᑦ ᑲᔪᓯᑦᑎᐊᖁᕙᑦᑎᒋᑦ ᓲᕐᓗ ᐅᖃᓚᐅᕋᕕᑦ ᑕᐃᒃᑯᐊ ᓂᖅᔪᑎᓪᓗ ᖃᓄᖅ 
ᑮᓇᐅᔭᓕᐅᕈᑕᐅᕚᓪᓕᕋᔭᖅᑐᑦ sports hunting-ᓂᕐᒧᑦ ᐃᓚᖏᑦ ᐅᓂᒃᑳᕆᖃᑦᑕᓚᐅᖅᑕᑎᑦ ᐊᒻᒪᓗ ᓲᕐᓗ 
ᖃᒡᒌᓪᓘᓐᓃᒎᖅ ᑕᐃᒃᑯᐊ. ᒥᓂᔅᑕᐅᑎᓪᓗᑎᖅᑲᐃ ᑕᒪᒃᑯᐊ ᓂᖅᔪᑎᕗᑦ ᑮᓇᐅᔭᓕᐅᕈᑕᐅᖃᑦᑕᖅᑐᑦ ᓲᕐᓗ 
ᑲᖏᖅᖠᓂᕐᒥ ᑐᒃᑑᑉ ᒥᒃᓵᓄᑦ ᑕᒪᒃᑯᐊᖃᐃ ᐃᖏᕐᕋᐃᓐᓇᑦᑎᐊᕐᓂᐊᕋᓗᐊᖅᐳᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᑖᓐᓇ ᑐᒃᑐᓕᕆᓂᕐᖏᓛᒃ ᐊᒃᓱᕈᕐᓇᕈᓘᔭᕐᒪᑦ ᑕᐃᒃᑯᐊ ᓴᓪᓕᐅᑉ ᑐᒃᑐᖏᓐᓂᑦ 
ᐅᖃᐅᓯᖃᖅᑰᕐᒪᑦ ᒪᓕᒐᓕᐅᖅᑎᐅᖃᑎᒐ. ᓴᓪᓕᕐᒧᓪᓗ ᑭᒡᒐᖅᑐᐃᓪᓗᖓ ᐃᒃᑯᐊᓗ ᐱᔪᒪᔭᖏᓐᓂᑦ ᓴᓪᓕᕐᒥᐅᑕᐃᑦ 
ᒪᓕᒐᓕᐅᖅᑎᐅᕝᕕᒋᓪᓗᒋᑦ ᑐᒃᑐᓕᕆᓂᖅ ᐃᖏᕐᕋᐃᓐᓇᖁᓇᖅᑑᒐᓗᐊᖅ.  
 
ᑭᓯᐊᓂ ᐃᖏᕐᕋᓂᕆᔭᖓ ᐋᖅᑭᒃᑲᓐᓂᕆᐊᖃᕋᓱᒋᒐᒃᑯ ᒫᓐᓇ ᐃᖏᕐᕋᓂᕆᖃᑦᑕᖅᑕᖓ ᖃᓄᖅ 
ᐋᖅᑭᐅᒪᖏᓐᓂᑯᐊᓄᖅᑲᐃ ᐃᓚᐃᑎᒍᑦ ᕿᓂᕐᕕᐅᓐᓇᓕᖃᑦᑕᕐᒪᑦ ᐋᖅᑭᒃᑲᓐᓂᕆᐊᖃᖅᑰᖅᑐᕐᖑᓇᖅᓯᒪᓪᓗᑎᒃ 
ᐋᖅᑭᒋᐊᖃᖅᑐᕐᖑᓈᓕᖃᑦᑕᕐᒪᑕ. ᐄ, ᒥᓂᔅᑕᐅᓂᕋᓕ ᐋᖅᑭᒋᐊᕐᓗᒍ ᐃᖏᕐᕋᓯᒐᔭᖅᑕᕋ ᒥᓂᔅᑕ ᐅᓛᔪᒃ 
ᐅᖃᖅᑲᐅᖕᒪᑦ ᐅᕙᓐᓂᒃ ᐱᓕᕆᖃᑎᖃᕈᒪᓂᕋᖅᓱᓂ ᐱᓕᕆᖃᑎᒋᒍᒪᖕᒥᔭᕋᑦᑕᐅᖅ ᒥᓂᔅᑕ ᐊᑭᓱᒃ ᑖᓐᓇ 
ᑐᒃᑐᓕᕆᓂᖅ ᐃᖏᕐᕋᑦᑎᐊᓕᖁᓪᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓇᑦᓯᖅ. ᑰᓕ. 
 
ᑰᓕ: ᐃᑲᔪᖅᑕᐅᔪᒪᔮᖅᖢᖓ ᐊᐱᖅᑯᑎᒋᔭᕋ ᑭᐅᔭᐅᖁᒐᓗᐊᖅᖢᒍ, ᑭᐅᔭᐅᖏᒻᒪᑦ 
ᓄᖅᑲᖅᑎᑕᐅᔪᖃᔾᔮᖏᒃᑲᓗᐊᖅᐸᖃᐃᑦ market ᐊᐱᖅᑯᑎᒋᖅᑲᐅᒐᒃᑯ ᑕᐃᓐᓇ ᑭᐅᖏᒻᒪᒍ ᐃᓚᓐᖓᖏᓪᓗᒍ 
ᑭᐅᔭᐅᖁᔭᕋᓗᐊᕋ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ. ᕿᓄᐊᕆᔭᐃᑦ ᑕᐃᒪᐃᓕᖓᑎᓐᓂᐊᖃᕗᑦ ᑐᑭᓯᐊᕈᑕᐅᑎᓪᓗᒍ ᑖᓐᓇ ᑭᖑᓪᓕᕐᒥ 
ᐅᖃᐅᓯᕆᔭᐃᑦ ᑲᔪᓯᑎᓐᓂᐊᖃᕋ. ᒥᓂᔅᑕ ᓇᑦᓯ ᑖᑦᓱᒧᖓ ᐊᐱᖅᑯᑎᒋᔭᖓᓄᑦ ᓇᓗᓇᐃᕆᐊᒃᑲᓐᓂᖅᑕᖓᓄᑦ 
ᑭᐅᒋᐊᖁᓪᓗᑎᑦ, ᖁᔭᓐᓇᒦᒃ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᑐᒃᑐᓕᕆᓂᖅ ᐃᖏᕐᕋᐃᓐᓇᖁᓪᓗᒎ, ᑕᐃᒫᒃ ᐊᐱᕆᔪᖅ? ᐊᒃᓱᕈᓚᖓᔪᒍᑦ 
ᑐᒃᑐᓕᕆᓂᖅ ᐃᖏᕐᕋᐃᓐᓇᖁᓪᓗᒍ, ᑭᓯᐊᓂ ᐋᖅᑭᒃᓯᐊᕆᐊᕈᒪᓪᓗᒍᓕ ᐃᓱᒪᒋᔭᖃᕋᒪ. ᐅᖃᖅᑲᐅᓪᓗᓂᓗ ᒥᓂᔅᑕ 
ᐊᑭᓱᒃ ᐅᕙᓐᓂᒃ ᐱᓕᕆᖃᑎᖃᕈᒪᓂᕋᕐᓱᓂ, ᑖᑦᓱᒪ ᐅᖓᑖᒍᑦ ᐅᖃᕐᓂᖅ ᐊᔪᖅᑐᖓ, ᐃᑦᓯᕙᐅᑖᖅ ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓇᑦᓯᖅ, ᑰᓕ. 

ᑰᓕ: ᓴᓪᓕᒥ ᐱᔾᔪᑎᒋᓪᓗᒋᑦ ᑐᒃᑐᑦ, ᑰᑕᑦ. ᑕᐃᓐᓇ ᓴᓪᓕᒧᐃᓐᓇᖅ ᑐᕌᓐᖏᒻᒪᑕ ᒫᓐᓇ. ᓄᓇᕗᑦ ᒐᕙᒪᓐ ᓄᓇᓕᒻᒥᒃ 
ᐊᑕᐅᓯᕐᒥᑦ ᐃᓚᖏᑦ ᐃᑲᔪᕐᑎᒌᒃᓱᑎᒃ ᓂᐅᕐᕈᑎᒃᓴᖃᕐᕕᓂᒃ ᑭᓯᐊᓂ ᓇᓂᓯᔪᓐᓇᕐᒪᑕ. ᒥᓂᔅᑕ ᐊᐱᕆᔪᒪᔭᕋ 
ᐋᖅᑭᒋᐊᑦᑎᐊᕐᓂᖅ ᑐᑭᖃᕐᒪᑦ.  
 
ᒫᓐᓇᓕ ᑕᐃᒃᑯᐊ ᐊᐅᓚᑦᑎᔪᑦ 2006 ᐱᐅᓂᖅᐹᒥᒃ ᐃᖏᕐᕋᔪᑦ ᓴᓪᓕᒥ. ᐱᖓᓱᑦ ᑎᓴᓪᓘᓐᓃᑦ ᐊᕐᕌᒍᑦ 
ᐊᓂᒍᕐᓯᒪᓕᕐᑐᑦ ᐃᖏᕐᕋᑦᓯᐊᓚᐅᓐᖏᒻᒪᑕ, ᐃᓐᑲᒪᑖᒃᓯᓕᕆᔨᒃᑯᑦ ᑲᓇᑕᒥ, ᑖᒃᓰᔭᕈᑏᑦ 
ᐱᔭᕐᑕᐅᑦᓯᐊᖃᑦᑕᕐᓂᓐᖏᒻᒪᑕ. ᑲᑐᔾᔨᔪᑦ ᐊᐅᓚᑦᓯᓯᐊᖃᑦᑕᓚᐅᓐᖏᒻᒪᑕ, ᒫᓐᓇᓕ ᑕᐃᒪᐃᒍᓐᓃᕐᑐᑦ.  
 
ᑭᓯᐊᓂ ᐱᐅᓂᖅᓴᒥᒃ ᓇᓂᓯᓂᐊᕐᓂᕋᕐᐸᑦ ᒥᓂᔅᑕ. (ᑐᓵᔨᒃᑯᑦ) ᑕᐃᒃᑯᐊ ᐱᐅᓂᖅᓴᓂ ᐱᓂᐊᕐᓂᕋᕐᐸᑦ ᑕᐃᓐᓇ 
ᑭᓯᐊᓂ ᒪᑐᔭᐅᓐᖏᓪᓗᓂ ᐱᐅᓂᕐᓴᖅ ᓴᖅᑭᕐᐸᑦ ᑭᓯᐊᓂ, ᑰᑕᖏᓪᓗ. (ᑐᓵᔨᒃᑰᕈᓐᓃᕐᑐᖅ) ᓴᓪᓕᕐᓗ ᐃᑲᔫᑏᑦ 
ᐅᖓᑖᓂ $200,000ᑕᐅᓴ, ᑕᑲᓇᓂ ᑮᓇᐅᔭᓕᐊᖑᔪᑦ, 45ᓂᒃ 75ᓄᑦ ᐃᓄᐃᑦ ᐃᖅᑲᓇᐃᔭᕐᑐᑦ 
ᓄᖅᑲᕆᐊᖃᓐᖏᑦᑐᑦ. ᐱᐅᓂᖅᓴᒥᒃ ᓱᓕ ᐱᔭᐅᓚᐅᓐᖏᑎᓪᓗᒍ.  
 
ᓲᕐᓗ ᑖᓐᓇ ᐱᔾᔪᑎᒋᓪᓗᒍ ᓄᖅᑲᕐᑐᖃᕐᓂᐊᕐᓂᖅᐸᑦ ᐊᐅᓚᓂᓕᒫᖓ ᐱᐅᓐᖏᑦᑐᐊᓗᒻᒥᒃ ᓈᒻᒪᓐᖏᑦᑐᐊᓗᒻᒥᒃ 
ᐃᓱᐊᕆᔭᐅᕈᓃᕐᑐᐊᓘᒐᔭᕐᑐᓂᓗ ᓄᖅᑲᖏᓪᓗᑎᖑᓐᓃᑦ ᑕᒪᒃᑯᐊ ᓄᖅᑲᕐᑎᑕᐅᓐᖏᓪᓗᑎᒃ ᐃᖏᕐᕋᓗᑎᒃ, ᑕᐃᒃᑯᐊ 
ᖃᐅᔨᓴᑦᓯᐊᓚᐅᕐᓗᒋᑦ, ᑕᐃᒪᓐᓇ ᐱᒍᕕᑦ ᐱᐅᓂᖅᓴᐅᓇᔭᖅᑰᕐᒪᑦ, ᑕᐃᒪᐃᒋᐊᕈᓐᓇᕐᓂᐊᕐᐱᖅᑲᐃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓖ, ᒥᓂᔅᑕ ᓂᐊᑦᓱᕐ? 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑖᖅ, ᐊᖏᕐᓂᐊᕐᐳᖓ ᑖᑦᓱᒧᖓ ᒪᓕᒐᓕᐅᕐᑎᒧᑦ. 
ᓇᓂᓯᒍᑎᒃ ᑭᓯᐊᓂ ᖃᓄᖅ ᑐᒃᑐᓯᐅᕐᓂᖅ ᓂᐅᕐᕈᑎᒃᓴᐅᓂᐊᕐᑐᓂᒃ ᐱᐅᓂᖅᓴᐅᔪᓐᓇᕐᒪᖔᑦ. ᑖᓐᓇ ᓇᓗᓇᐃᕈᒪᔭᕋ 
ᐊᑲᐅᓂᕐᐹᖑᔪᒥᒃ ᓄᓇᓕᓐᓄᑦ ᐊᑕᐅᓯᐅᓐᖏᑦᑐᒧᑦ ᐱᓕᕆᓇᓱᓐᓂᐊᕋᒪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᓇᑦᓯᖅ, ᑰᓕ. 
 
ᑰᓕ: 7ᒋᔭᖓᓂ ᑲᑎᒪᕕᔾᔪᐊᕐᓂᐅᒻᒪᑦ, ᓲᕐᓗ ᑰᑕᑦ ᐃᖏᕐᕋᔪᖅ ᓲᕐᓗ ᐸᓐᓂᖅᑑᒥ ᐃᖃᓗᓕᕆᓂᖅ 
ᓄᖅᑲᕐᓂᐊᓕᕐᑐᖅ ᐅᑭᐅᖅ ᐊᑕᐅᓯᖅ ᐱᐅᓂᖅᓴᒥᒃ ᓇᓂᓯᔪᖃᕈᒪᓂᕋᕐᑐᓂᒃ. ᖃᐅᔨᓴᕐᑕᐅᔪᓪᓘᓐᓃᑦ ᐱᐊᓂᖏᑦᑐᖅ 
ᐱᐅᓂᖅᓴᒥᒃ ᓇᓂᓯᓂᐊᖅᑰᕐᒪᑕ ᐸᓐᓂᖅᑑᒥ ᐃᖃᓗᒐᓱᓐᓂᖅ ᓄᖅᑲᓚᖓᓕᕐᑐᖅ, ᐃᒪᓐᓇᐃᓕᒃᐸᑦ ᒥᓂᔅᑕ 
ᓈᒻᒪᒐᔭᓐᖏᒻᒪᑦ, ᐊᒡᒐ. ᑕᐃᒪᐃᓐᓇᐃᓲᖑᓐᖏᑦᑐᓪᓕᒪᑯᐊ, ᑮᓇᐅᔭᓕᐅᕐᓂᕐᒧᑦ ᐊᒃᑐᐃᓂᖃᕐᓂᐊᕐᐸᑦ ᑲᑉᐱᐊᓇᕐᒪᑦ.  
ᐃᖅᑲᓇᐃᔭᓐᖏᑦᑐᕐᓯᐅᑎᓂᒃ ᐱᔪᓐᓇᐃᓕᓚᖓᓗᑎᒃ, ᑮᓇᐅᔾᔭᒃᓴᕈᓐᓃᓚᖓᔪᑦ ᐊᒻᒪ ᓄᓇᓖᑦ ᐅᖅᓱᓂᒃ 
ᓂᐅᕕᕐᑕᐅᖃᑦᑕᕐᑐᑦ, ᑖᒃᓰᔭᕈᑎᐅᕙᒃᑐᑦ ᐅᖅᓱᖅᑎᒍᑦ ᓄᖅᑲᓚᖓᔪᑦ.  
 
ᑕᐃᒪᓐᓇᐅᖏᑦᑐᖅ, ᑮᓇᐅᔭᓕᐅᕋᓱᓐᓂᕐᒧᑦ ᐊᒃᑐᐃᓂᖃᕐᓂᐊᕐᑐᑦ ᖃᐅᔨᓴᕐᓃᑦ, ᑮᓇᐅᔭᓕᐅᕋᓱᓐᓂᒃᑯᑦ 
ᓂᐅᕐᕈᑎᖃᕐᕕᒃᓴᐃᑦ ᖃᐅᔨᓴᕐᓃᑦ ᑕᒪᕐᒥᓪᓘᓐᓃᑦ ᐱᒋᐊᕐᑕᐅᓚᐅᓐᖏᑦᑐᑦ. ᑕᐃᒪᐃᒻᒪᑦ, ᒥᓂᔅᑕ ᓄᖅᑲᕐᓗᑎᑦ 
ᑭᓯᐊᓂᓚᔪᖃᕐᑎᓪᓗᒍ, ᒥᓂᔅᑕ ᓄᖅᑲᕐᓗᓂ ᐱᐅᓂᖅᓴᐅᒐᔭᕐᒪᑦ. ᑖᓐᓇᖃᐃ ᐃᓱᒪᒋᓯᒪᓐᖏᓚᐃᑦ ᑕᐃᒫᒃ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓖ, ᐊᐱᖅᑯᑎᒋᔭᖓᓄᑦ ᑐᑭᓯᑦᓯᐊᕈᕕᑦ, ᒥᓂᔅᑕ ᓇᑦᑎᖅ? 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑖᖅ, ᐊᐱᖅᑯᑎᒋᔭᓂ ᐋᖅᑭᒋᐊᒃᑲᓐᓂᕈᓐᓇᕈᓂᐅᖓᐃ.  

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᓇᑦᓯᖅ, ᑰᓕ, ᐊᐱᖅᑯᑎᒋᔭᐃᑦ ᐋᖅᑭᒋᐊᒃᑲᓐᓂᓚᐅᕈᖕ. 
 
ᑰᓕ: ᓄᖅᑲᕐᑎᑦᓯᔪᒪᔪᖃᕐᑎᓪᓗᒍ ᐊᒥᓲᓐᖏᑦᑐᑯᓗᓐᓂᒃ. ᓲᕐᓗ ᒥᓐᓂᓂᑐᐃᓐᓇᕐᒧᓗᐊᖅ, economic studies-
ᑕᖃᓐᖏᑎᓪᓗᒍ, market studies-ᑕᖃᓐᖏᑎᓪᓗᒍ ᐊᒻᒪᓗ community impacts, negative impacts-
ᑕᖃᓐᖏᑎᓪᓗᒍ ᓄᖅᑲᕐᓗᑎᑦ ᐱᐅᓂᖅᓴᒥᒃ ᓇᓂᓯᔪᖃᓛᖅᑑᓚᑎᓪᓗᒍ ᑕᒪᓐᓇ ᒐᕙᒪ responisible-
ᖑᔫᔮᓐᖏᑦᑎᐊᓕᕐᒪᑦ.  
 
ᑕᐃᒪᓐᓇ ᓄᖅᑲᖅᑎᑦᑎᔪᒪᔪᖃᕐᓂᖅᐸᑦ ᐃᑲᔪᖅᑐᕈᕕᐅᒃ ᐱᐅᓂᖅᓴᐅᒐᔭᓐᖏᒃᑲᓗᐊᖅᐹ ᒥᓂᔅᑕ ᐃᕝᕕᑦ 
ᓄᖅᑲᖔᕐᓗᑎᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᑐᑭᓯᓇᖅᓯᕙᓪᓚᐃᒻᒪᑦ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ ᑐᑦᑐᓕᕆᓂᖅ ᐊᒥᓱᓄᑦ ᑕᐅᑐᑦᑕᐅᖃᑦᑕᖏᒻᒪᑦ 
ᐃᓚᐃᓐᓇᖓ ᑕᐅᑐᑦᑕᐅᓲᖑᒻᒪᑦ ᓴᓪᓕᕐᒥᐅᑕᐅᓪᓗᓂ ᑕᐅᑐᓐᓇᖃᑦᑕᕐᒪᑦ ᐃᓪᓗᖔᖓᓂᑦ. 
 
ᓄᖅᑲᒍᒪᒐᔭᖅᑐᖓ ᐃᖏᕐᕋᑎᐊᔾᔮᖏᑉᐸᑦ ᐱᓕᕆᕝᕕᖓᓄᑦ. ᐊᐱᕆᔪᒪᔭᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ 
ᓴᓪᓕᒨᓐᖓᐅᔪᒪᓇᔭᖅᐸᖃᐃ ᑕᐃᒃᑯᓄᖓ ᓴᓪᓕᕐᒥᐅᑕᓄᑦ ᐊᐱᖅᓱᕆᐊᖅᑐᕐᓗᓂ ᓱᓇᒥᑦ ᐊᒃᓱᕈᕈᑎᖃᖃᑦᑕᖅᐱᓯ 
ᑐᑦᑐᓕᕆᓂᐅᑉ ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐃᖅᑲᐃᑎᓐᓂᐊᖅᑕᒃᑲ 
ᑲᑎᒪᕐᔪᐊᕐᓂᕆᔭᕗᑦ ᑖᓐᓇ ᒪᓕᒐᓕᒐᓕᐅᖅᑎᑐᐃᓐᓇᐃᑦ ᐊᐱᖅᓱᖃᑦᑕᕐᓗᑎᒃ ᒥᓂᔅᑕᖔᓂᑦ. ᐊᒻᒪᓗᑦᑕᐅᖅ 
ᐱᔾᔪᑎᒋᔭᐅᔪᖅ ᑖᓐᓇ ᑲᒪᒋᔭᐅᔪᖅ ᑖᓐᓇ ᐃᓗᓕᑯᓘᔭᖃᐅᕈᓘᔭᖅᑐᐊᓘᒻᒪᑦ ᑐᓴᒐᔅᓴᓂᒃ, ᐊᑐᐃᓐᓇᐅᓐᖏᑦᑐᑎᓪᓗ 
ᑕᒪᒃᑯᐊ.  
 
ᑖᓐᓇ ᐃᓱᒪᒋᓪᓗᒍ ᑕᒪᒃᑯᐊ ᐃᓗᓕᑯᓘᔭᖏᑦ ᐱᓕᕆᔾᔪᑕᐅᔪᑦ, ᐅᖃᐅᓯᕆᔭᐅᔪᑦ ᐃᓕᔅᓯᓐᓄᑦ ᒪᓕᒐᓕᐅᖅᑏᑦ 
ᑲᑎᒪᕐᔪᐊᕐᓂᖏᑕ ᓯᓚᑖᒎᕈᓐᓇᕐᒪᑦ. ᐊᐱᖅᑯᑎᔅᓴᖃᕐᒪᖔᑕ ᒪᓕᒐᓕᐅᖅᑏᑦ ᒥᓂᔅᑕᒧᑦ, ᓱᓕ ᑭᐅᔭᐅᓚᐅᓐᖏᑦᑐᖓ.  
 
ᑖᔅᓱᒧᖓ ᐃᓱᖃᕐᓗᒍ, ᑰᓕ ᐊᑕᐅᓯᐊᕐᓗᑎᑦ ᐊᐱᕆᒃᑲᓐᓂᕈᓐᓇᖅᑐᑎᑦ.  
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. inviting-ᑕᐅᒍᒪᓕ ᓇᒧᑐᐃᓐᓇᑦᑎᐊᒻᒪᕆᒃ ᖃᐃᔪᓐᓇᖅᑐᖓ public meetings, 
general comments-ᓄᓪᓗ ᑕᒪᒃᑯᐊ ᐅᑯᐊ ᐅᖃᐅᑕᐅᑎᓪᓗᒋᑦ ᑕᐃᑲᓃᓚᐅᕆᓪᓗᖓ.  
 
(ᑐᓵᔨᑎᒍᑦ) ᑮᓇᐅᔭᓕᐅᖁᑎᖃᕐᓂᖅ ᐱᐅᓪᓗᓂ, ᓇᓪᓕᐅᒃᑯᒫᖃᕐᓂᖅ ᐱᐅᔪᖅ, ᐊᒻᒪ ᓲᕐᓗ ᑖᓐᓇ ᐊᑕᐅᓯᕐᒧᑦ 
ᓄᓇᓕᒻᒧᑦ ᑰᑕᐅᓐᖏᒻᒪᑕ ᐃᓄᓕᒫᑦᑎᐊᓄᑦ ᓄᓇᕗᒻᒧᑦ ᐊᑑᑎᖃᕐᒪᑕ ᑖᓐᓇ ᐱᔾᔪᑎᒋᓪᓗᒍ, ᐃᒃᓯᕙᐅᑖᖅ. 
ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᐊᔾᔨᖏᓐᓂᑦ ᒥᓂᔅᑕ ᐱᓯᒪᔭᖓᑕ ᐱᓯᒪᔪᖓ ᐊᐅᓚᑕᐅᓂᖏᓐᓄᑦ 
ᐸᕐᓇᐅᑎᒋᔭᖏᓐᓂᑦ ᐊᕐᕌᒎᒃ ᒪᕐᕉᒃ, ᐱᖓᓱᑦ ᐃᓗᐊᓂ ᐊᖏᕈᑎᒋᔭᐅᓚᐅᖅᑐᑦ ᓄᓇᓕᓐᓄᑦ ᒫᓐᓇᐅᔪᖅ 
ᓂᐅᕐᕈᑦᑎᒋᔭᐅᕙᑦᑐᑦ. 
 
ᐊᐱᕆᓕᖅᑕᕋ ᑕᐃᒃᑯᐊ ᐸᕐᓇᐅᑏᑦ ᐊᖏᕈᑎᒋᔭᐅᓚᐅᖅᑐᑦ ᐊᑐᖅᑕᐅᓂᐊᖅᐹᑦ ᐊᕐᕌᒍᓕᒫᒨᑦ, ᐅᕝᕙᓘᓐᓃᑦ ᓄᑖᒥᒃ 
ᐊᖏᕈᑎᒥᒃ ᓄᑖᓂᒃ ᓴᖅᑭᑦᑎᒍᑎᒃ ᓂᐅᕐᕈᑎᔅᓴᓕᐅᕐᓂᖅ ᑐᑦᑐᓇᓱᖃᑦᑕᕐᓂᖅ ᓂᐅᕐᕈᑎᔅᓴᓂᒃ ᑲᔪᓯᓂᐊᖅᐹ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 



ᕿᑎᖅᑰ, ᔫᓂ 8, 2006 ᓄᓇᕘᒥ ᓯᕗᓕᖅᑏᑦ ᑲᑎᒪᓂᖓ ᒪᑉᐱᒐᖅ 
 

 

24

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᒥᓂᔅᑕ ᓇᑦᑎᖅ. ᓇᓗᓇᓐᖏᓪᓚᕆᑦᑐᑯᓗᒻᒥᑦ ᑭᐅᔭᖓ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᓇᓗᓇᓐᖏᓪᓚᕆᑦᑐᑯᓗᒻᒥᑦ ᑭᐅᔭᖓ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ ᑕᕝᕗᖓ ᐊᐱᖅᑯᑎᔅᓴᐅᔪᓂᒃ ᒥᓂᔅᑕᒧᑦ ᑕᐃᒪ ᐊᐱᕆᒃᑲᓐᓂᕈᒪᔪᖓ 
ᐊᐱᖅᑯᑎᔅᓴᖅᑕᖃᒃᑲᓂᖅᑳ ᒥᓂᔅᑕᐅᔪᒧᑦ.  
 
ᐱᑕᖃᕈᓐᓃᕐᖓᑦ, ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᐅᑎᕈᓐᓇᖅᓯᔪᑎᑦ ᐃᕝᕕᑦ ᐃᒃᓯᕙᐅᑕᖓᓄᑦ. ᒪᓕᒐᓕᐅᖅᑏᑦ ᑖᓐᓇ 
ᐱᔭᕇᕐᒪᑦ ᕿᒥᕐᕈᓇᕐᓂᐅᔪᖅ ᓯᕗᓕᖅᑎᐅᔪᓂᒃ ᐅᖃᐅᓯᖃᖃᑦᑕᓚᐅᖅᑎᓪᓗᒍ ᒥᓂᔅᑕ ᐊᒻᒪ ᒪᓕᒐᓕᐅᖅᑎᐅᔪᑦ.  
 

ᑕᐃᒪ ᓄᖅᑲᑲᐃᓐᓇᕐᓂᐊᕋᑦᑕ ᐱᒋᐊᒃᑲᓂᕐᓂᐊᕐᒥᔪᒍᑦ 1:30-ᐊᑦ. ᑕᐃᒪᓕ ᐊᑐᓂᑦ ᒪᓕᒐᓕᐅᖅᑎᐅᔪᑦ ᒪᑐᔾᔪᑎᓂᒃ 
ᐅᖃᐅᓯᖃᕈᓐᓇᕐᓂᐊᕿᖅᑯᑐᑦ ᑕᒪᒃᑯᓂᖓ ᐃᓱᒪᔅᓴᖅᓯᐅᕈᑕᐅᔪᓂᑦ ᑕᒫᓂ.  
 

ᑲᑎᒪᔨᕋᓛᖑᔪᑦ ᐋᓐᓂᐊᖅᑐᓕᕆᓂᕐᒧᑦ, ᐃᓕᓐᓂᐊᖅᑐᓕᕆᓂᕐᒧᑦ ᐅᓐᓄᓴ ᖃᑦᑎᒥᐅᒻᒪᖔᖅ ᐅᖃᕐᓂᐊᖅᐸᕗᑦ ᑖᓐᓇ 
ᐱᔭᕇᖅᓯᒪᓕᖅᑲᑦ ᐅᕙᓂ. 
 

ᑕᐃᒪ ᓄᖅᑲᑲᐃᓐᓇᕐᓂᐊᖅᑐᒍᑦ 1:30-ᒐᓱᓐᓂᖓᓂ, ᖁᔭᓐᓇᒦᕌᓗᒃ. 
 

>>ᑲᑎᒪᓂᖅ ᓄᖅᑲᑲᐃᓐᓇᖅᑐᑦ 12:00ᒥ ᐅᑎᒃᑲᓐᓂᖅᑐᑎᒃ 13:27ᒥ 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒪᓕᒐᓕᐅᖅᑏᑦ. ᐅᑎᕐᒥᒐᒃᓯ. ᑕᕝᕙᓃᒃᑲᑦᑕ ᑲᑎᒪᔾᔪᑎᒃᓴᑦᑕ ᓇᒻᒪᖓᓂ 7. 
ᒪᑐᓯᒋᐊᕈᑏᖅ. ᒪᑐᓯᒋᐊᕈᑎᒥᓂ ᓇᓗᓇᐃᖅᓯᓃᑦ ᒪᓕᒐᓕᐅᖅᑎᑐᐃᓐᓇᕐᓄᑦ. ᑕᕝᕙᓃᓐᓂᑎᓐᓂ 
ᒪᓕᒐᓕᐅᖅᑎᑐᐃᓐᓇᐃᑦ ᐅᖃᕈᓐᓇᓂᐊᖅᑐᑦ ᐅᖓᑖᓅᖏᑦᑐᖅ 3 ᒥᓂᔅ. ᑖᒃᑯᐊ ᕿᒥᕈᓂᐅᕋᑖᖅᑑᑉ ᒥᒃᓵᓄᑦ ᒫᓐᓇ 
ᐊᐃᕆᕗᖓ ᒪᓕᒐᓕᐅᖅᑎᑐᐃᓐᓇᕐᓂᑦ ᐅᖃᐅᓯᒃᓴᓕᑦᑕᖃᕐᒪᖔᖅ. ᐊᓚᕋᓚᒃ. 
 

ᓄᖅᑲᐅᓯᑦ ᒪᓕᒐᓕᐅᖅᑎᓄᑦ 
 

ᐊᓚᕋᓚᒃ: ᐅᖄᓂᖏᑎᓪᓗᑎᓪᓘᓐᓃᑦ ᑕᐃᒪᐃᑦᑑᕗᖓ. ᐊᓕᐊᓇᐃᒍᓱᒃᑲᒪᐃᓛᒃ ᑖᓐᓇ ᐱᕚᓪᓕᐅᑎᒋᓂᐊᕋᓱᒋᓪᓗᒍ 
ᐅᕙᑦᑎᓐᓄ ᐊᓕᐊᓇᐃᒍᓱᓪᓚᕆᒃᑲᒪ ᑕᒪᒃᑭᑦᑎᐊᖅᑐᓯᓗ ᐃᓱᐊᓂ ᐃᓱᐊᓄᑦ ᐃᖏᖃᑦᑕᖅᖃᐅᒐᒃᓯ ᑕᑲᓄᖓ 
ᐊᐱᖅᓱᖅᑕᕐᕕᒻᒧᑦ. 
 

ᑭᓯᐊᓂ ᐃᖅᑲᐃᑎᑦᑎᔪᑎᒋᔭᕗᑦ ᑕᒪᓕᒫᑦᑎᐊᑦᑕ ᐊᒻᒪᓗ ᐃᖅᑲᐅᒪᔭᕗᑦ ᖃᓄᐃᓕᔭᐅᖏᑕᐃᓐᓇᖅᓂᖁᕕᓃᑦ ᐃᓛᒃ 
ᐱᔭᒃᓴᐃᑦ ᐊᖅᑯᑎᒃᓴᐃᑦ ᒪᓕᒐᐃᓪᓗ ᓱᓇᒃᑯᑖᖑᔭᕆᐊᓖᓪᓗ ᑎᑭᓐᓇᓱᐊᖅᑎᓪᓗᑕ ᑕᒪᒃᑯᓄᖓ ᐊᐱᖅᑯᑕᐅᕙᑦᑐᓄᑦ 
ᐱᔪᒪᔭᐅᕙᑦᑐᓄᓪᓗ ᓄᓇᑦᑎᓐᓂ ᓇᓗᓇᖏᒻᒪᑦ ᐊᒃᓱᕈᕆᐊᒃᑲᓐᓂᓚᖓᒐᒃᓯ ᐅᑭᐅᑦ ᑕᐅᕗᖓᓗᑦᑖᓚᖏᒻᒪᑕ 
ᒪᓕᒐᓕᐅᖅᑎᐅᓂᐊᖅᑎᓪᓗᑕ ᐃᓱᓕᑦᑕᕐᕕᖃᕐᒪᑕ ᑖᒃᓱᒪᓗ ᐃᓗᐊᓂ ᑕᑯᒃᓴᕈᖅᑎᑦᑎᔭᕆᐊᖃᖃᑦᑕᖅᑐᑕᐅᒻᒪᑦ.  
 

ᑕᒪᒃᑯᓂᖓ ᐱᔪᒪᓯᒪᔭᑦᑎᓐᓂ ᐱᓕᕆᐊᕆᔪᒪᔭᑦᑎᓂᓪᓗ ᐅᖃᐅᓯᓯᕆᔭᕇᓯᒪᕙᔭᑦᑎᓐᓂ ᓄᓇᕗᒻᒥᐅᓄᑦ ᐊᒻᒪᓗ 
ᓄᓇᑦᑎᓐᓄᑦ ᑕᐃᒪᐃᑕᑦᑖᓂᐊᖅᓂᕋᖅᓯᒪᒐᑦᑕ ᐆᒪᑎᑦᑎᓐᓂ ᐊᖏᕈᓯᖅᑐᑕ ᑕᐃᒪᐃᓘᖅᓯᒪᓚᐅᕋᑦᑕ 
ᓂᕈᐊᖅᑕᐅᓚᑭᔾᔪᑎᒋᓯᒪᓚᐅᕋᑦᑎᒍ ᐊᒻᒪᓗ ᐅᐱᒋᔭᐅᓪᓗᑕ ᐅᑉᐱᕆᔭᐅᑦᑎᐊᖅᑐᑕᓗ ᐱᓕᕆᓂᕆᓚᐅᖅᑕᑎᓐᓂ 
ᑕᐃᒪᓐᓇᐃᑦᑑᒐᒃᓯ ᓂᕆᐅᒋᓚᖓᔭᒃᑲ ᐃᒪᓐᓇ ᐊᓪᓗᕆᐊᒃᑲᓐᓂᕈᑎᒋᓚᖓᔭᑎᑦ. ᐃᖅᑲᐃᑳᓪᓚᑦᑐᑎ ᐅᕝᕙᓘᓐᓃᑦ 
ᐃᓱᒪᒋᔪᓐᓃᓚᐅᖅᑕᕕᓂᑎᑦ ᐃᓱᒪᒋᓕᑳᓪᓚᒻᒥᔭᑎᑦ ᓱᓇᐅᕝᕚᕈᑎᒋᔭᑎ ᓇᓗᓇᖏᒻᒪᑦ ᐃᑲᔪᖅᑐᑦᑎᐊᕋᒃᑭᑦ 
ᑭᓇᐅᒐᓗᐊᕈᕕᑦ ᒥᔅᑕᐅᔪᑎ ᑕᐃᒃᑯᐊ ᐱᓇᓱᐊᓚᖓᒐᕕᒋᑦ ᐃᒫᒃ ᐊᓪᓗᕆᑲᓐᓂᕈᒪᓪᓚᑖᖅᑐᑎ ᓇᓗᓇᖏᒻᒪᑦ. 
 

ᑕᒪᓐᓇ ᐱᔾᔪᑎᒋᓪᓗᒍ ᓂᓪᓕᕈᑎᒋᒍᒪᖅᑲᐅᔭᕋ ᐃᒫᒃ ᑭᓇᓪᓘᕈᑎᒃᓴᖅᑕᖃᖏᒻᒪᑦ ᑮᓇᕐᓗᐃᒍᑎᒃᓴᖅᑕᖃᒐᓇᓂᓗ 
ᑖᒃᑯᓇᓂ ᐅᓪᓗᓂᑦ ᖃᐃᔪᓂ ᖃᓄᐃᓕᔭᐅᔪᖃᕋᓗᐊᕐᓂᕐᐸᑦ. ᐃᓄᒃ ᓇᒻᒥᓂᖅ ᐱᔭᐅᖏᒻᒪᑦ ᑖᓐᓇ ᐱᓕᕆᕝᕕᒃ 
ᐱᔭᐅᓲᖑᒻᒪᑦ ᑕᐃᒪᓐᓇᐃᓘᕐᓂᖃᖅᑎᓪᓗᒍ so ᐃᓱᒫᓗᓚᖓᖏᓚᑎᑦ ᐋᓐᓂᓚᖓᖏᓚᑎᓪᓗ 
ᖃᓄᐃᓘᖅᑕᐅᒐᓗᐊᕐᓂᕈᕕᑦ  



ᕿᑎᖅᑰ, ᔫᓂ 8, 2006 ᓄᓇᕘᒥ ᓯᕗᓕᖅᑏᑦ ᑲᑎᒪᓂᖓ ᒪᑉᐱᒐᖅ 

ᑭᓯᐊᓂ ᓂᕆᐅᒋᔭᖃᕋᒪᓕ ᐱᓕᕆᖃᑎᒌᑦᑎᐊᕆᐊᑲᓂᕐᓗᑕ ᑲᔪᓯᑦᑎᐊᓚᖓᒐᑦᑕ ᐅᓪᓗᓂ ᐅᑭᐅᓂᓪᓗ ᖃᐃᔪᓂᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒪᑐᐃᕐᓯᕕᐊᖓᐅᑎᑦᑎᐊᕙᐃᑦ ᐊᓚᕋᓚᒃ. ᒫᓐᓇ ᐊᑎᖁᑎᖃᒃᑲᓂᖏᓐᓇᒪ 
ᒪᑐᓯᒋᐊᕈᒪᔾᔪᑎᓂᑦ. ᑰᓕ. 
 

ᑰᓕ: ᐅᕙᖓᑦᑕᐅᖅ, ᐱᐊᓂᒃᑲᑦᑕ. ᑖᓐᓇ ᓯᕘᕋᓇᕐᓂᕈᓘᔭᖅ ᐱᐊᓂᒻᒪᑦ, ᐊᓂᒍᕐᒪᑦ. 
 

ᑭᓯᐊᓂ ᒥᓂᔅᑕ ᐃᖅᑲᐃᑎᒃᑲᓐᓂᐊᕐᔪᒍᒪᓪᓗᒋᑦ ᐃᑦᓯᕙᐅᑖᖅ ᑐᓴᖃᑦᑕᖅᑲᐅᒐᑦᑕ ᖃᐃᖁᔭᐅᒍᑦᑕ 
ᖃᐃᒍᓐᓇᕐᑐᒎᓚᖃᑦᑕᕐᑐᓂᒃ ᒥᓂᔅᑕᓂᒃ. ᖃᐃᖁᔭᐅᓐᓂᕈᑦᑕ ᖃᐃᔪᓐᓇᕐᑐᒍᑦ. ᑭᓯᐊᓂ ᐅᖃᐅᑎᔪᒪᔭᒃᓯ ᒥᓂᔅᑑᒐᑦᓯ 
ᖃᐅᑕᒫᑦ, 300 ᐅᖓᑖᓂ ᐅᑉᓗᓄᑦ. ᐳᓚᕋᑲᐃᓐᓇᕆᐊᖃᓛᕐᑐᒍᑦ, ᒪᑯᐊ ᐋᖅᑭᒃᓯᒪᖃᑦᑕᕈᑦᓯᐅᖅ ᐱᐅᔪᖅ 
ᑐᓴᐅᒪᑎᑕᐅᓗᑕᓗ ᖃᖓᒃᑯᑦ ᖃᐃᔪᒫᕐᒪᖔᑦᓯ. ᐃᓚᖓᓂ ᖃᐃᖃᑦᑕᕐᑐᓯ ᐳᓛᕆᐊᖃᑦᑕᕐᑐᓯ ᖃᓄᐃᑦᑐᑐᐃᓐᓇᕐᓂᑦ 
ᓱᓇᓄᑦ ᑎᒥᐅᔪᓄᑦ ᐊᒻᒪᓗ ᑲᑐᔾᔨᖃᑎᒌᓂᒃ ᑲᑎᒪᔪᖃᕐᐸᑦ ᑭᓯᐊᓂ ᓄᓇᓖᑦ ᐳᓛᕐᑕᐅᖃᑦᑕᕆᐊᓖᑦ ᒥᓂᔅᑕ ᐃᒻᒥᓂᒃ 
ᐋᖅᑭᒃᑕᖏᓐᓂᒃ ᐳᓚᕋᓚᐅᐱᓪᓚᒃᓱᓂ. ᑕᐃᒪᓐᓇᐃᖃᑦᑕᕈᑦᓯ ᖃᐅᔨᒪᓪᓚᒃᑖᕐᑐᖓ ᓴᕆᒪᒋᔭᐅᓪᓚᕆᓚᖓᔪᓯ 
ᓄᓇᕗᑦᒥᐅᓄᑦ. ᐃᒃᑯᐊ ᑎᑭᑦᑐᑯᓘᓚᐅᕐᑐᑦ ᐊᒻᒪᓗ ᓈᓚᐅᑎᑦ ᐊᑐᐃᓐᓇᐅᓲᕌᓘᒻᒪᑕ ᑭᓇᒃᑯᓐᓂᒃ ᑲᑎᖃᑎᖃᕋᓗᐊᕈᒃᓯ 
ᑎᒥᐅᔪᓂᒃ. ᓈᓚᐅᑎᑯᕌᕐᔪᑯᓗᒍᓐᓇᕐᐳᖓᖃᐃᖃᑦᑕᕐᓗᓯ. ᑕᐃᒃᑯᐊ ᐱᕕᒃᓴᖃᕈᒪᓲᖑᒻᒪᑕ, ᐃᓐᓇᕐᒥᑦ 
ᐅᖃᖃᑎᒋᐊᓲᖑᒻᒥᒐᒪ.  
 

ᑕᐃᓐᓇ ᓕᐅᓇ ᐊᒡᓘᒃᑲᖅ ᒥᓂᔅᑐᓵᓕᕐᑎᓪᓗᒍ ᐋᓐᓂᐊᕐᑐᓕᕆᔨᒃᑯᓐᓄᑦ, ᑕᐃᑲᓂ ᐅᒃᑯᐃᓯᔭᕐᑐᖅᑐᑕ ᐅᖃᓚᐅᕐᓯᒪᒻᒪᑦ, 
ᖃᐃᑦᑎᓚᐅᐱᓪᓚᒍᓐᓇᖅᐱᐅᖃᐃ ᐅᕙᒃᑎᓐᓄᑦ, ᐱᓱᓐᓂᖅ ᐊᔪᕋᒥ. ᑕᐃᓐᓇ ᐳᓛᕐᑕᐅᒐᒥ ᐊᒃᓱᐊᓗᒃ ᖁᕕᐊᓱᓚᐅᕐᓯᒪᔪᖅ 
ᓇᒻᒥᓂᕐᓗ ᐅᖃᖃᑎᒋᓪᓗᓂᐅᒃ. ᑕᐃᒪᐃᒻᒪᑦ, ᑕᑯᔪᒪᖃᑦᑕᕐᒪ ᐃᓕᑦᓯᓐᓂᒃ ᖃᐅᔨᒪᓂᐊᕐᐳᓯ, ᐃᓚᖓᓂ 
ᐅᑕᖅᑭᑐᐃᓐᓇᕋᓗᐊᕈᑦᓯ ᖃᐃᖁᔭᐅᒍᑦᑕ ᖃᐃᓛᖅᑯᒍᑦ ᖃᐃᖏᑕᐃᓐᓇᕐᑐᖃᑐᐃᓐᓇᕆᐊᖃᕐᒪᑦ. ᑖᓐᓇ 
ᐃᑲᔫᑎᒋᐊᕐᔪᒐᓱᒃᐸᕋ ᓄᓇᕗᑦᒥᐅᑦ ᓴᕆᒪᓱᒻᒪᑕ ᐃᓄᓐᓂᒃ ᐊᒻᒪᓗ ᐃᓅᓐᖏᑦᑑᒐᓗᐊᓂᒃ ᐊᒃᓱᕈᕐᑐᓂᒃ ᒥᓂᔅᑐᖃᕐᒪᑦ 
ᑕᒡᕙᓂ ᒐᕙᒪᒃᑎᓐᓂ. ᐃᖏᕐᕋᑦᓯᐊᖁᓐᓇᐅᕗᓯ ᒫᓐᓇ ᐅᑭᐅᑦ ᑖᒃᑯᐊ ᐱᐊᓂᒐᓱᓐᓂᐊᕐᑎᓪᓗᒋᑦ ᓯᕗᓂᒃᑎᓐᓂ, ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ, ᒫᓐᓇ ᑭᖑᓪᓕᖅ, ᐋᕆᐊᒃ. 
 

ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓛᒃ ᐃᒃᓯᕙᐅᑖᖅ ᐅᐱᒋᔭᐅᓯᒪᔪᐃᓐᓇᐅᒐᑦᑕ ᑕᕝᕙᓂ ᓂᕈᐊᕐᑕᐅᓯᒪᔪᒍᑦ. 
ᐅᐱᒋᔭᐅᔪᐃᓐᓇᑦᓯᐊᖑᒐᑦᑕ ᐊᒻᒪᑦᑕᐅᖅ ᑖᒃᑯᐊ ᒥᓂᔅᑕᐅᔪᑦ ᐱᓗᐊᓐᖑᐊᕐᑐᒥᒃ ᐅᐱᒋᔭᐅᔪᑦ, ᐅᑉᐱᕆᔭᐅᔪᑦ ᐊᒻᒪᑦᑕᐅᖅ 
ᓱᓕᔪᕆᔭᐅᔪᑦ ᑕᒪᑐᒥᖓ ᐱᓕᕆᐊᖏᓐᓂᒃ. ᓂᕆᐅᕝᕕᐅᑦᓯᐊᕐᑐᑦ. ᑕᐃᒫᖏᓛᒃ ᐃᓄᓐᓄᑦ ᓄᓇᓕᓐᓄᑦ ᑕᑯᔭᐅᖃᑦᑕᕈᒪᔪᑦ, 
ᖃᐃᖁᔭᐅᒻᒪᕆᒃᓯᒪᓐᖏᒃᑲᓗᐊᕐᓗᑎᒃ ᐳᓚᕋᔾᔫᒥᕙᒃᐸᑕ ᖃᐅᔨᔭᐅᔪᒪᑦᓯᐊᕐᖓᑕ ᑭᓱᓕᕆᔨᐅᒻᒪᖔᑕ ᖃᓄᕐᓗ 
ᒐᕙᒪᖃᕐᒪᖔᑕ ᓄᓇᕘᒥ ᖃᐅᔨᔭᐅᒃᑲᓐᓂᕈᒪᑦᓯᐊᕐᑐᑦ. ᑕᒪᒃᑯᓇᓐᖓᑦ ᓄᓇᓕᓕᒫᓂᒃ. ᐃᒫᒃ, ᐃᓱᒪᒋᔭᖃᑦᑕᕐᒪᑕ, ᒥᓂᔅᑕ 
ᐱᓗᐊᕐᑐᒥᒃ ᐊᖏᔪᖅᑳᖑᔭᕆᐊᖏᑦᑕ ᑕᒪᒃᑯᓄᖓ ᐃᓄᓐᓄᑦ. ᓄᓇᓕᓐᓄᑦ ᐊᖏᔪᖅᑳᖑᓱᕆᔭᐅᓪᓗᑎᒃ 
ᖃᐅᔨᔭᐅᒃᑲᓐᓂᕈᑎᒃ ᐊᖏᔪᖅᑳᖑᓐᖏᑦᑐᑦ, ᐱᓕᕆᔨᒋᔭᐅᔪᑦ ᑕᒪᒃᑯᓄᖓ ᓄᓇᓕᓐᓄᑦ ᓄᓇᕘᒥᐅᓄᑦ 
ᐃᖅᑲᓇᐃᔭᖃᑎᒋᔭᐅᑦᓯᐊᒃᑲᓐᓂᕈᓐᓇᕐᑐᑦ, ᑎᓕᐅᕐᑕᐅᑦᓯᐊᒃᑲᓐᓂᕈᓐᓇᕐᑐᑦ ᓈᒻᒪᒃᑐᒥᒃ. ᑲᓐᖑᓇᓐᖏᑦᑐᒥᒃ, ᐃᓛᒃ 
ᑲᓐᖑᒋᔭᐅᓐᖏᒃᑲᓐᓂᕐᓗᑎᒃ ᐊᓪᓚᐅᒋᔭᐅᓐᖏᑲᓐᓂᕐᓗᑎᒃ ᐅᖃᖃᑎᒋᔭᐅᒃᑲᓐᓂᕈᓐᓇᕐᑐᑦ ᐃᓱᒪᑖᕐᑎᑕᐅᒃᑲᓐᓂᕈᓐᓇᕐᑐᑦ.  
 

ᐊᒻᒪᑦᑕᐅᖅ ᑕᐃᓐᓇ ᐅᐱᒋᓚᐅᕐᒥᔭᕋ ᓯᕗᓕᐅᕐᑎᐅᑉ ᐅᖃᐅᓯᕆᓚᐅᕐᑕᖓ, ᑖᒃᑯᐊᒎᖅ ᑐᒡᓕᖏᑦ ᑐᒡᓕᑲᓐᓂᖏᓪᓗ 
ᐃᓄᒃᑎᑑᕈᓐᓇᕆᐊᖃᕐᑐᑦ 2008ᒥ. ᐃᒫᒃ ᐱᔭᕐᓂᕐᒪᑦ ᐊᓯᒥᒃ ᑎᓕᓯᔭᕆᐊᒃᓴᖅ ᑕᐃᒪᐃᓕᐅᕈᓐᓇᖁᔨᓪᓗᓂ. ᑖᓐᓇᑦᑕᐅᖅ 
ᑕᑯᓐᓇᕐᑕᐅᒋᐊᖁᒻᒥᔭᕋ ᓂᕈᐊᕐᑕᐅᒃᑲᓐᓂᕈᒪ ᑕᐃᑦᓱᒪᓂ 2008ᒥ, ᒥᓂᔅᑕᐅᔪᑦᑕᐅᖅ ᑕᐃᒪ ᐃᓄᒃᑎᑐᑦ 
ᑭᐅᔪᓐᓇᕐᑐᐃᓐᓇᐅᒻᒥᓗᑎᒃ. ᑖᓐᓇ ᑐᕋᒐᕆᖃᓯᐅᑎᔪᒪᒻᒥᔭᕋ ᑕᐅᕙᓂ ᒥᓂᔅᑕᐅᓂᐊᕈᕕᑦ ᐃᓄᒃᑎᑐᑦ 
ᐅᖃᕈᓐᓇᕐᒥᓗᑎᑦᑕᐅᖅ. ᑖᒃᑯᐊ ᐊᑎᓐᓃᒃᑐᐃᓐᓇᐃᑦ ᐃᓱᒪᒋᓐᖏᓪᓗᒋᑦ ᓯᐊᓚᕋᓗᐊᕐᑎᑦ ᑕᐃᒫᑦᑕᐅᖅ ᐃᓅᖃᑎᒋᒻᒥᒐᕕᒋᑦ 
ᑎᒥᖃᖃᑎᒋᒻᒥᒐᕕᒋᑦ. ᑕᐃᒪ ᐃᖅᑲᓇᐃᔭᖃᑎᒌᑦᓯᐊᒃᑲᓐᓂᕐᑑᔮᕋᑦᑕ ᑕᒫᓂ ᑖᓐᓇ ᐱᓗᐊᕐᑎᓪᓗᒍ 
ᑕᑯᓐᓇᖃᑦᑕᐅᑎᑦᓯᐊᕋᑦᑕ, ᓂᕆᐅᖃᑎᒋᑦᓯᐊᕐᐸᒃᑲ ᓂᕈᐊᕐᑕᐅᓯᒪᖃᑎᒃᑲ, ᖁᔭᓐᓇᒦᒃ ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᐋᕆᐊᖅ. ᑭᖑᓪᓕᖅ ᐃᕝᔭᕈᑕᐃᓚᒃ.  
 

ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᒃ ᕿᒥᕐᕈᓇᑦᑐᓃᓛᒃ ᐊᓕᐊᓇᐃᑦᑐᒻᒪᕆᐅᒻᒪᑦ, ᓲᕐᓗ 
ᐅᕕᓗᐃᔭᖅᑐᑎᑐᑦ. 
 

ᑕᖅᑲᒃᑯᐊ ᓈᓚᑦᑐᑦ ᐃᒫᒃ ᕿᑦᑕᐃᐹᓪᓕᒍᑕᐅᒻᒪᑦ ᖃᐅᔨᕚᓪᓕᕈᑕᐅᒃᑲᓂᖅᑐᓂᓗ ᑕᖅᑲᒃᑯᓄᖓ 
ᑐᑭᓯᐅᒪᖃᑎᒌᒃᑲᓂᕐᓂᐊᕋᑦᑕ ᐱᒋᐊᖅᑎᓪᓗᑕ ᓂᕈᐊᖅᑕᐅᕋᑖᖅᑎᓪᓗᑕ ᑲᑎᒪᑎᓪᓗᑕ  

ᐅᖃᖅᑐᐃᓐᓇᐅᓚᐅᖅᓯᒪᒐᑦᑕ ᐱᓕᕆᖃᑎᒌᑦᑐᐃᓐᓇᐅᔭᕆᐊᖃᕋᑦᑕ ᓄᓇᕗᑦ ᐱᐅᓂᖅᓴᐅᔪᓐᓇᖁᓪᓗᒍ, 
ᓄᓇᑐᐊᕆᓐᖏᑕᕗᑦ ᑭᓯᐊᓂ ᓄᓇᕗᓕᒫᖅ.  
 

ᐊᒻᒪᓗ ᐃᑲᔪᕆᐊᖃᕋᔅᓯᐅᒃ ᑕᒪᒃᑯᐊ ᓄᓇᓕᐅᔪᑦ, ᓄᓇᓕᑐᐊᕆᓐᖏᑕᓯ ᓄᓇᕗᒻᒧᓕᒫᖅ ᑕᐃᑯᓐᖓᖅᑕᐅᓯᒪᒐᑦᑕ. 
ᑕᐃᒫᒃ ᑭᓯᐊᓂᐅᒻᒪᑦ ᐱᓕᕆᓗᑕ ᑭᒃᑯᓕᒫᓄᑦ ᓄᓇᖁᑎᑐᐃᓐᓇᕆᓐᖏᑕᑦᑎᓐᓄᑦ. ᑕᐃᒫᒃ ᐱᐅᓂᖅᓴᐅᓕᕈᓐᓇᕐᖓᑦ. 
 
ᐱᓕᕆᓐᖏᑯᑦᑕ ᓄᓇᕗᓕᒫᒧᑦ ᐃᒫᒃ, ᐱᓕᕆᓇᓱᑦᑑᔮᓲᖑᒐᑦᑕ ᓄᓇᖁᑏᓐᓇᑦᑎᓐᓄᑦ. ᑕᐃᒃᑯᐊ ᐅᖃᖃᑦᑕᕐᒪᑕ 
ᐃᓱᒫᓗᒍᑎᒋᔭᒥᓂᒃ ᐅᖃᐅᔾᔭᐅᒐᑦᑕ ᒪᓕᒐᓕᐅᕐᕕᒻᒥ ᓴᖅᑭᓕᖃᑦᑕᕋᑦᑎᒍ ᑕᐃᒪᐃᓕᐅᕆᐊᖃᕋᑦᑕ 
ᐱᓕᕆᖃᑎᒌᑦᑎᐊᓚᐅᖅᑕ ᓄᓇᕗᓪᓗ ᐋᖅᑭᓱᑦᑎᐊᕆᐊᕐᓗᒍ ᓄᓇᕗᒻᒥᐅᑦ ᐃᑲᔪᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᒍᑕᐃᓚᒃ. ᒪᓕᒐᓕᐅᖅᑎᐅᖃᑎᒃᑲ, ᒫᓐᓇ ᐊᑎᖁᑎᖃᓐᖏᓐᓇᒪ ᒪᑐᓯᒋᐊᕈᑎᓂᒃ 
ᐱᑕᖃᕐᒪᖔᖅ ᐊᐱᕆᒃᑲᓂᖅᐳᖓ. ᖁᔭᓐᓇᒦᒃ. ᑭᖑᓪᓕᖅ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᓯᕗᓕᖅᑎᐅᔪᕐᓗ ᖁᔭᓐᓇᒦᕈᒪᔭᒃᑲ ᑕᒫᓃᒍᓐᓇᕐᖓᑕ 
ᑭᐅᖃᑦᑕᕈᓐᓇᖅᑐᑎᒃ ᐊᐱᖅᑯᑎᐅᔪᓂᒃ. 
 
ᐅᖃᐅᓯᕆᖃᑦᑕᓚᐅᖅᑕᑎᓐᓄᑦ ᐊᐱᖅᓲᑎᒋᖃᑦᑕᓚᐅᖅᑕᑎᓐᓄᑦ, ᓴᖅᑭᓯᒪᔭᑦᑎᓐᓂᑦ ᐊᕐᕌᒎᓐᓂᒃ ᒪᕐᕉᓐᓂᒃ ᖃᓄᖅ, 
ᑭᓱᒥᒃ ᓂᕆᐅᓐᓂᐊᕆᐊᔅᓴ ᖃᐅᔨᒪᓚᐅᓐᖏᑦᑐᖓ ᓯᕗᓕᖅᑎᐅᔪᒥᒃ ᖃᐅᔨᒋᐊᕈᓐᓇᕐᓗᖓ ᑕᒪᒃᑯᓂᖓ 
ᐱᓕᕆᐊᕆᔭᐅᔪᑦ ᑲᒪᒋᔭᐅᔭᕆᐊᖃᖅᑐᓂᒃ ᖃᐅᔨᒪᓪᓗᑎᓪᓗ ᑕᒪᒃᑯᓂᖓ. 
 
ᐊᒻᒪᓗ ᒥᓂᔅᑕᓕᒫᖑᓐᖏᑦᑑᒐᓗᐊᑦ ᐊᐱᖅᑯᑎᔅᓴᒃᑲᓕ ᓄᖑᒌᓚᐅᕐᖓᑕ ᒥᓂᔅᑕ ᓇᑦᑎᕐᒥᑦ 
ᐊᐱᖅᓱᕈᓐᓇᓯᖅᑲᐅᓐᖏᒻᒪᕆᒃᑲᒪ. ᐄ, ᑖᒃᑯᐊᓗ ᖃᐅᔨᒪᓪᓗᑎᒃ ᐱᔭᔅᓴᕆᓂᐊᖅᑕᖏᑦ ᐊᕐᕌᒎᓐᓂᒃ ᒪᕐᕉᔫᓐᓂᒃ 
ᒐᕙᒪᒃᑯᑦ ᓄᓇᕗᒻᒥᐅᓕᒫᓄᑦ ᒪᓕᒐᓕᐅᖅᑎᓄᑦ ᐄ, ᐱᔭᕆᐊᑐᔪᕈᓘᖃᑦᑕᓂᐊᖅᑐᖅ ᐊᔅᓱᕈᕐᓇᕐᓗᓂᓗ.  
ᒥᓂᔅᑕᐅᓪᓗᑕ, ᒪᓕᒐᓕᐅᖅᑎᐅᓪᓗᑕᓗ ᐱᓕᕆᖃᑎᒌᒋᐊᖃᖅᑐᒍᑦ. 
 
ᐊᒻᒪᓗ ᑕᒪᒃᑯᐊ ᒥᓂᔅᑕᐅᔪᑦ ᓈᓚᖃᑦᑕᕐᓗᑎᒃ ᒪᓕᒐᓕᐅᖅᑎᑐᐃᓐᓇᕐᓂᑦ ᐊᒻᒪᓗ ᓄᓇᕗᒻᒥᐅᑕᐅᔪᓂᑦ ᒥᓂᔅᑕᐅᔪᑦ 
ᓈᓚᑦᑐᒋᔭᐅᖃᑦᑕᖏᒻᒪᑕ, ᐄ, ᑖᒃᑯᐊ ᓈᓚᑉᐸᑦᑑᒐᓗᐊᑦ ᑭᓯᐊᓂ ᐱᔭᔅᓴᖃᓗᐊᕐᓂᑯᐊᓗᒻᒧᑦ 
ᐃᑉᐱᒍᓱᓗᐊᖅᑑᔮᖅᐸᖏᒻᒪᑕ 25-ᖑᒻᒪᑕ ᓄᓇᓕᐅᔪᑦ ᐃᑉᐱᒋᒋᐊᖃᖅᑐᑦ, ᐊᒻᒪᓗ ᑲᓇᑕᒧᑦ 
ᓇᒧᕈᓘᔮᖃᑦᑕᕆᐊᖃᖅᑐᑎᒃ. 
 
ᓯᕗᓕᖅᑎᐅᔪᒧᑦ ᐅᖃᐅᓯᕆᓚᐅᖅᑕᕋ ᑖᒃᑯᐊ ᐊᔅᓱᕈᒃᑲᓐᓂᕆᐊᖃᖅᑐᑦ ᒥᓂᔅᑕᐅᔪᓪᓗ ᑖᓐᓇ ᕿᑎᕐᒥᐅᑦ 
ᐃᓚᒋᔭᐅᔾᔭᐅᑦᑎᐊᕐᓗᓂ ᓄᓇᕗᒻᒥ,  

ᕿᑎᕐᒥᐅᓅᒃᑲᓐᓂᖃᑦᑕᕐᓗᑎᓪᓗ ᒥᓂᔅᑕᐅᔪᑦ ᖃᐃᖁᔭᐅᓐᖏᒃᑲᓗᐊᕐᓗᓂ ᑖᒃᑯᐊ ᒥᓂᔅᑕᐅᔪᑦ. 
ᑕᐅᕗᓐᖓᕋᓱᐊᖃᑦᑕᕐᓗᑎᒃ ᕿᑎᕐᒥᐅᓄᑦ. 
 
ᑖᓐᓇᓗ ᐅᖃᐅᓯᕆᖃᑦᑕᖅᓯᒪᓪᓗᒍ ᑖᓐᓇ ᐋᑐᕚ ᐱᒻᒪᕆᐅᒻᒪᑦ, ᐋᑐᕚᒥᓗ ᐊᔪᐃᓐᓇᑲᓐᓂᖃᑦᑕᕆᐊᖃᖅᑐᒍᑦ 
ᐃᑲᔪᖅᑕᐅᒍᒪᓐᓂᕈᔅᓯᓗ ᐅᖃᐅᑎᒍᓐᓇᕆᔅᓯ ᐅᕙᑦᑎᓐᓂᑦ ᑖᒃᑯᐊᓗ ᐋᑐᕚ ᑐᑭᓯᑦᑎᐊᕆᐊᖃᕐᖓᑕ ᐅᕙᒍᑦ 
ᐱᔪᒪᔭᖓᓐᓂᑦ.  
 
ᐄ, ᑖᒃᑯᐊ ᐊᐱᖅᓱᖃᑦᑕᖅᑐᒋᑦ ᒥᓂᔅᑕᐅᔪᑦ ᑖᒃᑯᐊᑦᑕᐅᖅ ᓄᓇᕗᑦ ᒐᕙᒪᒃᑯᖏᖅᑲᐃ ᑖᒃᑯᐊ ᐃᖅᑲᓇᐃᔭᖅᑎᐅᔪᐃᑦ,  
ᐃᖅᑲᓇᐃᔭᖅᑎᒋᔭᖏᑦ ᖁᔭᓐᓇᒦᕈᒪᓪᓗᒋᑦ ᑕᐃᒃᑯᐊ ᐃᑲᔪᖅᑐᐃᖃᑦᑕᕐᒪᑕ ᒥᓂᔅᑕᐅᔪᓂᑦ ᓄᓇᕗᒻᒥᐅᓂᓪᓗ. ᑖᓐᓇ 
ᓄᓇᑦᑎᐊᕙᐅᓂᖅᓴᐅᔪᓐᓇᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᑦᑕᐅᖅ ᖁᔭᓐᓇᒦᑦᑎᐊᕐᒥᒐᒃᑭᑦ ᒥᓂᔅᑕᐃᑦ ᑭᐅᔪᓐᓇᑦᑎᐊᓚᐅᕐᒪᑕ 
ᑖᒃᑯᓂᖓ ᐊᐱᖅᓲᑎᒋᖃᑦᑕᖅᑕᑦᑎᓐᓂᑦ. ᐃᓚᖓᒍᑦ ᐋᖅᑭᒋᐊᕈᑎᔅᓴᐃᑦ ᑕᒪᒃᑯᐊ ᓴᖅᑮᓐᓇᓕᖃᑦᑕᕋᑦᑎᒍ 
ᒪᓕᒐᓕᐅᖅᑎᐅᓪᓗᑕ, ᑭᒡᒐᖅᑐᖅᑕᕗᑦ ᒪᓕᑐᐃᓐᓇᖅᑐᒋᑦ ᑖᔅᓱᒪ ᐃᓄᓪᓚᑦᑖᒨᓐᖏᑦᑑᒐᓗᐊᖅ ᑭᓯᐊᓂ 
ᐱᓕᕆᐊᕆᔭᖓ ᐱᓪᓗᒍ.  
 
ᑕᐃᒪᓐᓇᐃᓐᓂᖓᓄᑦ ᖃᐅᔨᕙᓚᐅᖅᓯᒪᒐᒪ ᔭᓗᓇᐃᒥ ᒐᕙᒪᖃᖅᑎᓪᓗᑕ ᑕᐃᒃᑯᐊ ᒥᓂᔅᑕᐃᑦ ᑕᒪᕐᒥᒃ leadership 
forum-ᖃᓐᖏᒃᑲᓗᐊᖅᑐᑎᒃ ᐳᓚᕋᖅᐸᓚᐅᕐᒪᑕ ᓄᓇᓕᓐᓄᑦ, ᓄᓇᓖᑦ ᖃᓄᐃᑦᑐᓂᒃ ᐱᔭᕆᐊᖃᕐᓂᖅᓴᐅᒻᒪᖔᑕ 
ᖃᐅᔨᓇᓱᐊᖅᑐᑎᒃ. ᐃᒻᒪᖃ ᑖᒃᑯᐊ ᑎᓕᓂᐊᖅᑕᒃᑲ, ᐱᔪᒪᔭᒃᑲᐃᓛᒃ ᐊᕐᕌᒎᓐᓃᑦ ᐊᑕᐅᓯᐊᕐᓗᒍ ᑕᒪᒃᑯᐊ ᓄᓇᓖᑦ 
ᑲᑎᓐᖓᓗᓯ ᐳᓚᕋᕐᓗᓯᐅᒃ ᐱᔭᕆᐊᖃᖅᑕᖏᑦ ᑕᑯᔾᔫᒥᒋᐊᕐᓗᓯᐅᒃ, ᖃᓄᐃᒻᒪᑦ ᐊᒃᓱᕉᑎᖃᖃᑦᑕᕐᒪᖔᑕ 
ᓂᕈᐊᖅᑕᓯᒪᔪᑎᒍᑦ ᐅᕙᓂ ᑕᒪᒃᑯᓂᖓ ᐱᔭᐅᔪᒪᔪᓂᑦ ᓄᓇᓕᓐᓂᑦ, ᑕᒪᓐᓇ ᒪᑐᐃᖅᐹᓪᓕᕐᓇᕐᒪᑦ ᓄᓇᓕᐅᑉ 
ᐊᓯᐊᓄᑦ ᑕᑯᔭᖅᑐᖅᑐᓂ, ᖃᐅᔨᕚᓪᓕᕐᓇᖅᑐᓂᓗ. ᑕᐃᒪᓐᓇᐃᓐᓂᖓᓄᑦ ᐃᒻᒪᖃ leadership forum-
ᒋᐊᖅᑐᖏᒃᑲᓗᐊᕐᓗᓯ ᑲᑎᓐᖓᓗᓯ, ᑲᑎᓐᖓᖃᑎᖄᕐᔪᒋᐊᖅᑐᖃᑦᑕᕈᔅᓯ ᓄᓇᓕᓐᓄᑦ ᑕᒪᒃᑯᓂᖓ 
ᐊᕕᑦᑐᖅᓯᒪᔪᖁᑎᓯ ᒥᔅᓵᓄᑦ ᑎᑎᕋᐃᑦ ᑲᔪᓰᓐᓇᕐᓂᐊᖅᑑᒐᓗᐊᑦ.  
 
ᐅᕙᒍᓪᓗ ᐅᖃᐅᓯᖃᐃᓐᓇᕐᓂᐊᖅᑐᒎᒐᓗᐊᖅ ᑕᒪᒃᑯᓂᖓ ᑭᒡᒐᖅᑐᕐᕕᒋᔭᑦᑕ ᐱᓇᓱᐊᖅᑕᖏᑦ ᒪᓕᓪᓗᒋᑦ. ᑭᓯᐊᓂᓕ 
ᑖᓐᓇ, ᒪᑯᐊ ᓇᓗᓇᖃᑦᑕᖏᒻᒪᑦ ᐃᓚᖏᑦ ᓄᓇᓖᑦ ᐱᓗᐊᓕᖅᑐᑦ, ᐃᓚᖏᓪᓗ ᕿᒪᑦᑕᐅᓯᒪᓗᐊᖅᑐᑦ. ᑖᓐᓇ 
ᑕᑯᒃᑲᓐᓂᕆᐊᖃᖅᑰᕋᔅᓯᐅᒃ ᓂᕈᐊᖅᑕᐅᕕᒋᓯᒪᔭᕗᑦ ᐃᓛᑎᒍᑦ ᒐᕙᒪᖃᕐᕕᖃᓐᖏᒻᒪᑕ.  
 
ᒐᕙᒪᖃᕐᕕᖃᓐᖏᑦᑐᑦ ᐱᖁᑎᖏᑦ ᓄᑖᓐᖑᖅᐸᓪᓕᐊᖏᑦᑐᐃᑦ ᐅᓪᓗᒥᒧᑦ ᑕᒪᓐᓇ ᑕᑯᓐᓇᕆᐊᖃᖅᑕᓯ 
ᒥᓂᔅᑕᐅᑎᓪᓗᓯ. ᐊᒃᓱᕈᖃᑦᑕᖅᑐᑕ ᐅᖃᖃᑦᑕᕐᒥᔪᒍᑦ ᑕᒫᓂ $5-ᒥᓕᐊᓐ ᑕᐃᒪ ᐊᕕᒐᓱᓐᓂᐊᖅᑕᕗᑦ ᑕᐃᓐᓇᑯᓗᒃ, 
ᒐᕙᒪᖃᐅᑲᑕᓐᖏᑦᑐᑎᒍᑦ, ᐃᒻᒪᖃ ᐊᑕᐅᓯᕐᒥᑦ ᐱᓐᖑᐊᕐᕕᓕᐅᕈᓐᓇᖅᑐᖅ.  
 
ᑕᒪᓐᓇ ᑕᐃᒪᓐᓇᐃᓐᖓᓄᑦ ᓄᓇᓕᓐᓄᑦ ᐳᓚᕋᕐᔫᒥᖃᑦᑕᕈᔅᓯ ᑲᑎᓐᖓᓗᓯᓘᓐᓃᑦ ᑕᑯᕚᓪᓕᖃᑦᑕᕈᓐᓇᖅᑰᖅᑐᓯ 
ᓄᓇᓕᒃ ᐅᓇ ᕿᒪᑦᑕᐅᓯᒪᓗᐊᓕᖅᐹ, ᐅᓇ ᒪᑭᑕᓂᖅᓴᐅᓕᖅᐹ? ᓇᑭᑦ ᑮᓇᐅᔭᖅ ᐊᕕᑦᑐᕋᓱᑦᑐᑎᒍ 
ᒥᑭᓗᐊᖃᑦᑕᕐᒪᑦ ᐅᓇᑕᐅᑎᒌᓐᓇᐸᑦᑐᑎᒍᓗ ᑕᐃᒪᓐᓇᐃᓐᓂᖓᓄᑦ ᑮᓇᐅᔭᑭᔅᓴᖃᑦᑕᖅᑐᓪᓗ ᑖᒃᑯᐊ 
ᒥᓂᔅᑕᖃᕐᕕᒋᔭᓯ ᖃᐅᔨᒪᒐᒃᑭᑦ ᐃᓱᒪᓕᐅᕆᐊᖃᖃᑦᑕᖅᑐᔅᓴᐅᔪᓯ ᓇᓕᐊ ᐱᓪᓗᐊᑕᐅᓂᖅᓴᐅᒻᒪᖔᖅ. 
ᑕᐃᒪᓐᓇᐃᓐᓂᖓᓄᑦ ᑕᒪᑐᒥᖓ ᓂᓪᓕᐊᕐᔪᒍᒪᕋᑖᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᒫᓐᓇ ᐊᑎᖁᑎᖃᓐᖏᓐᓇᒪ ᓂᓪᓕᕈᒪᔪᓂᑦ. ᑭᖑᓪᓕᖅᐹᖓᓂᑦ ᐊᐱᕆᓕᖅᑯᖓ 
ᓂᓪᓕᕈᒪᔪᖃᕐᒪᖔᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᖃᐃ ᐅᖃᐅᓯᑯᓗᒻᒥᑦ ᐊᑐᕐᓗᖓ ᑕᒪᑐᒥᖓ ᐱᓇᓱᐊᕈᓯᕐᒥᑦ 
ᐊᑐᓚᐅᖅᑕᕗᑦ ᓈᓂᐊᖅᑕᕋ. ᖃᓱᓂᖅ, ᖃᓱᔪᔅᓴᐅᕗᓯ ᑕᒪᓐᓇ ᐊᓂᒍᕐᒪᑦ. ᐊᒻᒪᓗ ᒪᓕᒐᓕᐅᖅᑎᐅᖃᑕᐅᓯᒪᓪᓗᖓ 
ᐊᒻᒪᓗ ᒥᓂᔅᑕᐃᑦ ᕿᑎᕋᖅᑎᓪᓗᒋᑦ ᕿᒥᕐᕈᓇᖃᑕᐅᓂᕋ ᑐᖏᓕᕆᓕᖅᑐᓂᐅᒃ ᓯᕗᓂᔅᓴᑦᑎᓐᓂᑦ 
ᕿᒥᕐᕈᓇᖃᑦᑕᕆᐊᖃᕐᓂᐊᖅᑰᖅᑐᒍᑦ ᖃᓄᖅ ᐱᕙᓪᓕᐊᔾᔪᓰᑦ, ᖃᓄᐃᑦᑐᓂᒃ ᐱᕙᓪᓕᐊᔾᔪᓯᓂᒃ 
ᐊᑐᕆᐊᖃᖃᑦᑕᕐᓂᐊᕐᒪᖔᑦᑕ. ᒥᓂᔅᑕᐃᑦ ᕿᑎᕋᖅᑎᓪᓗᖏᑦ ᕿᒥᕐᕈᓇᑦᑕᐅᓕᕌᖓᑕ ᒪᑯᐊᓗ ᓂᕆᐅᒋᔭᐅᔪᑦ 
ᑕᖅᑲᒃᑯᓄᖓ ᐊᒻᒪᓗ ᒪᓕᒐᓕᐅᖅᑎᐅᖃᑎᔅᓯᓐᓄᑦ ᓇᓗᓇᐃᔭᖅᑕᐅᖃᑕᐅᔭᕆᐊᓖᑦ. ᑕᒪᒃᑯᐊ 
ᕿᒥᕐᕈᓇᒋᐊᖃᕐᓂᐊᖅᑕᕗᑦ ᓯᕗᓂᔅᓴᒥᑦ ᒥᓂᔅᑕ ᕿᑎᕋᕌᖓᑕ ᕿᒥᕐᕈᒪᓇᑦᑕᐅᖃᑦᑕᕐᓂᐊᖅᑎᓪᓗᒋᑦ. ᐊᓪᓛᓘᓐᓃᑦ 
ᑕᐃᒎᓯᐊ ᐊᑦᑐᖅᑕᐅᓯᒪᓂᖓᓘᓐᓃᑦ ᐊᓯᔾᔨᕈᓐᓇᖅᑕᕗᑦ. 
 
ᐊᒻᒪᓗ ᑕᕝᕙᓃᓯᒪᓕᕋᑦᑕ ᐱᖓᓱᓄᑦ ᐅᓪᓗᕐᓄᑦ. ᐃᑦᓯᕙᐅᑖᖅ ᐊᐱᕆᔪᒪᔭᒋᑦ, ᐊᔪᕐᓇᕈᓐᓃᑐᐊᖅᐸᑦ ᑕᒪᓐᓇ 
ᑎᑎᕋᕐᑎᓪᓗᒍ ᖃᐅᔨᓴᐃᓂᖅ ᖃᑦᓯᑖᓚᕌᓚᐅᕐᒪᖔᑦ.  
 
ᐊᒻᒪᓘᓐᓃᑦ ᐅᓂᒃᑳᓕᐅᕈᑎᒋᓗᒍ ᒥᓂᔅᑕᐃᑦ ᑎᑎᕋᕐᑎᓪᓗᒋᑦ ᐃᖅᑲᓇᐃᔮᖓᑦ ᖃᐅᔨᓴᕐᑕᐅᓂᖓᑦ.  
 
ᐅᕙᓐᓄᓪᓖ ᐃᓱᒪᓕᐊᕆᔭᒃᑲ ᑕᐃᒃᑯᐊ ᓴᓇᕐᓚᒃᓯᒪᑲᐃᓐᓇᕐᓂᐊᕐᑕᒃᑲ ᐊᒻᒪᓗ 
ᐱᖁᔨᕗᖔᓕᐅᔾᔮᖏᑦᑐᖓᓚᓐᖏᑦᑐᖓ. ᑭᓯᐊᓂ ᓴᓇᕐᓚᑲᐃᓐᓇᕈᒪᔭᕋ, ᓯᕗᓂᒃᓴᒥᒃ ᑖᓐᓇ 
ᐃᑲᔪᕐᓂᓕᓪᓚᕆᐊᓘᔪᓐᓇᕐᒪᑦ ᑕᖅᑲᒃᑯᓄᖓᓗ ᐅᕙᒃᑎᓄᓪᓗ ᐊᒻᒪᓗ ᓇᓗᓈᕿᓂᖅ ᑕᒪᓐᓇ ᐊᕝᕕᐊᕐᔫᒥᓲᖑᓪᓗᓂ 
ᑕᐃᒪᒃᑐᓂᒃ ᕿᒥᕐᕈᓇᒃᑕᐅᓚᐅᕐᑎᓪᓗᒋᑦ ᒥᓂᔅᑕᐃᑦ. ᐅᕙᓘᓐᓃᑦ ᐊᔾᔨᒋᓐᖏᑕᖓᒍᑦ ᐋᖅᑭᒃᑕᐅᓂᐊᕐᒪᖔᑦ, ᑕᒪᓐᓇ 
ᐃᓱᒪᒃᓴᖅᓯᐅᕈᑎᒋᔭᕆᐊᖃᕐᓂᐊᕐᑕᕗᑦ. 
 
ᖁᔭᓐᓇᒦᕌᓗᒃ ᐃᓘᓐᓇᓯ ᐃᓚᐅᓚᐅᕋᒃᓯ, ᐊᓯᖅᑯᕐᕕᒃᓴᖃᓐᖏᕈᓗᓚᐅᕐᑐᓯᓗ ᖁᔭᓐᓇᒦᑐᐃᓐᓇᕐᑐᖓ ᑕᒪᓐᓇ 
ᓴᖅᑭᓚᐅᕐᒪᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. ᖃᑦᓯᑖᓚᕌᓚᐅᕐᒪᖔᖓ ᐱᔾᔪᑎᒋᓪᓗᒍ ᑕᐃᒪᐃᓕᐅᕐᓂᐊᓚᐅᕋᑦᑕ ᑕᐃᒃᑯ 
ᐊᑐᐃᓐᓇᕈᕐᑎᓂᐊᕐᑕᕗᑦ.  
 
ᐊᑎᕐᓂᒃ ᐱᒃᑲᓐᓂᕋᒪ, ᒪᒃᓴᓛ ᐃᓕᓴᕆᔪᒪᓪᓗᒍ.  
 
ᒪᑉᓴᓚᒃ: ᖁᔭᓐᓇᒦᒃ ᐃᑦᓯᕙᐅᑕᓖᒃ. ᑖᒃᑯᓂᖓᑦᑕᐅᖅ ᖁᔭᓐᓇᒦᕈᒪᑦᓯᐊᕐᑐᖓ ᓯᕗᓕᕐᑎᒥᓪᓗ ᒥᓂᔅᑑᔪᓂᓪᓗ. 
ᓂᕈᐊᕐᑕᐅᓯᒪᑎᓪᓗᑕ ᐊᒃᓱᕉᑎᖃᓲᖑᒐᑦᑕ ᑕᒪᑉᑕ ᐊᔾᔨᒌᖏᑦᑐᓂᒃ. ᑭᒡᒐᕐᑐᖅᑕᓐᓂᒃ ᐱᓗᐊᕐᑐᑕ ᐊᒻᒪᓗ 
ᖃᐅᔾᔨᒪᕗᖓ ᓂᕈᐊᕐᑕᐅᓯᒪᓕᓵᓐᖏᓐᓇᒪ ᑲᑎᒪᔨᒐᓚᓐᓄᑦ. ᓴᖅᑭᒃᓯᓇᓱᒃᑐᓂ ᐅᑭᐅᑐᐃᓐᓇᑯᓗᒃ ᓴᖅᑭᑎᓂᖅ 
ᐊᔪᕐᓇᕐᒪᑦ.  
 
ᐊᒃᓱᕉᑎᒌᓐᓇᕐᓗᒋᑦ ᓂᑉᓕᐊᒍᑎᒌᓐᓇᕐᓗᒋᑦ ᑭᓯᐊᓂ ᓴᖅᑭᑦᑎᔪᓐᓇᓲᖑᒐᑦᑕ. ᐊᒻᒪᓗ ᑕᐃᒪᐃᓐᓇᐃᑦᑐᓯ 
ᖃᐅᔨᒪᑦᓯᐊᕐᐳᖓ ᐊᒃᓱᕉᑎᖃᕐᑐᓯ ᓄᓇᕗᒻᒥᐅᓗᒃᑖᓂᒃ ᖃᓄᖅ ᐊᔪᕈᓐᓃᕐᐹᓪᓕᕈᓐᓇᕐᒪᖔᑕ ᑕᒪᒃᑯᐊ ᓄᓇᓖᑦ 
ᓄᓇᕗᒻᒥ. 

ᑕᕝᕙᑲᐅᑎᒋ ᐋᖅᑭᑲᐅᑎᓂᖅ ᐊᔪᕐᓇᕐᒪᑦ, ᑕᒪᒃᑕᓗᒃᑖᖅ ᖃᐅᔨᒪᒐᑦᑕ. ᐊᒻᒪᓗ ᑖᓐᓇ ᐊᒃᓱᕉᑎᒌᓐᓇᕐᓯᒪᖃᑦᑕᕐᑕᕗᑦ 
ᓴᐃᒪᑦᑕᐅᕕᐅᓯᒪᓐᖏᑦᑐᖅ ᓄᓇᓕᕋᓛᑦ ᑕᐅᑐᑦᑕᐅᔫᒥᖁᓪᓗᑎᒍ ᓂᑉᓕᐊᔾᔪᑎᒌᓐᓇᖃᑦᑕᕋᑦᑎᒍᑦ 
ᓄᓇᓕᕋᓛᕐᒥᐅᑕᑎᒍᑦ.  
 
ᖁᕕᐊᓱᓪᓚᕆᒃᑐᖓ ᑕᒪᓐᓇ ᐱᕙᓪᓕᐊᓕᕐᒪᑦ, ᐊᓪᓛᑦ $5ᒥᓕᔭᓐᑖᓚᑦ ᒥᑭᑦᑑᒐᓗᐊᑦ ᑭᓯᐊᓂ ᐊᒃᓱᑦ ᐱᕙᓪᓕᐊᓕᕐᒪᑦ 
ᐊᒻᒪᓗ ᐱᕙᓪᓕᐊᖏᓐᓇᕐᓂᐊᕐᑐᖅ ᑕᐃᒃᑯᖓ.  
 
ᐊᔭᐅᕆᓪᓚᕆᒃᐳᖓ ᑖᑦᓱᒥᖓ ᑕᒪᓐᓇ ᑲᔪᓯᑏᓐᓇᖁᓪᓗᒍ ᐃᓕᑦᓯᓐᓄᑦ ᑕᒪᒃᑯᐊ ᐱᓕᕆᕝᕕᖃᓐᖏᓗᐊᕐᑐᑦ 
ᐃᓱᒪᒋᔭᐅᓪᓚᒃᑖᕆᐊᖃᕐᓂᖏᑦ. ᑖᓐᓇ ᓴᒃᑯᑕᐅᖁᓐᖏᑦᓯᐊᓪᓚᕆᒃᑕᕋ ᓯᕗᒨᖅᐸᓪᓕᐊᓂᖓ. ᓱᓕ, ᐃᓛᒃ 
ᐊᐱᖅᓱᖅᑕᐅᑎᓪᓗᓯ, ᐊᐱᖅᓱᓚᐅᓗᐊᓐᖏᒃᑲᓗᐊᕐᑐᖓ. 
 
ᐱᖓᓱᐃᑐᐃᓐᓇᕐᖢᖓ ᐊᐱᕆᓚᐅᕋᒪ ᐊᒥᓱᓂᒃ ᐊᒥᐊᒃᑯᖃᓚᐅᕋᒪ ᑕᕝᕙᓂ ᖃᐅᔨᒪᔪᖓᐅᒐᓗᐊᖅ, ᐃᓛᒃ 
ᐊᐱᖅᓱᖃᑦᑕᕈᓐᓇᕐᓂᐊᕐᒥᒐᑦᑕ ᐱᔾᔪᑎᒋᓪᓗᒍ ᑖᒃᑯᐊ ᑭᒡᒐᕐᑐᖅᑕᕗᑦ.  
 
ᓄᖅᑲᔾᔮᖏᓐᓇᒃᑕ ᐊᐱᖅᓱᐃᓇᕐᓂᐊᕋᑦᑕ ᐊᒻᒪᓗ ᑭᒡᒐᕐᑐᖅᑕᕗᑦ ᐱᓗᐊᕐᑐᒥᒃ ᐱᔪᒪᔭᖏᓐᓂᒃ 
ᐊᒃᓱᕉᑎᖃᐃᓐᓇᕐᓂᐊᕐᑐᑕᓘᒐᑦᑕ. ᐃᒃᓯᕙᐅᑖᖅ ᑕᐃᒪᑐᐊᖅ ᖁᔭᓐᓇᒦᒃ ᑖᒃᑯᐊ ᑭᐅᒪᑦᓯᐊᕈᓐᓇᓚᐅᕐᖓᑕ. ᑕᐃᒪ 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒪᑉᓴᓛ, ᒫᓐᓇ ᑭᖑᓪᓕᖅᐹᖅ ᑲᑦᑐᖅ. 
 
ᑲᑦᑐᖅ: ᓇᑯᕐᒦᒃ ᐃᒃᓯᕙᐅᑖ, ᐃᓐᓇᖃᐃ ᐅᖃᖅᑳᓗᖓ ᑕᐃᑦᓱᒪᓂ ᓄᕕᒻᒪᐅᓚᐅᕐᑎᓪᓗᒍ ᐃᒻᒪᖃ ᓄᔭᐃᑦ ᐊᒥᓱᑦ 
ᐲᖅᑐᑦ ᐊᒻᒪ ᖀᑦ ᐊᒥᓱᑦ ᑕᐃᒪᐃᖂᓚᐅᕋᓗᐊᖅᑎᓪᓗᒍ ᑕᒪᓐᓇ ᐊᓂᒍᕐᒥᒻᒪᑦ ᐅᐱᓐᓇᖅᑐᖅ. 
 
ᑭᓯᐊᓂ ᑖᒃᑯᐊ ᒥᓂᔅᑕᐃᑦ ᐃᓱᒫᓗᔾᔭᖏᒻᒪᑕ ᑖᒃᑯᓄᖓ ᓄᓇᓕᕐᒥᐅᑕᓄᑦ ᑕᒪᓐᓇ ᑐᑭᓯᔭᕗᑦ. ᑭᓯᐊᓂ ᐃᒻᒪᖃ 
ᐱᓇᓱᐊᕈᓯᐅᓂᐊᖅᑐᒥ ᐃᒃᓯᕙᓕᕈᑦᑕ ᑕᕝᕙᓂ ᐃᓪᓗᒥ. ᑕᐃᒪ ᐊᐱᖅᓱᓇᖅ 1 hour ᑕᑭᓗᐊᓂᐊᖅᑰᓕᕐᒪᑦ 
ᐃᓱᒪᓂᓕᕐᒪᐃᓛᒃ ᑕᐃᓐᓇ ᓇᐃᓪᓕᒋᐊᕐᓗᒍᖃᐃ ᒍᓐᓇᓂᐊᖅᑐᒃᓴᐅᓕᖅᑐᒍᑦ ᑖᒃᑯᐊ ᐃᓱᒫᓘᒍᑎᒋᔭᐅᔪᓂᑦ 
ᐅᖁᒪᐃᑦᑐᒥ ᐃᓚᖓᒍᑦ ᑐᓴᖅᑎᑕᐅᑲᐃᓐᓇᕐᒪᑕ ᑕᐃᒃᑯᐊ ᐱᓕᕆᓂᖅᓴᐅᓂᐊᖅᑰᓕᕐᒪᑕ ᑖᓐᓇ  1hour 
ᑕᑭᓗᐊᕐᓂᐊᓕᖅᑐᖅ ᐃᓱᒪᓇᓂᐊᓕᖅᑐᖅ ᐅᕙᓐᓄᑦ.  
 
ᑕᐃᒪᐃᓐᓂᖓᓄ ᑖᒃᑯᐊ ᐃᓱᒫᓗᒋᓚᐅᖅᑕᕗᑦ ᐳᐃᒍᑐᐃᓐᓇᖏᓪᓗᒋᑦ ᐅᕙᑦᑎᓐᓂᑐᐃᓐᓇᖅ ᐱᓯᒪᖏᓇᑦᑎᒋᑦ 
ᑕᒪᒃᑯᓂᖓ ᑭᒡᒐᑐᖅᑕᑎᓐᓂ ᓂᕈᐊᓯᒪᔨᑦᑎᓐᓂ ᐅᖃᐅᓰᑦ ᐱᓯᒪᒐᑦᑎᒋᑦ ᐅᖃᐅᓰᑦ ᐃᓱᒪᒋᔭᐅᑦᑎᐊᓂᐊᖅᑯᑦ. 
 
ᐃᓕᒃᓯᓗ ᐅᑯᓄᖓ ᒪᓕᒐᓕᐅᖅᑎᓄᑦ ᑐᓴᖅᑎᑕᐅᒋᓛᕋᒃᓯ ᐃᓱᒫᓘᓇᖏᑦᑐᖅ ᐃᓱᒪᒋᓗᒋᑦ ᐱᒋᒋᐊᖅᓯᐊᓗᒋᑦ ᑖᓐᓇ 
ᑐᓴᖅᑕᐃᑦ ᑕᔾᕙᓂ ᐱᓇᓱᐊᕈᓯᕐᒥ ᐃᓱᒪᒋᑦᑎᐊᓂᐊᖅᑯᓯ ᐊᑐᖅᑕᑎᓐᓂ ᐅᖃᕈᑎᒋᔭᑦᑎᓐᓂ ᐃᓕᒃᓯᓐᓄᑦ 
ᑕᐃᒪᐃᓐᓂᖓᓄᑦ ᐃᓛᒃ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐅᖃᑦᓯᐊᑲᐃᓐᓇᕐᖓᑕ ᐅᖃᐅᓯᒃᓴᖃᓗᐊᖏᓐᓇᒪ 
ᐃᒃᓯᕙᐅᑖᖅ ᓇᑯᕐᒦᒃ. 
 
>>ᐸᑦᑕᑐᖅᑐᑦ 
 



ᕿᑎᖅᑰ, ᔫᓂ 8, 2006 ᓄᓇᕘᒥ ᓯᕗᓕᖅᑏᑦ ᑲᑎᒪᓂᖓ ᒪᑉᐱᒐᖅ 

ᐃᒃᓯᕙᐅᑕᖅ: ᖁᔭᓐᓇᒦᒃ ᑲᑦᑐᒃ. ᖀᓕᓐᓂᑦ ᑐᑭᓯᖏᑦᑎᐊᕋᒪ ᓇᓪᓕᐊᓂᓪᓗ ᐅᖃᐅᓯᖃᕐᒪᖔᕐᐱᑦ ᑕᒪᒃᑯᐊ 
ᐅᖃᐅᓯᒃᓴᑦᑎᐊᕚᓘᓵᖅᑐᑦ ᒪᓕᒐᓕᐅᖅᑏᑦ ᒪᑐᕙᓪᓕᐊᓕᖅᑎᓪᓗᒍ ᑕᒪᓐᓇ ᑲᑎᒪᓂᖅ. ᐊᑎᖁᑎᖃᕈᓐᓃᕋᒪ 
ᑖᒃᑯᓇᓂ. ᑕᐃᒪ ᑕᒪᓐᓇ ᑲᑎᒪᓂᖅ ᓄᖅᑲᖅᑎᑉᐸᕋ.  
 
ᒥᓂᔅᑕᐃᑦ ᐊᑯᓐᓂᕐᓱᖅᑎᓪᓗᒋᑦ ᕿᒥᕈᓇᖅᑕᐅᓂᖓ ᑭᓯᐊᓂᓕ ᓄᖅᑲᓚᐅᖏᓂᑦᑎᓐᓂ ᖃᐅᔨᒪᓂᐊᖅᑯᓯ 
ᒪᓕᒐᓕᐅᖅᑎᓕᒫᑦ ᑲᑎᒪᓂᐊᖅᑐᑦ 3-ᒧᐊᖅᐸᑦ ᐅᓐᓄᓴ ᐹᓂ ᑲᑎᒪᕕᒻᒥ ᐊᒻᒪ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᔨᓐᓂᐊᖅᑐᓕᕆᔨᒃᑯᓪᓗ ᑲᑎᒪᔨᕋᓛᖏᑦ ᑲᒪᓂᐊᕆᓪᓗᑎ ᑕᒪᑐᒪᓂ ᒪᓕᒐᓕᐅᖅᑎᓕᒫᑦ ᑲᑎᒫᓂᑉᐸᑕ.  
 
ᖁᔭᓐᓇᒦᕌᓗᒃ ᑲᑎᒪᓂᖅ ᐃᓱᓕᑉᐳᖅ. 
 
>>ᐸᑦᑕᑐᖅᑐᑦ 
 
>>ᑲᑎᒪᓂᖅ ᓄᖅᑲᖅᑐᖅ 13:52ᒥ 
 
  



 

 

 


